
Talba

MINUTI

Il-Minuti tal-laqgħa Nru. 12 li saret fl-14 ta' Lulju 2004,  ġew konfermati.

  THE CHAIRMAN:  Kif qegħdin taraw, preżenti hawn il-media viżiva li se jkunu qed jieħdu xi filmati għall-ewwel ftit minuti tal-laqgħa.  

Ngħaddu għall-korrispondenza.

  L-ISKRIVANA TAL-KUMITAT: Hawn ittra mingħand Marie-Lourdes Grech, OPM indirizzata liċ-Chairman Public Accounts Committee rigward procurement or disposal of stores at Gozo General Hospital li tgħid hekk:
“Chairman

Public Accounts Committee

House of Representatives

PROCUREMENT AND DISPOSAL OF STORES AT GOZO GENERAL HOSPITAL

Please refer to your letter dated 2nd February 2004, attaching extract from minutes of meeting No. 5 of the Public Accounts Committee, held on 28 January 2004.

At the request of this Office, the Internal Audit and Investigations Directorate was requested to conduct an internal audit at the Gozo General Hospital Stores.  A copy of the IIAD report is enclosed.
Marie- Lourdes Grech

Assistant Director (Special Projects)

f/Permanent Secretary, OPM”
  THE CHAIRMAN:  Dan ir-rapport se jitqassam lill-Membri tal-Kumitat u ‘l quddiem inkunu nistgħu niddeliberaw fuqu.  

Ġibduli l-attenzjoni li "The Times" talbu li jieħdu ritratt tal-kumitat. Din il-kwestjoni ma ġietx diskussa qabel u ovvjament ma kenitx maqbula bejn il-Membri tal-Kumitat u lanqas hija stabbilita bi proċedura.  Il-Kumitat jaqbel li jittieħdu dawn ir-ritratti? Jidher li m'hemmx oġġezzjoni u għalhekk nistedinhom jieħdu ritratt għall-gazzetti tagħhom.

Ngħaddu issa għas-suġġett tal-lejla u nibda biex nistieden fuq il-Mejda magħna lill-Awditur Ġenerali.

Is-Sur Joseph G. Galea ħa postu madwar il-mejda.


DISKUSSJONI DWAR L-AKKWIST U R-REFURBISHMENT TA’ “DAR MALTA” FI BRUSSELS

  THE CHAIRMAN:  Kif kien diġà miftiehem fil-laqgħa preċedenti, wieħed mix-xhieda li se jiġi quddiem dan il-kumitat huwa l-Kummissarju Joe Borg.  Just for the record irrid ngħid li minħabba l-impenji li għandu fi Brussell xtaqt li jkun l-ewwel wieħed li jidher quddiem dan il-Kumitat peress li jrid isiefer iktar tard illejla. Nitlob għalhekk lill-Kummissarju Joe Borg sabiex jersaq fuq il-mejda.  

Il-Kummissarju Joe Borg ħa postu madwar il-Mejda.

  THE CHAIRMAN:  Nitlob lill-membri tal-media viżiva sabiex tirtira mill-Kamra.

Bħala proċedura, kull persuna li tkun qed tagħti r-risposti għall-mistoqsijiet magħmula mill-Kumitat, tindentifika ruħha for the record anke jekk tkun magħrufa.

Dr. Borg xtaqt nibda billli nistaqsik x'kien ir-rwol tiegħek, bħala Ministru ta' l-Affarijiet Barranin u negozjatur ewlieni fl-isħubija ma’ l-Unjoni Ewropea, fil-proċess kollu tax-xiri ta' Dar Malta fi Brussell.

  DR JOE BORG (Kummissarju ta’ l-Unjoni Ewropea):  Tajjeb li wieħed jgħid li hekk kif konna spiċċajna b'suċċess in-negozjati li ntemmew fil-Kunsill Ewropew ta' Diċembru 2002, bdejna naħsbu - meta ngħid "bdejna naħsbu" prinċipalment ninkludi lill-Prim Ministru, il-Ministru tal-Finanzi, jien u Richard Cachia Caruana peress li apparti milli kien il-kap tas-segretarjat tal-Prim Ministru kien ukoll ġie fdat biex imexxi n-negozjati fuq livell tekniku f'dak li għandu x'jaqsam mal-proċess ta' kuljum li kienu jirrikjedu n-negozjati - fuq il-preżenza tagħna fi Brussell.  

L-ewwel deċiżjoni li ħadna kienet li l-post fejn kien hemm ir-rappreżentant permanenti Malti u l-istaff tiegħu - li kienu diġà żdiedu minħabba n-negozjati, però żgur riedu jiżdiedu ferm iżjed - ma kienx suffiċjenti biex ikun jista' jilqa' fih in-numru li aħna konna qed nikkonsidraw li jkun neċessarju bħala minimu, hekk kif Malta tissieħeb fl-Unjoni Ewropea.  Fil-fatt konna qed nitkellmu fuq figura minima ta' 55 jew 60 persuna li tkun qiegħda stazzjonata fiżikament, jiġifieri taħdem fir-rappreżentanza permanenti Maltija fi Brussels.  U żgur li l-post li konna qed noperaw minnu ma kienx jista' fiżikament iżomm daqshekk nies.  

Niftakar li f'Marzu tas-sena 2003, kif konna fi Brussels għal-laqgħa tal-kunsill Ewropew - peress li issa saret prattika li l-kunsill Ewropew jinżamm darbtejn matul kull presidenza, darba f'nofsha u darba, kif dejjem kien isir minn qabel, fl-aħħar tal-presidenza - il-Prim Ministru, il-Ministru tal-Finanzi, li kien ukoll jitla' għal-laqgħat tal-kunsill Ewropew, jien u Richard Cachia Caruana, konna ltqajna biex nitkellmu fuq il-fatt li rridu nidentifikaw xi proprjetà li tkun viċin l-istituzzjonijiet. Dak iż-żmien kien diġà jidher ċar mill-kummissjoni li l-Berlaymont, jiġifieri s-sede tal-Kunsill tal-Ministri u allura fejn ikollok il-laqgħa tal-COREPER u tan-nies fuq livell tekniku,  kien se jerġa’ jibda jopera.

Għedna li ridna post ċentrali għax ħafna mix-xogħol ta' l-uffiċjali jkun jinvolvi ġiri f'laqgħat ma' uffiċjali fil-kummissjoni, f'laqgħat ma' uffiċjali fil-kunsill tal-ministri, u anke, jekk ikun hemm bżonn - għalkemm dak huwa ftit iżjed distanti - mal-parlamentari u l-istaff tal-parlamentari Ewropew. Għalhekk konna ddeċidejna li nibdew infittxu post u l-Prim Ministru nkariga lil Richard Cachia Caruana biex jidħol fiha sabiex b'hekk naraw x'postijiet jista' jkun hemm available on the market biex imbagħad naslu biex nagħmlu l-għażla tagħna.  

Huwa importanti li wieħed jgħid li d-deċiżjoni kienet ukoll li għandna nippruvaw naraw jekk ikunx aħjar li nikru jew inkella jkunx jagħmel sens li nixtru.  Tajjeb wieħed jgħid li aħna, bħala Ministeru ta' l-Affarijiet Barranin, b'mod partikolari fil-perijodu li kont jien ministru ta' l-affarijiet barranin, daħħalna policy li fejn ikun jagħmel sens, aħjar nixtru milli nikru proprjeta`. F'ħafna mill-kapitali, il-proprjeta` kienet qed tiżdied fil-valur b'mod konsiderevoli fuq perijodu qasir ta' żmien u fil-fatt jekk wieħed iħares lejn dak li għamilna f'Londra naħseb li l-fatti jitkellmu weħidhom dwar iż-żieda konsiderevoli fil-valur tal-proprjeta` hemmhekk. Ix-xiri ta' Dar Malta f’Londra ma sarx fi żmieni imma kien qabli, pero` fi żmieni konna ddeċidejna li nixtru proprjeta’ f’Berlin meta kienet ittieħdet id-deċiżjoni min-naħa tal-gvern Ġermaniż li l-ministeru ta' l-affarijiet barranin jimxi minn Bonn għal Berlin u allura l-ambaxxati kollha tal-pajjiżi riedu jimxu minn Bonn għal Berlin.  Fil-fatt l-ambaxxatur Louis Spiteri kien ġie nkarigat biex jara xi proprjeta` hemm fis-suq ħalli nippruvaw nixtru l-proprjeta`, u fil-fatt spiċċajna xtrajna l-ewwel jidhirli l-ambaxxata - jista' jkun li qed naqlibhom - imbagħad xtrajna wkoll ir-residenza ta' fejn joqgħod l-ambaxxatur f'Berlin. Ir-raġuni kienet li l-prezzijiet tal-proprjeta` f'Berlin kienu għadhom relattivament baxxi, kienet ħaġa ovvja li f'perijodu qasir il-prezzijiet kienu se jogħlew konsiderevolment għax din qisha reġgħet saret belt ġdida u allura ħassejna li dak kien il-mument li nixtru.  F'Canberra għamilna l-istess. Il-high commission li kellna hemmhekk kellha ħafna problemi u ddeċidejna li nippruvaw niddisponu minnha u nixtru high commission ġdida f'Canberra li tkun iżjed addattata għall-bżonnijiet tagħna. Irrid ngħid li anke fil-każ tal-Libja, meta ġejna biex ikollna proprjeta` marbuta mal-ħruġ tal-visas li trid tkun separata mill-ambaxxata, ħadna d-deċiżjoni li nippruvaw nixtru.  

Fir-rigward ta' Brussels, id-deċiżjoni li ħadna kienet li naraw x'hemm kiri, pero` ma neskludux ix-xiri jekk naraw li fl-aħħar mill-aħħar ix-xiri jkun jista' jagħmel iżjed sens. Jien personalment ma kontx imdaħħal direttament fit-tfittxija tal-proprjeta`, pero` l-ministeru kien imdaħħal u Richard Cachia Caruana kien jikkorrispondi mas-segretarju permanenti u lili, meta niltaqgħu - u kien hemm diversi okkażjonijiet fejn konna niltaqgħu - kien iżommni informat verbalment b'dak li jkun qed isir.  Li nista' ngħid jien li naf bħala fatt huwa - għax anke kont rajt xi korrispondenza li għaddiet - li ġie appuntat is-Sur Walter Mallia fl-ambaxxata tagħna fi Brussell wara dik il-laqgħa li kellna f'Marzu, jiġifieri probabbilment lejn l-aħħar ta' Marzu u l-bidu t'April - biex jiltaqa' ma' aġenti immobiljari u jiġbor mingħandhom proprjetajiet li huma ċentrali u viċin dawn il-binjiet li semmejt u wkoll li jkunu ta' kobor biżżejjed, u ġew indikati l-figuri ta'  5,000 u 10,000 metru kwadru bħala surface area tal-proprjeta`. Is-Sur Mallia kien ġie lura b'lista ta' xi 16 jew 17-il proprjeta`, sadanittant imbagħad il-Ministeru tal-Finanzi, flimkien ma' Richard Cachia Caruana - pero` hawnhekk qed nitkellem minn korrispendenza li rajt u mhux għax kont imdaħħal f'xi laqgħat jien direttament - innominaw lill-MIMCOL biex tmexxi l-proċedura tat-tfittix u x-xiri tal-proprjeta`, u l-MIMCOL flimkien ma' Richard Cachia Caruana waslu biex identifikaw tlieta minn dawn il-proprjetajiet li ħassew li huma adegwati għall-bżonnijiet futuri tagħna.  L-indirizz ta’ dawn il-proprjetajiet kien: 1, Rue Archimède, 25, Rue Archimède u 11, Rue Schumann.  Imbagħad bdiet il-proċedura - pero` jien personalment ma kontx imdaħħal fiha direttament - biex nipprovaw nagħżlu l-aħjar minn dawn it-tlieta, jiġifieri n-negotiating team li ġie mwaqqaf biex l-ewwelnett jara liema waħda minnhom hija l-aħjar u biex imbagħad jinnegozja t-termini dwarha beda l-proċess biex tingħażel l-aħjar waħda fosthom.  Jidhirli li kien għal nofs is-sena l-oħra li mbagħad, wara li bdiet tinġabar l-informazzjoni fuq dawn it-tliet proprjetajiet, ġie deċiż li probabbilment kien ikun aħjar li nixtru milli nikru.  

Fattur ieħor li kien rilevanti - niftakar li konna semmejnieh – kien il-fatt li f'dan it-tkabbir kien hemm iżjed proprjeta` disponibbli fis-suq ta' Brussels milli fil-fatt kien hemm demand għaliha, jiġifieri biex ngħid hekk, estate agents sidien tefgħu proprjeta` fis-suq għall-bejgħ jew għall-kiri iżjed milli spiċċa kien hemm demand, jiġifieri jidher li they over-estimated id-domanda li se jkun hemm. Għalhekk milli jidher kien hemm element żgħir ta' tnaqqis fil-valur tal-proprjeta`, u l-indikazzjonijiet kienu li mas-snin dan jiġi rkuprat imbagħad il-proprjeta` tkun tiswa ferm iżjed biex tixtriha ħames snin oħra jew seba' snin oħra milli jekk tiġi biex tixtriha llum.  Anke kien hemm ovvjament l-elementi li għandek żewġ pajjiżi oħra li se jissieħbu sentejn jew tliet snin oħra u jekk ma jiżdiedx is-supply, se jiżdied il-piż fuq id-demand għall-proprjeta` u mbagħad possibbilment il-Kroazja u possibbiltajiet oħra ta' tkabbir, biex ovvjament ma nsemmux lit-Turkija, li hija xi ħaġa li ma naħsibx li se sseħħ fis-snin fil-viċin.

Jien, min-naħa tiegħi, li nista' ngħid huwa li f'mument minnhom ġie deċiż li l-aħjar proprjeta` hija dik li tinstab fi 25, Rue Archimède u r-raġuni kienet li waqt li oriġinarjament jidher li kienet se tkun ippreferuta l-proprjeta` f'1, Rue Archimède, instab li kien hemm ċerti diffikultajiet, 

u waħda minnhom kienet li kien hemm proġett li l-Gvern Belġjan jagħmel estensjoni tal-metro li addirittura kienet se tgħaddi taħt 1, Rue Archimede u addirittura kien hemm xi access għall-metro minn taħtha u allura daħlet ċerta biża' li l-ewwelnett tittieħed parti mis-surface area tal-pjan terren jew fejn kienet se tiżbokka, it-tieni nett kien hemm anke biża' dwar l-istruttura.  Dan kien ifisser li l-pilastri li fuqhom hemm il-bini, jew parti minnhom, iridu jitneħħew u allura trid issir kostruzzjoni differenti.  Allura naħseb li dik serviet ukoll biex dak li jkun ikollu second thoughts fuq 1, Rue Archimede li bħala location kienet forsi l-iżjed waħda perfetta.

It-tieni nett, kien hemm l-element ukoll ta' surface area li 1, Rue Archimede kienet xi ħaġa fuq 4,000 metru kwadru, filwaqt li 25, Rue Archimede kienet madwar 5,000 metru kwadru u nħass li b'dan id-daqs kien ikollna moħħna iżjed mistrieħ li jinqala' x'jinqala', anke jekk niġu biex ikollna l-presidenza f'dawk is-sitt xhur fejn allura trid ittella' kontinġent ta' nies iżjed sostanzjali, ikollok fejn takkomodahom, barra mill-fatt li jekk ikun hemm element ta' spazju żejjed, dan ikun jista' jiġi mikri, ikun jista’ jiġi utilizzat kummerċjalment u b'hekk il-gvern ikun jista' jdaħħal xi revenue minn dik il-kera li tkun tista' ttaffi l-piż marbut mal-capital outlay li jkun għamel.  

Għal dawn ir-raġunijiet u anke minħabba fil-fatt li għalkemm wasalna fuq il-figura ta' Euro 19 miljun, bil-mod kif kien se jsir il-kuntratt -  is-sidien riedu li l-kuntratt jiġi magħmul b'mod li jiġu evitati xi taxxi u l-pariri li kellu l-gvern f'idejh huwa li kienu above board pero' xorta jibqa' l-fatt li l-gvern Belġjan kien qed jieħu ċerti miżuri fejn jagħfas iżjed fuq dawn it-tax packages - kien hemm il-biża' li jista' eventwalment jimbarazza lill-gvern, spiċċajna eliminajna l-proprjeta' 1, Rue Archimede.
Dwar 11, Rue Schumann, konna wasalna għall-figura ta' Euro 21 miljun, pero' s-sidien baqgħu jinsistu għall-figura ta' Euro 24 miljun li kienet l-offerta inizjali li għamlu u ma ridux jiċċaqilqu minnha. U allura we ruled it out.  Ir-raġuni għalfejn oriġinarjament ma morniex għal 25, Rue Archimede oriġinarjament - hawnhekk qed nitkellem bħala gvern – kienet għax is-sidien oriġinarjament riedu li jkun hemm lease twil ta' madwar 27 sena imbagħad ikun hemm il-possibbilta' li tixtri. U ġaladarba aħna konna ħadna d-deċiżjoni li jaqbel iżjed li tixtri, anke minn workings li kienu saru – jiena ma rajthomx personalment pero' Richard Cachia Caruana kien iżommni nformat – kien jidher li jaqbel iżjed li nixtru milli nikru over a 27 year span u meta taħdimha bil-kera li tħallas, eċċ., tiġik ferm iżjed sostanzjali, ġie deċiż li nippruvaw inħajru lill-proprjetarji ta' 25, Rue Archimede biex ibigħu u fil-fatt għamilna offerta u ġew lura jindikaw li jridu jkomplu d-diskussjonijiet u li kienu mħajjrin ibigħu.  

L-arranġament finali jidhirli li ntlaħaq ftit qabel ma spiċċajt jien minn ministru u kien on the lines li jkunu Euro 15.5 miljun għall-post kif inhu imbagħad biex jiġi refurbished, kien hemm qisu kważi Euro 4.5 miljun oħra li b'kollox il-figura kienet titla' għal xi ħaġa taħt l-Euro 20 miljun għall-post lest biex nidħlu fih.  Jien imbagħad spiċċajt minn ministru fit-23 ta' Marzu u safejn naf jien il-ftehim finali għax-xiri tal-proprjeta' u anke għax-xogħol li jrid isir fil-post sar f'Mejju u f'Ġunju ta' din is-sena. Qabel ma ġie ffirmat il-ftehim finali l-Kabinett kien approvah, ukoll wara li spiċċajt jien minn ministru.  

  THE CHAIRMAN:  Xtaqt forsi nikkjarifika xi punti imbagħad inkomplu bil-mistoqsijiet.  Jiġifieri jekk fhimt sew, id-diskussjoni u l-ħsieb tax-xiri jew l-għażla tal-proprjeta' kien f'Diċembru ta' l-2002.  

  DR. JOE BORG:   Huwa naturali li sakemm inti tkun għaddej min-negozjati la jkollok il-moħħ u lanqas ikun jagħmel sens li tiddiskuti dwar proprjeta' ġdida ikbar, meta għadek ma tafx l-eżitu tan-negozjati x'se jkunu.  F'Diċembru 2002 spiċċajna n-negozjati u għedna li għalkemm kien baqa' referendum u elezzjoni, li tista' tintilef ukoll, ikun tajjeb li jinbeda l-proċess biex insibu proprjeta'.  Ir-referendum fil-fatt spiċċa sar f'Marzu, l-elezzjoni saret f'April u għedna li se jieħu żmien biżżejjed biex dawn jilħqu jgħaddu u allura l-commitment ikun wara li nkunu mija fil-mija ċerti li Malta se tissieħeb fl-Unjoni Ewropea. Wieħed irid japprezza l-fatt illi kieku Malta ma sseħbitx fl-Unjoni Ewropea, ma kienx ikun hemm in-neċessita' li jkollok dik it-tip ta' proprjeta' li takkomoda daqshekk nies.  

Jiġifieri jiena kont bdejt nitkellem ftit ma' Richard Cachia Caruana wara li spiċċaw in-negozjati. Issa ma ninsewx li n-negozjati spiċċaw f'nofs Diċembru u allura  probabbilment qabel Jannar ma semmejna xejn, pero' l-ewwel laqgħa formali li niftakar għamilna dwar il-proprjeta' - jekk tista' ssejħilha formali - kienet f'Marzu ta' l-2003, fi Brussell meta tlajna għall-kunsill Ewropew.  Ovvjament konna ħtafna l-okkażjoni li kien hemm il-Prim Ministru, il-Ministru tal-Finanzi, jien u Richard Cachia Caruana on site u allura stajna nitkellmu b'mod iżjed konkret u kulħadd ikun iffokat fuq dawk l-affarijiet.  Il-vantaġġ meta tkun imsiefer fuq delegazzjoni huwa li kulħadd ikun iffokat fuq ħaġa waħda u allura mbagħad ikollok iċ-ċans anke tiddiskuti ċerti aspetti oħrajn li jkunu relatati.

  THE CHAIRMAN:  Dr. Borg, inti għedt li meta kont Ministru ta' l-Affarijiet Barranin, kontu addottajtu policy biex tixtru proprjeta' f'ċerti ċirkostanzi.  Hemm xi dokument li jistabbilixxi fiex kienet tikkonsisti din il-policy? Kienet policy tal-ministeru biss jew policy li kienet miftehma wkoll mat-Teżor? 

  DR. JOE BORG:  Meta għedt li addottajna policy forsi kont wisq kategoriku.  Fi żmieni kien hemm l-okkażjonijiet - ovvjament għax konna qed niftħu ambaxxati ġodda – fosthom tal-Ġermanja u allura ħarisna lejn x'jaqbel l-iżjed jekk hux li tikri jew inkella li tixtri.  U konna ddiskutejna u ddeċidejna, u kont iddiskutejt anke mal-ministru tal-finanzi, li ma neskludux ix-xiri u fejn ikun jidher li jaqbel li nixtru, allura għandna mmorru għax-xiri.  Jiġifieri m'għedniex li kull ambaxxata li niftħu rridu nixtru l-proprjeta', imma għedna li fejn forsi s'issa kienet vera l-eċċezzjoni li nixtru -  għax konna xtrajna biss fil-bidunett li sirna indipendenti fi New York imbagħad aktar tard f’Canberra mill-bqija dejjem spiċċajna nikru – m’għandniex neskludu x-xiri u jekk naraw li jkun jaqbel bħala investiment ta’ proprjeta’ kapitali li nixtru, allura nikkonsidrawha.
Per eżempju, f’Pariġi konna bdejna nfittxu biex naraw insibux proprjeta` għall-bejgħ, pero` l-prezzijiet kienu qawwija ħafna.  L-istess għamilna f’kapitali oħrajn pero` wieħed irid jgħid li f’numru ta’ kapitali fejn ftaħna kien iżjed faċli li wieħed jikri, imbagħad wieħed jara iżjed ‘il quddiem.

  THE CHAIRMAN: Imma peress li meta l-gvern ikun se jixtri proprjeta` hemm kriterji stabbiliti mit-Teżor - jikkonferma anke l-Awditur – dwar din il-linja ta’ policy kien hemm diskussjoni mill-gvern, qua gvern, jew inkella kienet deċiżjoni tal-Kabinett jew tal-Minsiteru ta’ l-Affarijiet Barranin li tinxtara? Jekk kien hemm din il-policy kien hemm xi kriterji li kienu jmexxu lil min se jieħu deċiżjoni jew kienet tkun sempliċiment element diskrezzjonali?

  DR. JOE BORG: Kienet iżjed on a case by case basis. Aħna bħala foreign affairs konna nħarsu lejha b’mod pożittiv jekk nistgħu nixtru, tkellimniha mal-Ministru tal-Finanzi u l-Ministru tal-Finanzi kien iħares lejha wkoll b’mod pożittiv jekk wieħed jasal biex jikkonkludi li jaqbel iżjed li tixtri milli tikri u ovvjament il-Prim Ministru kien ikun miżmum informat u qabel ma tittieħed deċiżjoni ovvjament wieħed jiddiskutiha.  Għalkemm safejn naf jien rigward kiri jew xiri ta’ ambaxxati ma jidhirlix li l-prassi kienet li mmorru l-Kabinett, jiġifieri d-deċiżjoni tittieħed mill-Prim Ministru, mill-Ministru tal-Finanzi u mill-Ministru ta’ l-Affarijiet Barranin, wieħed japprezza li peress li qed nitkellmu fuq l-ikbar ambaxxata għal Malta nħass il-bżonn li tmur Kabinett. 

  THE CHAIRMAN: Jiġifieri ma kienx hemm policy dokumentata dwar jekk tinxtarax jew le; kollox kien on a case by case basis.  Allura, per eżempju, fil-każ tal-Ġermanja x’kienu l-kriterji li wasslu lill-gvern li jmur għax-xiri?

  DR. JOE BORG: Ir-raġuni li wasslet lill-gvern li fil-każ tal-Ġermanja jmur għax-xiri kienet li kif indikajt qabel f’Berlin il-prezz tal-proprjeta` on the market peress li kienet qed terġa’ tinbena mill-ġdid – qed nitkellmu fuq erba` jew ħames snin ilu – kien għadu ma telax daqshekk u l-indikazzjonijiet kienu li l-proprjeta` se tiżdied konsiderevolment f’perijodu relattivament qasir. Meta ġejna biex niċċaqilqu, lill-ambaxxatur Spiteri għednilu biex jara jsibx proprjeta` fejn jikri, pero` jekk ikun hemm proprjeta` għall-bejgħ li wieħed jikkonsidraha li hija raġjonevoli u allura tkun taqbel iżjed li nixtru, allura fil-każ lesti li mmorru għax-xiri ta’ proprjeta` wkoll. Huma l-ambaxxaturi li jkunu hemmhekk fil-post allura jkunu huma li jagħmlu l-ground work. L-ambaxxatur Spiteri kien kellem aġenti imbagħad ġie għand il-ministeru bi proprjetajiet differenti li hemm on the market, aħna tkellimna mal-Ministeru tal-Finanzi, l-ambaxxatur Spiteri qalilna wkoll li skond property valuers etc. il-prezz tal-proprjeta` f’Berlin jogħla jista’ u jogħla sostanzjalment, u allura l-Ministeru tal-Finanzi kien iddeċieda li għandna mmorru għax-xiri.

  THE CHAIRMAN: Inti qed tgħid li kontu inti, il-Prim Ministru, il-Ministru tal-Finanzi u Richard Cachia Caruana bħala n-negotiating team inizjali.  Meta f’Marzu ttieħdet id-deċiżjoni li tmorru biex tintgħażel il-proprjeta`, il-Kabinett kien informat biha din jew kienet xi ħaġa inter-ministerial?

  DR. JOE BORG:   Le, il-Prim Ministru, il-Ministru tal-Finanzi, jien u Richard Cachia Caruana konna ddiskutejna fuq livell politiku u wasalna għad-deċiżjoni li b’effett mis-sħubija ma nistgħux nibqgħu noperaw mill-ambaxxata li għandna u allura ttieħded id-deċiżjoni politika li nfittxu band’oħra u għedna li għandha tkun viċin l-istituzzjonijiet prinċipali u li għandna nfittxu għall-kera pero` ma neskludux ix-xiri jekk il-proprjeta` li tiġi identifikata jkun jaqbel iżjed li tinxtara milli tinkera. S’hemmhekk wasalna.  Imbagħad safejn niftakar jien, Richard Cachia Caruana kellu laqgħa mal-Ministru tal-Finanzi meta nżilna lura u l-Ministru tal-Finanzi qallu li għandhom jiġu maħtura l-MIMCOL biex ikunu huma li jmexxu u jikkoordinaw ix-xogħol kollu li għandu x’jaqsam ma’ l-akkwist tal-proprjeta`. Richard  Cachia Caruana kien informani wara lili, u probabbilment ikun informa lill-Prim Ministru b’dan il-mod.  Dan sar lejn l-aħħar ta’ Marzu bidu ta’ April.  Fl-istess waqt, is-segretarju permanenti fil-Ministeru ta’ l-Affarijiet Barranin ta struzzjonijiet lil Walter Mallia li kien l-accounting officer fl-ambaxxata tagħna fi Brussels biex jiltaqa’ ma’ property agents ħalli jiġbor informazzjoni dwar xi proprjeta` ta’ dan it-tip li konna qed infittxu aħna hemm on the market għall-kera jew għall-bejgħ, u ġie lura b’lista ta’ 16 jew 17-il proprjeta`.

  THE CHAIRMAN: Fil-bidu inti għedt, jekk fhimtek sew, li kien Richard Cachia Caruana li ġie mqabbad biex jagħmel dan il-kompitu. Kien hu jew Walter Mallia li ġe mqabbad biex jagħmel din il-biċċa xogħol?

  DR. JOE BORG: Il-Prim Ministru, il-Ministru tal-Finanzi, jien u Richard Cachia Caruana f’dik il-laqgħa fi Brussels konna għedna li la Richard Cachia Caruana la jinżel Malta għandu jibda jieħu ħsieb jiltaqa’ mal-Ministru tal-Finanzi biex naraw x’hemm bżonn isir.  Jiġifieri aħna qisna ddelegajna lil Richard Cachia Caruana minn fostna biex jieħu ħsieb jiltaqa’ mal-Ministru tal-Finanzi u jara x’hemm bżonn isir sabiex nibdew il-proċess ħalli tinkera jew tinxtara din il-proprjeta`. Ovvjament meta niżel iltaqa’ mal-Ministru tal-Finanzi u milli jidher, mid-diskursata li kellhom, il-Ministru tal-Finanzi kien iddeċieda li din għandha tiġi handled mill-MIMCOL bħala the coordinator u l-MIMCOL imbagħad tappunta the negotiating team. Jiġifieri n-negotiating team ġie appuntat mill-MIMCOL, iċ-chairman tal-MIMCOL stess, għandi nifhem, u nies oħrajn li ġew appuntati mill-MIMCOL biex jaslu, ħa ngħid hekk, sabiex jidentifikaw il-proprjeta` li aħna ridna bħala residenza għar-rappreżentanza permanenti.  

Walter Mallia, li huwa mpjegat mal-Ministeru ta’ l-Affarijiet Barranin u stationed Brussels – kien ilu hemm għal numru ta’ snin bħala accounting officer – kien ġie mqabbad mis-segretarju permanenti tagħna wara li l-istess segretarju permanenti kien tkellem ma’ Richard Cachia Caruana meta nżilna lura minn dan il-meeting fi Brussels, u s-segretarju permanenti tal-Ministeru ta’ l-Affarijiet Barranin kien qabbad lis-Sur Walter Mallia biex nibdew naraw x’hemm available on the market.  Ovvjament kellna informazzjoni li pajjiżi oħrajn li se jissieħbu diġa’ kienu bdew ifittxu u allura għedna li aħjar nibdew infittxu - hekk jew b’hekk m’hemmx telf – u nidentifikaw il-proprjetajiet.
Safejn naf jien dawn l-indirizzi ġew mgħoddija lill-MIMCOL fejn imbagħad din daħlet fiha iżjed profondament biex waslet għall-iddentifikar tat-tliet proprjetajiet li ndikajtilkom.  Jien ma kontx personalment imdaħħal jew preżenti fil-laqgħat li saru, jiġifieri jiena kont preżenti fil-laqgħa inizjali li saret f’Marzu imma Richard Cachia Caruana u s-segretarju permanenti fil-ministeru li kien tiegħi kienu jżommuni nformat.

Imbagħad iltqajna xi darba oħra iżjed ‘l quddiem, lejn Ottubru tas-sena l-oħra, ukoll fil-periferija tal-European Council fejn Richard Cachia Caruana kien tana briefing tal-pożizzjoni fiex kienet waslet sa dak iż-żmien u li għamilt riferenza għaliha waqt l-espożizzjoni inizjali tiegħi.

  THE CHAIRMAN:  U l-Kabinett qatt ma kien involved at this stage?  

  DR. JOE BORG:  Safejn naf jien, le.  Il-kabinett ma ġiex imdaħħal fl-istorja waqt li l-proċess ta’ tfittxija tal-proprjeta` kien għadu għaddej u sakemm wasalna għad-deċiżjoni ta’ liema proprjeta` hija l-waħda li se mmorru għaliha.   

  THE CHAIRMAN:  Aktar domandi?  L-Onor. Leo Brincat.

  ONOR. LEO BRINCAT:  Nonostante l-fatt li kien hemm uffiċjal tal-ministeru ta’ l-affarijiet barranin involut, is-Sur Mallia, inti fil-bidu ta’ l-intervent tiegħek semmejt speċifikament il-brief li ngħata s-Sur Cachia Caruana min-naħa tal-Prim Ministru.  Paragun ma’ xiri ta’ proprjetajiet oħrajn, ma taħsibx li l-Ministry of Foreign Affairs din id-darba, għalkemm suppost li s-segretarju permanenti kien qed jiġi nformat, kien qed jilgħab rwol iktar sekondarju milli lagħab fl-imgħoddi meta kien hemm xiri ta’ proprjetajiet oħrajn? 

It-tieni nett, inti għedt li s-Sur Cachia Caruana perjodikament kien iżommok informat, imma kien iżommok informat anke dwar id-dettalji ta’ l-ongoing negotiations?  

U t-tielet domanda.  Jekk fhimt sew il-Kabinett qisu speċi ġie involut fl-istadju ta’ meta kien hemm negozjati biss dwar is-sit li fil-fatt ġie magħżul. Meta kien hemm in-negozjati għaddejjin mas-sit magħżul, il-Kabinett sempliċement ġie ppreżentat lilu memorandum fejn kien hemm rakkmandazzjoni biex tinxtara l-proprjeta` li fil-fatt inxtrat?  Jew kien hemm progress reports lill-Kabinett kemm dwar is-sit li ġie identifikat u anke dwar is-siti  li ma ġewx iddentifikati u għaliex le?  

Fl-aħħarnett, il-MIMCOL min-naħa tagħhom kienu ġew involuti fl-imgħoddi fix-xiri ta’ xi ambaxxati jew diplomatic missions min-naħa tal-gvern Malti? Jekk fhimtek sew, il-MIMCOL iddaħħlu fuq rakkmandazzjoni tal-Ministru tal-Finanzi; ikkoreġġini fejn jien żbaljat.

  DR. JOE BORG:  L-ewwelnett tajjeb li wieħed jgħid li minkejja li l-ambaxxata hija l-post minn fejn joperaw nies li huma mpjegati mal-Ministeru ta’ l-Affarijiet Barranin, meta jkun hemm deċiżjoni li tittratta xiri ta’ proprjeta`, għalkemm il-Ministeru ta’ l-Affarijiet Barranin ikun imdaħħal fiha,  naħseb li wieħed jista` jgħid li l-fulcrum huwa iżjed il-Ministeru tal-Finanzi.  U allura hija ħaġa naturali li l-persuna, sew jekk tkun ambaxxatur, jew f’dan il-każ Richard Cachia Caruana, jitkellem direttament mal-Ministru tal-Finanzi, imbagħad lili bħala Ministru ta’ l-Affarijiet Barranin u s-segretarju permanenti fil-Ministeru ta’ l-Affarijiet Barranin iżommhom informati u f’ċerti aspetti allura anke nintervjenu jekk ikun hemm bżonn.  Jiġifieri m’hijiex xi ħaġa stramba li jkollok il-Ministru tal-Finanzi li jieħu kważi a leading role fejn si tratta xiri ta’ proprjeta` barra minn Malta, għax fl-aħħar mill-aħħar ma tistax tagħmel commitment jekk il-gvern through il-Ministru tal-Finanzi ma jkunx ta l-go ahead għalihom.

Tista’ jekk jogħġbok tfakkarni ftit id-domandi l-oħra?

  ONOR. LEO BRINCAT:  Staqsejt jekk a paragun ma’ tranżazzjonijiet oħrajn ta’ xiri ta’ proprjeta`, ir-role tal-Ministru ta’ l-Affarijiet Barranin f’termini relattivi kienx iktar sekondarju mis-soltu.

  DR. JOE BORG:  Per eżempju, jien niftakar li rigward il-proprjeta’ ta’ Berlin, kien l-ambaxxatur Spiteri kien kien qed jitkellem direttament mal-Ministru Dalli biex jiddiskuti miegħu dwar jekk jagħmilx sens iżjed li nixtru milli nikru. Imbagħad id-deċiżjoni tittieħed mill-Ministru tal-Finanzi li għandna nixtru jew le imbagħad jien jew jgħidli l-Ministru tal-Finanzi jew jgħidli l-ambaxxatur x’kienet id-deċiżjoni.  Jekk jiena nħoss il-bżonn li nkellem lill-Ministru tal-Finanzi biex nipprova nbidillu l-opinjoni tiegħu nista’ nagħmilha, pero` nista’ ngħid li f’dawn l-affarijiet id-deċiżjoni tal-Ministru tal-Finanzi dejjem qbilt magħha u mxejna abbażi tagħha. Issa f’dan ir-rigward, minflok ma’ kien hemm ambaxxatur, kien hemm Richard Cachia Caruana li qisu ġie delegat minna biex he sets off il-proċedura.  Normalment ikun l-ambaxxatur, pero’ f’dan ir-rigward iċ-ċirkostanzi kienu ftit partikolari.  U kienu ftit partikolari minħabba l-fatt li per eżempju, f’Berlin kellek l-ambaxxatur li kien qiegħed hemmhekk u f’dan ir-rigward il-persuna li kienet ambaxxatur, jiġifieri Victor Camilleri, xtaq li wara dak l-eżerċizzju kollu, jekk jista’ ikun imur għal posting ieħor.  Għalhekk aħna ħassejna li jkun aħjar li jkun hemm persuna  bħalma hija Richard Cachia Caruana, li fl-aħħar mill-aħħar kien il-head tas-segretarjat tal-prim ministru stess u kien imdaħħal ċentralment fin-negozjati u allura jaf in-neċċessitajiet kollha.  Per eżempju, nista’ ngħid li darba minnhom ressaqna memo quddiem il-Kabinett, jien flimkien miegħu, dwar x’inhuma l-ħteġijiet loġistiċi li hemm bżonn għall-operat once li aħna nkunu membri ta’ l-Unjoni Ewropea.  Pero’ dan ma kienx jidħol fuq dak li semmejt inti, Onor. Brincat, jiġifieri liema l-aħjar waħda li nagħżlu u ma nagħżlux.  Jiġifieri ma daħalx f’dawk l-aspetti, pero` daħal f’aspetti dwar x’neċċessitajiet hemm bżonn ta’ IT, ta’ support ta’ nies, eċċ.  Għalina kien naturali li xi ħadd bħal Richard Cachia Caruana ikun jista’ jieħu dan ir-rwol.  U fl-aħħar mill-aħħar, kif għedt, Richard Cachia Caruana għal dak li għandu x’jaqsam mas-sħubija fl-Unjoni Ewropea kien qisu parti mill-Ministeru ta’ l-Affarijiet Barranin daqskemm kienu uffiċjali oħrajn, anzi naħseb li l-mod ta’ kif għamilniha kien l-iżjed mod li jagħmel sens fiċ-ċirkostanzi.

  ONOR. LEO BRINCAT:  Mill-aspett politiku, meta kont għadek isservi fil-kariga ta’ ministru ta’ l-affarijiet barranin, mingħajr ma tikxef idejk dwar id-dettalji tan-negozjati li kienu għaddejjin, qatt ħassejt il-ħtieġa li tinforma lill-Parlament li kienu qed isiru trattattivi dwar xiri ta’ sit fi Brussell? Ovvjament mingħajr ma tidħol fl-ispecifics ta’ x’kien qed jiġi nnegozjat u ma’ min.

  DR. JOE BORG: Safejn naf jien qatt m’għamiltha, u la qatt m’għamiltha sinjal li ma kontx ħassejt il-ħtieġa li nagħmilha.  Kif għedt, anke f’xiri ta’ proprjetajiet oħrajn, ma kenitx il-prassi li ssir, la lill-Parlament u lanqas lill-Kabinett.  Il-Kabinett f’dan il-każ ġie mogħti d-dettalji once li t-team ta’ esperti identifika liema hi l-proprjeta’ li għandna nmorru għaliha.  Dik ġiet aċċettata mill-Ministru tal-Finanzi, mill-Prim Ministru u minni – jidhirli kont għadni ministru – imbagħad marret quddiem il-Kabinett f’forma ta’ memo f’dan is-sens, wara li kont spiċċat jien. 

  ONOR. LEO BRINCAT:   L-aħħar domanda tiegħi kienet dwar jekk il-MIMCOL qattx kellha xi rwol fl-imgħoddi fix-xiri ta’ proprjetajiet diplomatiċi jew missjonijiet diplomatiċi.   

  DR.  JOE BORG:  Fi żmieni fil-proprjetajiet li nxtraw, safejn naf jien ma kenitx imdaħħla l-MIMCOL. Qabel żmieni ma nistax ngħid;  jista’ jkun li f’ta Londra fil-fatt kienet imdaħħla l-MIMCOL bħala proċedura, again, għax ta’ Londra kienet ukoll ta’ ċerta entita’, fis-sens li minflok ambaxxata limitata għandek il-konċett ta’ Malta House.   
  THE CHAIRMAN :  Hemm aktar mistoqsijiet?  L-Onor. Sammut.

  ONOR. JOSEPH SAMMUT:  Dr. Borg, inti għedtilna li kien hemm grupp li mexxa n-negozjati.   X’inhi r-raġuni li meta inti identifikajt dan il-grupp, Albert Mizzi ma’ ġie ndikat mkien?  X’kien ir-rwol tiegħu f’dawn in-negozjati? 

  DR. JOE BORG: Li għedtilkom huwa kulma naf.   Apposta ma dħaltx fuq l-individwi għax ma kontx imdaħħal fuq l-għażla ta’ l-individwi li se jmexxu t-trattattivi.  Skond l-informazzjoni li kien jgħidli jew il-Ministru tal-Finanzi jew Richard Cachia Caruana, il-MIMCOL stess kienet l-entita’ li ffurmat dan it-team ta’ nies li għandhom imexxu t-trattattivi. Milli niftakar, Albert Mizzi daħal iżjed tard, jiġifieri f’xi Ottubru ta’ l-2003. Dan il-grupp ġie ffurmat immedjatament, il-MIMCOL ħadet ix-xogħol f’idejha għandi nifhem f’April, imbagħad Albert Mizzi daħal fl-istorja, jidhirli għal Ottubru.  Meta konna erġajna ltqajna fis-summit Richard Cachia Caruana kien semma li l-MIMCOL avviċinaw lil Albert Mizzi.

  ONOR. JOSEPH SAMMUT: X’kienet ir-raġuni li nħasset in-neċessita’ li jiddaħħal ?

  DR. JOE BORG :  Ma nafx imma għandi nifhem minħabba l-esperjenza vasta tiegħu, għandek entita’ ta’ din it-tip ta’ proprjeta’ u allura tajjeb li jkollok l-expertise tiegħu available. Imma din hija biss opinjoni tiegħi.

  ONOR. JOSEPH SAMMUT:   Ġaladarba  l-proprjetajiet kienu ġew short-listed  għal tlieta u ġiet identifikata l-proprjeta’, allura x’kienet in-neċessita’? Kien hemm xi dubju forsi f’xi ħin?  

  DR. JOE BORG: Li minn tlieta nżilna għal waħda sar fil-fatt fil-perijodu bejn Novembru 2003 u Jannar/Frar 2004. Hemmhekk fejn qishom ikkristallizaw l-affarijiet. Anke kienu ġew l-aġenti ta’ żewġ proprjetajiet minnhom hawn Malta - miegħi ma ltaqgħux – biex jiddiskutu iżjed fid-dettall.   Safejn naf jien Albert Mizzi kien diġa’ qiegħed fiha meta allura nżilna minn tlieta għal waħda.

  ONOR. JOSEPH SAMMUT:  Fir-rimarki tiegħek indikajtilna wkoll li hemm il-ħsieb li parti mill-proprjeta’ tingħata għal raġunijiet kummerċjali biex tnaqqas l-ispiża.    Kont involut fid-diskussjonijiet jew inkella fl-aspett legali ta’ kif tista’ tolqot l-aspett ta’ taxxa, jiġifieri jekk dan jeffettwax il-privileġġ mogħti lil Malta fejn jidħol ħlas ta’ taxxa fi Brussels?

  DR. JOE BORG: Meta konna tkellimna oriġinarjament għedna li ma neskludux proprjeta’ li jista’ jkun li tkun ftit ikbar mill-bżonnijiet immedjati tagħna mas-sħubija. L-ewwelnett, għax jista’ jkun li as time goes on inkunu nħossu li għandna bżonn li jkollna preżenza iżjed qawwija ta’ nies fi Brussels u allura minflok ma terġa’ b’uġigħ ta’ ras li fejn se takkomodahom, għandek il-post fejn rista’ takkomodahom.  It-tieni nett,  tista’ anke tuża parti mill-ispazju billi tikrih għall-uffiċini jew għal, per eżempju, outlet għall-Air Malta, bħalma hemm, jew kien hemm, Londra.   Safejn naf jien in-nies legali u l-esperti li tqabbdu min-naħa tal-MIMCOL biex jistudjaw eżattament x’jista’ jsir u ma jsirx, li huma legal accounting firms ta’ statura internazzjonali li għandhom is-sede anke Brussels, daħlu f’aspetti ta’ tassazzjoni li l-gvern ikun irid iħallas sew jekk huwa b’xiri jew jekk huwa b’kera u anke f’aspetti ta’ tassazzjoni fuq il-proprjeta’ jekk inti tużaha għal skopijiet diplomatiċi, fejn ikollok ċerti eżenzjonijiet, u jekk tużaha għal skopijiet kummerċjali, u allura that was factored in as well in the final deal.
  ONOR. JOSEPH  SAMMUT:  U xorta ħareġ li d-deċiżjoni vijabbli?

  DR. JOE BORG: Iva.
  THE CHAIRMAN:  Aktar domandi?  L-Onor. Austin Gatt.

  ONOR. AUSTIN GATT (Ministru għall-Investiment, Industrija u Teknoloġija ta’ l-Informazzjoni):   Dr. Borg,  waqt il-perijodu tiegħek bħala Ministru ta’ l-Affarijiet Barranin inxtraw jew inkrew xi ambaxxati oħra?

  DR. JOE BORG: Waqt il-perijodu tiegħi bħala Ministru ta’ l-Affarijiet Barranin inxtrat l-Ambaxxata f’Berlin, ir-residenza ta’ l-Ambaxxatur f’Berlin, il-High Commission f’Canberra u jidhirli wkoll li riċentement inxtrat – ma nafx jekk hux fi żmieni jew bdiet fi żmieni mbagħad spiċċat wara – proprjeta’ fi Tripli li kellna bżonn minħabba fl-operat tal-ħruġ ta’ visas. Peress li l-ambaxxata tagħna hemmhekk hija wkoll r-residenza ta’ l-ambaxxatur kienet se tkun ikkumplikata ħafna u allura nvestejna fi proprjeta’ separata.  Apparti minn hekk, krejna numru ta’ proprjetajiet, per eżempju l-ambaxxati li ftaħna fi Stockholm, Budapest, u Copenhagen.  Anke meta rġajna ftaħna f’Madrid -  jidhirli li kien qabel ma sirt jien – konna krejna.   

  ONOR. AUSTIN GATT: F’dawn kollha l-proċedura wżata kienet b’xi mod differenti minn dik ta’ Brussels?  Qed nagħmel speċifikatament riferenza għad-domandi li staqsewk qabel fejn inti għedt li l-ambaxxatur jew il-persuna nkarigata normalment tiddijlja direttament aktar mal-Ministru tal-Finanzi milli toqgħod tindaħal int fid-dettalji.  Jiġifieri f’dawk kollha, hekk ukoll ġara?

  DR. JOE BORG:   Iva, bħala proċedura hija bażikament l-istess bħall-oħra, l-uniċi aspetti differenti - jekk trid issejħilhom differenti - huma li normalment fl-oħrajn ikun l-ambaxxatur stess li jagħmel dan għaliex qiegħed on site, u hawnhekk, minħabba ċ-ċirkostanzi partikolari u anke minħabba l-fatt li naħseb li Richard Cachia Caruana kien l-iżjed persuna li taf x’inhuma l-bżonnijiet tagħna hemmhekk bħala staff complement, eċċ., ħassejna li l-iżjed persuna idonea biex tagħmel dan l-eżerċizzju għandha tkun Richard Cachia Caruana.

  ONOR. AUSTIN GATT:   Fil-każijiet l-oħra li semmejt fejn xtrajna jew krejna, inti xi darba rriferejt lill-Parlament fuqhom?

  DR. JOE BORG:    Safejn naf jien, le.  

  ONOR. AUSTIN GATT:  Xi darba rriferejt lill-Kabinett?

  DR. JOE BORG:   Le.

  ONOR. AUSTIN GATT: Jiġifieri assolutament m’hemm l-ebda differenza mix-xiri  ta’ Brussels.  Qatt irċevejt xi tgergir jew complaint mingħand xi ħadd għaliex ma mortx il-Parlament bihom?

  DR. JOE BORG:  Mhux safejn naf jien.

  THE CHAIRMAN:  Dr. Borg, fil-bidu inti għedt li l-permanent secretary tiegħek u inti qabbadtu lil Walter Mallia biex jidentifika xi proprjetajiet, u effettivament dan identifika xi 15 jew 16-il proprjeta’.   Qabel ma ġie kkummissjonat biex jagħmel dan ix-xogħol kien ingħatalu xi remit bil-parametri li jrid iżomm quddiem għajnejh biex jidentifika l-proprjeta’? Ħalli mmur daqsxejn lura.  Meta l-Ministeru ta’ l-Affarijiet Barranin ikun irid ambaxxata u jitlob biex jinstablu post, hija n-norma li jagħmel remit tar-requirements li hu jkun qed jara li għandu bżonn? Fl-oħrajn li nxtraw jew inkrew, kienet issir din? F’din iċ-ċirkostanza lis-Sur Mallia ngħatalu dan ir-remit?  U jekk kien hemm remit, tista’ tagħtina ftit dettalji tiegħu?

  DR. JOE BORG: Bħala prassi li jiġri huwa li għalkemm ovvjament jingħataw parametri ġeneriċi lill-ambaxxaturi meta huma jiġu biex ifittxu proprjeta’, ma nidħlux fid-dettall u ma nagħmlulhomx strait jacket requirements għax inkella tispiċċa li jista’ jkun li jkun hemm proprjeta’ potenzjali li tkun investiment tajjeb imma għaliex daħħaltha fi strait jacket allura titlifha u tispiċċa tmur għal oħra li tiffittja fl-istrait jacket li pero’ tkun inqas of a good buy.   

Kif kont qed ngħid, l-ewwel parametru li kien hemm kienet l-area.  Ovvjament trid tkun area fejn għandek ambaxxati ta’ pajjiżi oħrajn u kemm jista’ jkun issib area fejn għandek per eżempju, like-minded countries.  It-tieni parametru huwa d-daqs, jiġifieri li jkollok ambaxxata adegwata biex tilqa’ n-numru ta’ nies li għandek u li jista’ jkollok within a timeframe of five to ten years. U t-tielet paramentru imbagħad huwa li jekk tkun proprjeta’ lesta din trid tkun f’kondizzjoni tajba ta’ kostruzzjoni li mhux imbagħad l-għada li nixtruha jkollna noqogħdu nagħmlu qabda spejjeż.  Jekk imbagħad ikollha bżonn ta’ rinovazzjoni allura dik għandha tkun parti mill-pakkett miftiehem.

Bażikament jien bħala responsabbilta’ politika ma nidħolx fid-dettall ta’ dawn l-affarijiet; huwa l-kap ta’ l-amministrazzjoni fi ħdan il-Ministeru ta’ l-Affarijiet Barranin, jiġifieri s-segretarju permanenti, li jidħol iżjed.  U f’dan ir-rigward ukoll irrid ngħid li rridu naħdmu mill-viċin ħafna mal-Ministeru tal-Finanzi, kif semmejt qabel.  Fir-rigward ta’ Walter Mallia, biex nerġa’ nagħmilha ċara, li ġara kien li ġaladarba ddeċidejna li se nippruvaw infittxu proprjeta’ fi Brussels b’kiri jew b’xiri, u ġaladarba ma konniex waħedna imma kien hemm numru ta’ pajjiżi oħrajn li qed ifittxu - ovvjament konna għaxra li se nissieħbu – ridna ma nitilfux żmien u għalhekk meta Richard Cachia Caruana ġie lura minn Brussels tkellem mal-permanent secretary u ftehmu li jgħidu lil Walter Mallia biex jiltaqa’ ma’ ħames jew sitta top property dealers fi Brussels, jagħmel appuntament magħhom, jagħtihom il-parametri li qed ngħidu, li trid tkun fiċ-ċentru, trid tkun proprjeta’ ta’ bejn 5,000 to 10,000 square meters, li trid tkun f’kondizzjoni tajba jew jekk ma tkunx f’kondizzjoni daqshekk tajba, allura jrid ikun hemm l-arranġament għal kollox, u jara x’hemm available. Jiġifieri kulma għamel Walter Mallia kien li ltaqa’ ma’ dawn jew kitbilhom jew xi ħaġa oħra - ma nafx eżattament jekk iltaqax fiżaklament magħhom kollha – talabhom jagħtuh informazzjoni f’dan ir-rigward u  rċieva 16 jew 17.   Safejn naf jien hu s’hemmhekk wasal għaliex imbagħad dak ix-xogħol tiegħu - hawn qed nitkellmu fuq perijodu ta’ ħmistax kollox - ġie mgħoddi lill-MIMCOL li ħadet over.

  THE CHAIRMAN: Mela effettivament li nikkonstataw huwa li Walter Mallia rċieva remit ta’ xi jrid il-gvern.  Il-gvern kien għamel xi studji tiegħu u tah ir-remit broadly ta’ dak li jrid.  Taħseb li huwa possibbli li dan il-Kumitat ikollu kopja ta’ dawn l-instructions?

  DR. JOE BORG:   Jekk ingħatawlu bil-miktub allura wieħed jista’ jsib jew xi e-mail jew xi korrispondenza...   

  ONOR. AUSTIN GATT:  Ippermettili ninterrompi ftit għall-korrettezza.  Jien ma naħsibx li għandna nistaqsu lil Dr. Borg dwar dan.

  THE CHAIRMAN:  Imma jekk ta xi remit naħseb li ...   (Interruzzjonijiet)  Mela mbagħad nitolbu lill-permanent secretary.

  ONOR. AUSTIN GATT:  Għaliex Dr. Borg mhuwiex impjegat tal-gvern Malti.

  THE CHAIRMAN: Nifhimha din u għandek raġun, imma jekk ingħatalu remit, allura nafu li x’imkien f’xi file hemm ir-remit.  

  DR. JOE BORG:  Jien ma nistax ngħid jekk fil-fatt dan l-exchange sarx bil-miktub in which case wieħed jista’ jsib e-mails, korrispondenza, jew whatever, jew inkella jekk sarx permezz tat-telephone.  Kif qed ngħidu, dik kienet l-ewwel skandaljar li għedna li se nagħmlu.  Jista’ jkun ukoll - u ma neskludihiex - li tkun saret by means of telephonic instructions.  
 THE CHAIRMAN:  Wara li ingħatat il-lista tal-proprjetajiet - li naħseb kollha kien hemm ir-rakkmandazzjonijiet dwarhom min-naħa ta’ Walter Mallia - jidher li Walter Mallia nqala’ kompletament mix-xena u ħa over Richard Cachia Caruana.  Kien kien hemm xi deċiżjoni speċifika f’dan ir-rigward? Ma nistax nifhem kif saret it-transition minn wieħed għall-ieħor.

  DR. JOE BORG:  Walter Mallia, bħala impjegat fl-ambaxxata tagħna fi Brussels ġie mqabbad mis-Segretrarju Permanenti fil-Ministeru ta’ l-Affarijiet Barranin, li kien in liaison ma Richard Cachia Caruana, li ġie identifikat mill-gvern biex iniedi l-proċess. Kulma ġie mqabbad jagħmel huwa biex jiltaqa’ mal-property dealers prinċipali u jara xi proprjetajiet jista’ jkun hemm within these criteria. U dan irrapporta lura lista bl-indirizzi u taħt liema aġenti kienu.  Is-Segretarju Permanenti mbagħad għadda dik il-lista lil Richard Cachia Carauna u once li ttieħdet id-deċiżjoni - għax fil-frattemp ittieħdet id-deċiżjoni li jmexxu l-MIMCOL - marret għand il-MIMCOL u l-MIMCOL imbagħad studjaw lilha u waslu għal tliet proprjetajiet.   

  THE CHAIRMAN:  U r-rwol tas-Sur Walter Mallia waqaf hemmhekk?  

  DR. JOE BORG:   Iva, imma ma rridux nagħmluha qisu li dan twarrab.  Dan huwa in charge ta’ l-administration u probabbilment id-delegazzjonijiet kollha li telgħu tal-MIMCOL faċilment ikun għamlilhom l-arranġamenti loġistiċi hu bħalma jagħmel lil kull ministru li jitla’.  Dan ovvjament sakemm kien għadu hemm  għaliex illum qiegħed band’oħra.  

  THE CHAIRMAN: Kien hemm xi owners ta’ xi proprjetajiet li ġew Malta f’xi żmien biex jitkellmu mal-gvern?

  DR. JOE BORG:  Subject to correction jidhirli li bejn Diċembru u Jannar ta’ din is-sena, ġew żgur ir-rappreżentanti ta’ l-owners – ma nafx ġiex l-owner jew le – ta’ 1, Rue Archimede u jidhirli anke ta’ 25, Rue Archimede biex ikollhom diskussjonijiet mal-MIMCOL ħalli jippruvaw jiffinalizzaw. Ovvjament ta’ 1, Rue Archimede riedu jippruvaw jiffinalizzaw għax forsi bdew iħossu li lill-gvern Malti mhux qed jikkonvinċuh sa barra, u ta’ 25, Rue Archimede bdew juru interess li jbigħu u allura riedu wkoll li jaslu għal ftehim. 

  THE CHAIRMAN: Jiġifieri dawn is-sidien jew l-aġenti rappreżentanti tagħhom, minbarra l-MIMCOL ltaqgħu ma’ xi ħaddieħor? 

  DR. JOE BORG: Miegħi żgur ma ltaqgħux. Ma nafx jekk iltaqgħux ma xi ħadd politiku. 

  THE CHAIRMAN: Mal-Permanent Secretary fil-Ministeru ta’ l-Affarijiet Barranin iltaqgħu?
  DR. JOE BORG: Ma nafx, naf żgur li iltaqgħu mat-team tal-MIMCOL. Lanqas naf jekk iltaqgħux ma’ Richard Cachia Caruana, per eżempju. 

  THE CHAIRMAN:  Aktar domandi?  L-Onor. Leo Brincat.

  ONOR. LEO BRINCAT: Fiż-żmien tan-negozjati, ikkoreġini jekk jiena żbaljat, is-Sur Victor Camilleri kien l-ambaxxatur tagħna fi Brussels. Xtaqt inkun naf jekk kienx talab hu biex ma jidħol xejn fin-negozjati  jew jekk tħalliex barra by design min-naħa ta’ l-awtoritajiet Maltin.

It-tieni nett, Dr. Borg, inti semmejt ripetutament li s-Sur Mallia ngħata l-brief li jidentifika numru ta’ key real estate agents ġo Brussels. Meta ġew identifikati s-16-il proprjeta`, kemm kien hemm estate agents? M’iniex qed nippretendi risposta issa imma forsi anke l-Ministru jkun jista’ jissupplixxi din l-informazzjoni. Kemm kien hemm estate agents li fil-fatt kienu responsabbli għal dawn is-16-il proprjeta`?  Meta saret ix-short-listing tat-top 3 li minnhom ħarġet dik li kienet is-successful bidder, dawn kienu jappartjenu għat-tliet estate agents differenti?  Jew it-tlieta huma relatati ma’ l-istess estate agency? 
L-aħħar mistoqsija tiegħi norbotha billi nieħu spunt min dak li qal il-kollega tiegħi, il-Ministru Gatt. Jiena napprezza li forsi fl-imgħoddi seta’ ma kienx hemm queries simili dwar jekk xiri jew trattivi ta’ ambaxxati kellhomx jitqajmu fil-Parlament jew le, imma naħseb li hemm ambaxxati u hemm ambaxxati u naħseb li mingħajr ma nidħol fil-kontroversja dwar jekk kenitx xirja tajba jew le għax mhux il-kompitu tagħna, given the magnitude tan-nefqa kapitali fuq “Dar Malta” u given the financial situation li għandu l-pajjiż, naħseb li wieħed irid jagħmel distinzjoni bejn ix-xiri ta’ “Dar Malta” fiċ-ċirkostanzi finanzjarji tal-lum u x-xiri ta’ proprjetajiet li huma ta’ natura finanzjarja ħafna aktar sekondarja.

  DR. JOE BORG: Fuq il-mistoqsija dwar Victor Camilleri, bħala timeframe tinsiex li qed nitkellmu dwar Marzu tas-sena l-oħra. Issa r-referendum u l-elezzjoni ukoll saru f’Marzu - April 2003 u Victor Camilleri li serva l-gvern b’mod perfett f’dak li għandu x’jaqsam man-negozjati kien wera x-xewqa li wara li nlestu l-proċess tan-negozjati, l-aħħar perijodu tiegħu qabel jirtira jagħmlu band’oħra. Aħna ħassejna d-dover li nilqgħu din ix-xewqa li kienet li jmur New York, għax Victor iħobb ħafna din il-belt, u xtaq li l-aħħar tlieta jew erba’ snin tiegħu jagħmilhom New York. Given that, naħseb ma kienx jagħmel sens li jekk konna qed ngħidu li f’April jew Mejju se jitlaq ngħidulu biex jibda l-proċess biex isib ambaxxata għaliex at the very very early stages se jkun telaq min hemm. Din kienet ir-raġuni.  Naħseb li ż-żewġ naħat tal-Kamra nirrispettawh immens lil Victor, pero` ma kienx jagħmel sens li ngħidu lilu biex jibda l-proċess f’dawk iċ-ċirkostanzi. 

Rigward it-tieni mistoqsija, ma nistax ngħid kemm kienu l-property dealers. Jidhirli li kienu xi ħamsa jew xi ħaġa hekk li ġew avviċinati u/jew taw risposta. Jista’ jkun li ġew avviċinati iżjed, pero` se mai staqsu lil Walter Mallia jew lis-Segretarju Permanenti għax jista’ jkun li jkunu ġew avviċinati iżjed pero` ħamsa jew sitta biss kellhom f’idejhom dik it-tip ta’ proprjeta`. Jekk it-tlieta kenux ta’ l-istess wieħed jew le, again ngħid li ma naħsibx pero’ ma nistax ngħid fiċ-ċert.  Din hija xi ħaġa li wieħed jista’ jiċċekkjaha faċilment mir-records. 

Rigward it-tielet domanda ngħid li tajjeb jew ħażin, la jiena, la l-Prim Ministru u lanqas il-Ministru tal-Finanzi ma ħassejna dak il-mument in-neċessita` li niġu l-Parlament.

  ONOR. LEO BRINCAT: Dr. Borg staqsejtek l-aktar għax għalkemm I stand to be corrected, jidhirli li s-Sur Cachia Caruana f’xi stadju jew ieħor fil-media lokali kien qal li l-gvern kien qisu żamm lura from going public fuq dan kollu għax seta’ antiċipa li setgħet tqajjem ċertu element ta’ kontroversja. Kien dan fil-fatt it-thinking min-naħa tal-foreign minister? 
  DR. JOE BORG: Le, pero’ jiena nista’ nitkellem għalija biss. Litteralment ma ħassejtx - forsi kont żbaljat, pero` hekk ħassejt - in-neċessita` li niġi jew nirrakkmanda li niġu l-Parlament fuq ħaġa bħal din għax għedt li din hija responsabilita` tal-gvern dwar xiri ta’ propjeta`. L-affarijiet għandhom isiru kif għandhom isiru and then you shoulder the responsibility of the decision taken kif jiġri f’numru ta’ deċizjonijiet oħrajn ta’ portata finanzjarja konsiderevoli li l-gvern bħala amministratur jieħu deċiżjonijiet dwarhom. 

  ONOR. LEO BRINCAT: Jien ma kontx qed nippretendi li tiġi quddiem il-Parlament biex titlob il-fiat tiegħu jew tixkef idejk speċjalment jekk in-negozjati kienu għadhom għaddejjin, imma ejjew ngħidu li kien hemm il-budget fejn inti tippreżenta l-estimi tiegħek bħala Ministru ta’ l-Affarijiet Barranin. Meta kont qed tagħti rendikont tas-sena ta’ ħidma tiegħek lill-Parlament, ħassejt xi ħtieġa li mingħajr ma żżomm lill-Parlament in the loop fid-dettall, tagħti indikazzjoni li kienu għaddejjin trattattivi dwar din it-tranżazzjoni? 

  DR. JOE BORG:  Fil-budget ta’ l-2002 għall-2003 kien ovvjament għadu prematur għax kif għedna bdejna nitkellmu fuq proprjeta` fil-bidu ta’ l-2003. Jiġifieri l-unika darba li setgħet tiġri kien fil-budget ta’ l-2003 għas-sena 2004. Ma nafx jekk f’xi mument inkunx għamilt aċċenn li fi Brussels qed infittxu ambaxxata akbar milli għandna. Jista’ jkun li semmejt u jista’ jkun li le. Jekk ma semmejthiex mhux għax ridt naħbiha imma għax ma tkunx ġietni f’moħħi dak il-ħin. 

  THE CHAIRMAN:  L-Onor. Sammut.
  ONOR. JOSEPH SAMMUT: Semmejtilna fid-diskors tiegħek il-fatt li f’każ li l-proprjeta’ jkollha bżonn ta’ refurbishment strutturali eċċ, dak kien jiġi kkunsidrat fil-prezz. Issa l-prezz tal-proprjeta` per se huwa ta’ Lm 6.5 miljun u biex issir functionable irid isir refurbishment ta’ Lm 2.5 miljun.  Fiex jikkonsistu ż-Lm2.5 miljun bħala refurbishment?  Dħaltu fih dan id-dettall?

  DR. JOE BORG: Jiena l-figuri li kelli huma ta’ Euro15.5 miljun. Il-ftehim finali kien li nħallsu Euro15.5 miljun għall-proprjeta` 25, Rue Archimede fl-istat li hi imbagħad kien hemm trattativi fuq ir-refurbishments.
Oriġinarjament kien hemm it-trattativa li l-proposta oriġinali daparti tagħhom kienet, jekk niftakar sew, li tkun abbażi ta' cost plus a margin of profit għalihom li jagħmlu x-xogħol huma.  Imbagħad ir-riżultat finali kien li tkun ftit iktar minn Euro4 miljun għar-refurbishment works.  U dan kien maħdum fuq il-pjan li kellu s-sid stess biex il-bini jagħmillu refurbishment b'mod li jikkonvertih f'uffiċini, commercial outlets, eċċ. ħalli ovvjament jimmassimizza l-użu tiegħu.  Allura nħadem abbażi ta' hekk.  

Issa jrid isir ftit ta' aġġustament f'dak li huwa refurbishment package biex il-pjan li hemm tal-conversion tal-bini minn kif inhu għal kif rieduh is-sidien, jiġi addattat għall-bżonnijiet tagħna bħala permanent representation.  Allura jista' jkun - fil-fatt il-kuntratt finali jipprovdi għaliha, safejn naf jien, għax kienet issemmiet - li jkun hemm xi avarija on the final cost of refurbishment downwards or upwards.

  ONOR. JOSEPH SAMMUT: Imma meta qed nitkellmu fuq Lm2.5 miljun - ħalli nirriferi għalihom bħala liri Maltin - din l-ispiża ta' refurbishment qiegħda tkopri l-ispejjeż?

  DR. JOE BORG:  Biex inkun eżatt Euro4.372 miljun.

  ONOR. JOSEPH SAMMUT:  Din l-ispiża tinkorpora equipment speċjalizzat u IT systems li se jsir użu minnhom, jew dawn huma apparti?

  DR. JOE BORG:  Dawn jinkludu x-xogħol li għandu x'jaqsam mal-kostruzzjoni.  Il-furniture u l-equipment huma apparti; dawn qatt ma jkunu part of the deal sakemm ma tkunx furnished u lesta.

  ONOR. JOSEPH SAMMUT:  Kien hemm indikazzjoni kemm tista' tilħa’ l-ispiża?

  DR. JOE BORG:  F'mument minnhom kienu daħlu fiha.  F'xi rapport minnhom - li jien kont tajtu daqqa t'għajn - kienu daħlu wkoll l-ispejjeż addizzjonali biex imbagħad tkun up and running, bħalma nagħmlu f'ambaxxati oħrajn.  Tinsiex li wħud mill-items ta' IT diġà għandna.  M'għandniex għal 60 ruħ, imma għandna għal 35 ruħ, jiġifieri dawk jinġarru magħhom ukoll.  Però mbagħad għandek il-cost of installation u dawn l-affarijiet.  Però sal-point ikunu stallati, imbagħad trid tħallas apparti għall-computer terminal innifsu, imma l-communication tal-computer sal-kamra tkun qiegħda hemmhekk fil-post.

  ONOR. JOSEPH SAMMUT: Fost ir-raġunijiet għalfejn intgħażlet din il-proprjetà partikolari kienet minħabba n-nuqqas ta' traġitt.  X'kienet ir-raġuni li ġew injorati proprjetajiet oħra li forsi setgħu jissodisfaw dawn il-kriterji, allavolja qegħdin ftit distanza iktar 'il bogħod, forsi kilometru 'l bogħod, u li kienu orħos?  

  DR. JOE BORG:  Is-16-il proprjetà li ġew indikati press’ a poco huma within the area li setgħet tkun aċċettabbli.  Ovvjament kien hemm proprjetajiet oħra.  Jien ma dħaltx fihom, jiġifieri qed ngħid x'naħsseb li seta' wassal lill-MIMCOL biex tiddeċiedi hekk.  Per eżempju, ikun hemm proprjetajiet li jkunu manifestament mhux adegwati għal xogħol ta' rappreżentanza.  Oħrajn jista' jkollhom problemi f'dak li għandu x'jaqsam ma' aċċess, problemi f'dak li għandu x'jaqsam anke ma' layout tal-bini kif inhu, jekk għandekx conference facilities u dawn l-affarijiet li  allura jagħmluhom inqas aċċettabbli.  Dawn kollha jittieħdu in konsiderazzjoni qabel ma tittieħed id-deċiżjoni.

  THE CHAIRMAN:  Dr. Borg, nixtieq żewġ kjarifikazzjonijiet fuq dan li għadek kif għedt.  Peress li l-cost ta' bejn wieħed u ieħor Lm2.5 miljun tar-refurbishment huwa bbażat fuq dawk ir-requirements li kien iffissa l-owner, u allura biex tadattahom għall-bżonnijiet ta' pajjiżna jista' jkollok variations f'dak il-valur, tiftakar jekk kienx ġie stabbilit x'jistgħu jkunu dawn il-variations u kemm jistgħu jiġu jiswew iktar jew inqas?

  DR. JOE BORG: Naħseb li din kienet waħda mill-aħħar affarijiet li ġew finalizzati, u probabbilment ġiet finalizzata - ma nistax ngħid li għandi esperjenza personali tagħha għax rajtha mill-korrispondenza li rajt biex niffriska l-memorja tiegħi - lejn l-aħħar nett, naħseb li anke wara li spiċċajt jien bħala ministru ta' l-affarijiet barranin.  Jiġifieri ma nistax ngħidlek eżattament x'inhuma l-parametri tagħha.  Naf żgur li l-gvern wasal għall-figura ta' Euro4.372 miljun għal refurbishment works abbażi ta' stimi dettaljati li għandu l-owner u allura l-owner seta' jikkommetti ruħu fuqhom għax-xogħlijiet li in any case ried jagħmel.  Però mbagħad aħna żammejna d-dritt li ċerti alterazzjonijiet isiru “hekk” u mhux “hekk” biex nieħdu in konsiderazzjoni n-neċessitajiet tal-fatt li din trid isservi bħala rappreżentanza permanenti, u allura kien hemm il-provvediment li this could influence the final refurbishment cost either way.  Ma nafx iżjed dettalji, però wieħed jista' jikkonsulta.

  THE CHAIRMAN:  M'għandekx idea jekk dawn il-variations ġewx capped?

  DR. JOE BORG:  Le.

  THE CHAIRMAN:  Rigward l-additional costs għall-furnishing - m'iniex qed ngħid biex il-post ikun lest biex wieħed jidħol fih, imma għall-equipment eċċ. - tiftakar jekk kienx hemm xi valur indikat mill-Ministeru ta' l-Affarijiet Barranin, li effettivament kien se jkun hemm bżonn tant flus biex ikun fully furnished?

  DR. JOE BORG:  Ma jidhirlix li mill-Ministeru ta' l-Affarijiet Barranin.  Jidhirli li f'xi wieħed mir-rapporti li saru mit-team ta' persuni li tqabbdu, jew minn xi ħadd mill-konsulenti mqabbda minnhom, kien hemm riferenza għal xi costings f'dan ir-rigward, però ma niftakarx.  Again, tinsiex li trid tieħu in konsiderazzjoni l-fatt li aħna għandna ambaxxata hemmhekk, li l-equipment u l-għamara li hemm fiha hija tagħna - aħna krejniha vojta u għamilna r-refurbishment – u allura ħafna minnha se neħduha magħna u se sservina għall-bżonnijiet immedjati, imbagħad wieħed jista' jixtri l-kumplament ta' l-għamara u l-equipment iżjed 'il quddiem.  

  THE CHAIRMAN:  Normalment, meta tinxtara jew tinkera ambaxxata, il-vot ikun allokat lill-Ministeru ta' l-Affarijiet Barranin?

  DR. JOE BORG:  Skond il-financial arrangement li jagħmel il-Ministeru tal-Finanzi.  Naħseb li dwar dan trid tistaqsi lill-Ministeru tal-Finanzi, imma skond il-financial arrangement li jagħmlu, jekk ikun ...  (Interruzzjonijiet)  Mill-vot tagħna jekk ikun outright purchase. Jekk ikun xi loan jew xi ħaġa oħra, imbagħad isiru arranġamenti oħra, jidħol is-central bank eċċ.

  THE CHAIRMAN:  Peress li skond kif għedt inti f’Ottubru-Novembru tas-sena li għaddiet diġà konna identifikajna l-proprjetajiet u allura press’ a poco konna nafu l-parametri tal-valuri tagħhom, x'kienet ir-raġuni li fl-estimi tas-sena 2003 ma kien hemm xejn inkluż, l-ebda vot ma sar għal din l-ambaxxata?  Fil-fatt kellu jsir vot supplimentari f'Mejju jew Ġunju.  X'kienet ir-raġuni li ma kienx hemm maħsub għalih?  Kien hemm xi ħsieb li ma jsirx xiri?  Jiġifieri kien hemm xi rethinking dakinhar?

  DR. JOE BORG:  Id-deċiżjoni oriġinali f'Marzu tas-sena 2003 kienet li mmorru għall-kiri pero’ ma neskludux ix-xiri.  L-indikazzjoni li iżjed jaqbel li nixtru milli nikru kienet iżjed tard fis-sena 2003. Ma kienx għadu lanqas ċar jekk ikunx hemm payment arrangements, jiġifieri jekk is-sid ikunx se jesiġi li jitħallas kollox fuq il-kuntratt jew inkella jkun hemm arranġamenti ta' pagamenti, eċċ.  Il-fatt huwa li ma għamilniex catering għal hekk.

  THE CHAIRMAN:  Fil-fatt la għall-kiri u lanqas għall-purchase ma kien hemm l-ebda ħsieb jew indikazzjoni ta’ vot.

Punt ieħor li xtaqt inqajjem huwa rigward il-parir dwar it-tassazzjoni. Inti għedt li l-fattur ta' taxxa ġie kkonsidrat, fis-sens li l-gvern kellu parir dwar it-taxxa li pajjiżna jista' jeħel taħt il-liġi ta' Brussels, kemm fix-xiri u kemm fil-kiri tal-proprjeta` kif ukoll fil-parti l-oħra li jista' jikkummerċjalizza parti minn din il-proprjeta`. Tista' tgħidilna għandekx idea x'kien il-parir dwar it-tax liability tal-gvern Malti f'kull istanza, jiġifieri fil-kiri, fix-xiri u anke fil-fatt li wara jerġa' jikri l-proprjeta` bħala trader huwa stess?

  DR. JOE BORG:  Ma niftakarx id-dettalji, pero` jidhirli li r-rapport finali li tħejja daħal fl-aspetti dwar x'tip ta' taxxa jkun irid iħallas il-gvern Malti vis-à-vis l-proprjeta` jekk jixtriha, vis-à-vis l-proprjeta` jekk jikriha, vis-à-vis l-proprjeta` mixtrija pero` mbagħad jikri partijiet minnha, jekk ikunux mikrija għal skopijiet diplomatiċi jew le, vis-à-vis proprjeta` mikrija, li mbagħad jerġa' jikri partijiet minnha, jekk tkunx għal skopijiet diplomatiċi jew le, jiġifieri r-rapport jidħol f'dawn l-affarijiet, pero` ma niftakarx id-dettalji. B'mod ġenerali, pero` nitlobkom li tiċċekkjaw, li nista' ngħid huwa li l-parir kien li la se tintuża bħala rappreżentanza permanenti, tkun eżenti mit-taxxa, u fir-rapport kien hemm imniżżel ukoll li jekk xi partijiet minnha jinkrew għal skopijiet kummerċjali jista' jkun ukoll li tkun eżenti għax taqa' taħt il-mantell ġenerali ta' a diplomatic embassy.  Pero` anke r-rapport stess, f'ċerti aspetti forsi m'huwiex ċar daqs il-kristall fejn tidħol l-istruttura u t-taxxa li nistgħu neħlu.

  THE CHAIRMAN:  L-Onor. Brincat.

  ONOR. LEO BRINCAT:  B'riferenza għall-mistoqsija ta' l-Onor. Mangion, ftit ilu l-gvern ġie mistoqsi fuq dan ir-rapport minn "The Malta Today" u l-Prim Ministru kien qal li għad m'għandux ir-rapport finali.  Dr. Borg, kif tirrikonċilja l-fatt li inti qed tgħid li r-rapport fuq dan l-element tat-taxxa kien sar?

  DR. JOE BORG:  Jien ma nafx għal-liema rapport finali kien qed jirriferi l-Prim Ministru.  Jien qed nirriferi għar-rapport li abbażi tiegħu sar il-memo għall-Kabinett.  Issa jekk dak jien qed insejjaħlu "rapport finali" u forsi l-Prim Ministru għandu f'moħħu xi rapport ieħor ma nistax ngħid, imma jien qed nirriferi għar-rapport li abbażi tiegħu sar il-memo tal-Kabinett imbagħad abbażi tiegħu ttieħdet id-deċiżjoni biex niffirmaw l-agreement tax-xiri u tar-refurbishment.  Issa jekk hemm xi rapport ieħor, nitolbok tistaqsi lill-Prim Ministru għal-liema rapport kien qed jirriferi, pero` jien qed nirriferi għal dak ir-rapport.

  ONOR. LEO BRINCAT:  Ovvjament jien se nagħmel kif qed tissuġġerixxi inti, pero` for the record, biex ma niġix interpretat ħażin, il-Prim Ministru kien ġie mistoqsi x'se tkun il-pożizzjoni dwar it-taxxa tal-gvern Malti jekk il-gvern jikri erba' jew tlieta mid-disa' sulari tal-bini, u t-tagħrif li kien ta kien li d-ditta ta' awdituri KPMG kienu għadhom qed jistudjaw l-implikazzjonijiet dwar jekk Malta hijiex se tissagrifika parti mit-tax exemption billi parti mill-bini kien se jintuża għal skopijiet kummerċjali.  Jekk ma kienx fil-ħarġa tal-Ħadd li għadda, kien fil-ħarġa ta' ġimgħatejn ilu.

  DR. JOE BORG:  Pero` jien qed nirriferi għar-rapport ġenerali li abbażi tiegħu ttieħdet id-deċiżjoni li nixtru l-proprjeta` u nidħlu fil-kuntratt tar-refurbishment.  Issa rapport iżjed soffistikat, biex insejjaħlu hekk, dwar it-tax implications, jekk jaqblilniex, kemm jaqblilna jew le li nikru għal ċerti skopijiet jew għal skopijiet oħrajn, dak naħseb li għad irid jiġi ffinalizzat.  Jiġifieri jien naħseb li dak li kellu f'moħħu l-Prim Ministru kien li aħna nafu li nistgħu nikru parti minnu, pero` issa x'jaqblilna l-iżjed, jekk jaqblilniex nikruh lil xi ħadd bħala ambaxxata, jekk jaqblilniex nikruh lil xi ħadd biex jagħmel xi ħaġa għat-turiżmu jew jekk jaqblilniex nikruh għal xi ħadd bħala uffiċini legali u t-tax implications tagħhom, dak għad irridu nistennew rapport dwarhom.  Naħseb li l-Prim Ministru għal dak ir-rapport kien qed jirriferi.

  THE CHAIRMAN:  L-Onor. Sammut.

  ONOR. JOSEPH SAMMUT:  Dan ir-rapport li qed tirriferi għalih inti min kien ippreparah?  Maltin jew barranin?

  ONOR. JOE BORG:  Jien ma nafx, li naf hu li kien hemm il-MIMCOL plus il-KPMG (Brussels).  Issa jekk dan ir-rapport li abbażi tiegħu ttieħdiet id-deċiżjoni kienx tal-KPMG (Brussels), ma nafx ingħidlek.  U ma nafx ngħid għaliex dan ir-rapport ġie finalizzat wara li spiċċajt jien, jiġifieri jien lanqas rajtu fiżikament.  Għalhekk ma nistax ngħidlek min għamlu eżatt, imma naf li dan ir-rapport jeżisti.

  THE CHAIRMAN:  Wieħed mill-parametri li ttieħed in konsiderazzjoni kien il-fatt li parti mill-proprjeta` tista' tiġi kummerċjalizzata.  Issa meta l-ministeru kien qed jgħid li tiġi kummerċjalizzata, x'kien qed jifhem eżatt?  Jiġifieri jekk inti għandek bini u fih, per eżempju, se takkomoda entitajiet Maltin, bħlma hemm fil-Malta House ta’ Londra, wieħed jista' jgħid li hi kkummerċjalizzata, imma at the end of the day qiegħed jużaha l-gvern biss fl-aspetti diversi tiegħu.  Pero` meta tgħid "tikkummerċjalizzaha", x'inhuma l-options li kien qed jikkunsidra l-gvern f'dan ir-rigward?  Din kienet policy tal-foreign affairs?

  DR. JOE BORG:  Li nista' ngħid huwa x'ikun l-input tiegħi f'dawn l-affarijiet.  L-ewwelnett irridu naraw l-esiġenzi tagħna, jiġifieri bħala permanent representation x'inhuma r-requirements tagħna. U dawk irridu nissodisfawhom mill-ispazju li hemm. It-tieni nett, jekk hemmhekk se jservi wkoll bħala ambaxxata għall-bilateral ambassador ta’ Belgium, allura jrid ikun hemm ukoll ċerti facilities.  Per eżempju, irid ikollok a separate entrance eċċ., u allura trid tissodisfa anke dawk ir-requirements.  Imbagħad going beyond that, jekk inti jibqgħalek spazju żejjed, l-ewwelnett għandek l-aspett ta' li jista' jkun li għada pitgħada dak l-ispazju se jkolli bżonnu u allura ma jaqbillix nikkommetti ruħi b'kirjiet eċċ., sakemm ma nsibx kirjiet li jkunu ta' durata qasira ħafna, u allura jista' jkun li wieħed jiddeċiedi li ma jaqbilx nikru għax fi żmien sentejn jew tliet snin dak l-ispazju se niġu bżonnu.  Min-naħa l-oħra, jekk il-konklużjoni tkun li se jkollok spazju li mhux se tiġi bżonnu għal perijodu ta' sentejn, tlieta, jew erba’ snin u allura inti tista' tirkupra parti mill-outlay tiegħek billi tikri, allura nikru.  

Imbagħad tqum il-kwestjoni ta' x'inhi l-aħjar tip ta' kirja.  Kieku nkun jien nagħżel dak li l-iżjed irendi lill-gvern; jekk il-gvern l-iżjed li jrendilu huwa li jikri lil firms legali internazzjonali, allura kieku nikri lil firms legali internazzjonali, jekk min-naħa l-oħra iżjed irendilek li tikri jew għandek konsiderazzjonijiet ta' natura nazzjonali li tikri lil intrapriżi li għandhom konnessjoni ma' Malta, allura f'dak il-każ tieħu d-deċiżjoni li minkejja li forsi kummerċjalment se ddaħħal inqas ….  Pero' dik trid tieħu d-deċiżjoni dwarha meta tiġi f'waqtha. Fiex waslu dawn il-konsiderazzjonijiet ma nistax ngħid għax kif qed ngħidu, jien ħriġt mix-xena fl-aħħar parti meta wasalna għad-deċiżjoni li għandu jkun “dan” il-post u għandna nixtruh b'”dan” il-pakkett. Imbagħad dwar konsiderazzjonijiet ulterjuri, ovvjament irid isir studju u analisi apposta għalihom.  

  THE CHAIRMAN:  Hekk hu, imma kieku kelli nistaqsik x'kienu r-requirements tal-foreign affairs bħala ministeru għal din l-ambaxxata jew dar ta' Brussels xi tgħidli? Jien nassumi li din se tkun jakkomoda r-residenza ta’ l-ambaxxatur ukoll. Tista' tgħidilna r-requirements li kienu ġew stabbiliti għal dan il-għan partikolari?

  DR. JOE BORG:  Inizjalment niftakar li – u semmejtha diġa’ jidhirli – konna għedna lill-property leaders biex isibu proprjeta' up to 10,000 sq. metres.  Il-pożizzjoni inizjali tagħna kienet li 10,000 sq. metres hija eċċessiva and we should look more around the figure of 5,000 sq. metres, jiġifieri anything between 4,000 and 5,000 sq. metres. U f'xi mument minnhom fil-bidunett, il-Permanent Secretary kien tkellem ma' Richard Cachia Caruana fuq din u Richard Cachia Caruana kien qabel li we should limit the space sa 5,000 sq. metres.  U 5,000 sq. metres jissodisfaw adegwatament il-bżonnijiet tagħna immedjati għall-permanent representation u għall-bilateral embassy u anke with a safety measure għall-perjodu ta' l-għaxar snin li ġejjin.

  THE CHAIRMAN: Jiġifieri l-ministeru kien qal li wasal għall-massimu ta' 5,000 sq. metres.

  DR. JOE BORG: Għedna li 5,000 sq. metres għandhom jissodisfaw ir-requirements preżenti u within a timeframe ta' għaxar snin it should satisfy our needs bla dubju ta' xejn.
  THE CHAIRMAN: Allura kontu qed taħsbu li fl-area ta' 5,000 sq. metres  se jkollkom parti li tistgħu tikkummerċjalizzaw anke temporanjament?

  DR. JOE BORG:  Ma eskludejnihiex.  Jiġifieri jekk naraw li nistgħu noperaw b'50 ruħ għal perijodu ta' ħames snin u allura għandna spazju vojt li nistgħu nikruh f'dawk il-ħames snin, nikruh.  Pero' jekk min-naħa l-oħra naraw li fi żmien sentejn għandna bżonn 80 ruħ u mhux 50 ruħ, probabbilment ngħidu li m'hemmx skop li tikri għax sentejn oħra se jkollna bżonn inġibu 20 persuna oħra u rridu nagħmluhom x'imkien!

  THE CHAIRMAN: Id-dar magħżula x'usable area fiha bħala uffiċini, jiġifieri mingħajr parking area?
  DR. JOE BORG:  Il-maġġor parti kbira tagħha huma bħala użu ta’ uffiċini. Isfel imbagħad hemm parking space pero’ ma nafx jekk il-parking space huwiex inkluż fil-metraġġ.  Safejn naf jien l-isquare metrage huwa għall-office space and ancillary use.  Pero' din il-proprjeta' għandha magħha parking area li takkomoda madwar 40 karozza li ssolvilek problema oħra ta' parking għall-uffiċjali tagħna li jaħdmu hemmhekk.

 THE CHAIRMAN:  Taf x'inhi l-area ta' l-uffiċini?

  DR. JOE BORG:  Ma nafx.  Li jiġri hu li llum jagħmlulhom internal divisions li huma kważi movable, anke l-Berlaymont fejn sejrin aħna bħala commissioners hemm ħitan fissi imbagħad hemm partitions li jiġu fixed imma f'ġurnata xogħol tista' ċċaqlaqhom kollha.

  THE CHAIRMAN: Imma l-area tibqa' l-istess!

  DR. JOE BORG:  L-area tibqa' l-istess.  Fil-proprjeta’ magħżula hemm numru ta' sulari u b'kollox jammonta għal 4,900 sq. metres.  Fir-rapport għandek ukoll id-dettalji dwar sular sular x'inhuwa l-isquare meterage tiegħu, jiġifieri wieħed jista' jġib dik l-informazzjoni mingħajr problema.  

 THE CHAIRMAN: Jiġifieri mill-indikazzjonijiet li għedtilna inti kif kien forecasted meta kont ministru ta' l-affarijiet barranin, dawn il-4,000 to 5,000 sq. metres Malta se jkollha bżonnhom biex tutilizzahom kollha.

  DR. JOE BORG:  Jien qed ngħid li dak l-aspett għad irridu naslu għal deċiżjoni aħħarija dwaru.  Jista' jkun li se nispiċċaw naslu għal deċiżjoni aħħarija li ma jaqblilna nikru xejn, jista' jkun li naslu għal deċiżjoni aħħarija li nistgħu nikru parti minnu għax se jibqgħalna free space, pero' din wieħed irid jaraha anke matul l-ewwel sena ta' l-operat.  Jiġifieri matul l-ewwel sena ta' l-operat tagħna bħala membri kif qed inħossuna?  Qed inħossuna li b'50, b'55, b'60 ruħ se nfendu?  Jew qed inħossuna li aħjar ikollna 80?  Għax dik tagħmel differenza sostanzjali!  Jiġifieri kieku nkun jien ngħid li d-deċiżjoni aħħarija dwar jekk nikrix jew le ma neħodhiex issa imma neħodha, per eżempju, lejn l-aħħar ta' din is-sena jew fil-bidu tas-sena d-dieħla.

 THE CHAIRMAN: Din il-mistoqsija żviluppat mill-fatt li kien intqal ħafna li kważi parti minnu, two floors, three floors, jew anke aktar, m'iniex ċert eżatt, setgħu jinkrew u jiġu kkummerċjalizzati imma inti issa qed tpoġġi l-affarijiet fil-perspettiva aħjar li skond l-opinjoni tiegħek l-ispazju kollu rriduh prattikament within a relatively short time għax ikollhom bżonnhom il-ministeri jew inkella pajjiżna biex ikun jista' jopera minnhom.

  DR. JOE BORG:  Mhux b'ċertezza imma aħjar ma nikkommettux ruħna għalissa.  Jiġifieri jista' jkun li jirriżulta li ma jkollniex bżonnhom kollha u allura nkunu nistgħu nagħmlu dak it-tip ta' investiment, pero' wieħed irid jaraha.  Fl-aħħar mill-aħħar il-punt li rrid nagħmel hu li meta inti tiddeċiedi biex tixtri, trid tieħu into consideration x'inhuma l-bżonnijiet immedjati.  Għax jekk hija għal residenza ta’ ambaxxatur, bejn wieħed u ieħor tkun taf x'inhuma l-maximum limits li jista' jkun hu bil-familja, imma jekk qed jitkellem fuq ambaxxata trid tieħu into konsiderazzjoni mhux biss il-bżonnijiet immedjati imma over a timeframe x'se jkunu l-bżonnijiet.  U allura inti tista' tgħid li within that timeframe jaqbillek la se tixtri, tixtri ambaxxata ikbar mill-bżonnijiet immedjati għax f'ħames snin forsi jkollok bżonn dak l-ispazju kollu jew inkella anke jekk ma jkollokx bżonnu kollu, tkun qiegħda f’location mod u tkun strutturata b'mod li tkun tista’ tikri f'partijiet minnha u ddaħħal parti mir-return.
 THE CHAIRMAN: Hemm aktar mistoqsijiet?  L-Onor. Arrigo.

  ONOR. ROBERT ARRIGO: Dr. Borg, xtaqt nistaqsik kemm fiha square metres l-ambaxxata preżenti ta' Brussels.

  DR. JOE BORG:  Ma nafx bl-amment, jista' jkun li l-Permanent Secretary ikun jaf, pero' l-ambaxxata li għandna preżenti konna għamilna l-kalkoli biex tkun tista' takkomoda madwar 20 persuna.  Issa llum diġa' hemm aktar minn hekk u qegħdin crammed.  Jiġifieri anke l-kondizzjonijiet tal-ħaddiema stess m'humiex qegħdin eżattament aħjar possibbli u għalhekk huwa essenzjali li dan il-move isir.  Pero' ma nistax ngħidlek bħala square meterage kemm kienet, pero' konna għamilna l-kalkoli meta ġejna biex nikru hemmhekk, li tkun tista' takkomoda tajjeb 20 persuna.

  ONOR. ROBERT ARRIGO: Tiftakar kemm iħallas renta fis-sena l-gvern Malti għaliha?

  DR. JOE BORG:  Fl-estimi tirriżulta, imma m'għandix l-estimi quddiemi u allura ma nistax ngħidlek.  Pero' mill-estimi tkun tirriżulta kemm inħallsu bħala kera.

  ONOR. ROBERT ARRIGO: Jekk ngħidlek li fi Brussels hemm bejn wieħed u ieħor 800 metru kwadru u Malta tħallas Lm200,000 fis-sena, taħseb  li nkun qed ngħid tajjeb?

  DR. JOE BORG:  Possibbli ħafna għax kont qed naħseb li bejn 800 u 1,000 metru kwadru u jidhirli li fl-estimi kienet x'imkien lejn dik il-figura.

 ONOR. ROBERT ARRIGO: U inti qed tgħid li “Dar Malta” għandha madwar 5,000 sq. metres issa.  Allura kieku nieħdu like with like, konna nonfqu ħames darbiet li qed nonfqu bħalissa, jiġifieri konna nonfqu Lm1 miljun fis-sena f’kirja.  Il-pożizzjoni ta’ “Dar Malta” hija ferm aħjar mill-ambaxxata l-antika?
  DR. JOE BORG: Fil-fatt ir-rapport li qed insemmi jidħol f’dan l-aspett. Jgħid x’tip ta’ kera trid tħallas kieku kellek tikri f’dik il-lokalita`, jagħmel ukoll comparison ma’ li kieku kellek tixtri u jasal għall-konklużjoni li jaqbillek tixtri.  Jiġifieri toħroġ ċara mir-rapport li jaqbillek tixtri.  Il-lokalita` ta’ l-ambaxxata preżenti  hija a prime area pero’ ta’ din hija ħafna iktar.  And even that was taken into consideration u ħareġ illi jekk eventwalment tiġi biex tbigħ, iċ-chances huma li proprjeta` bħal din tiżdiedlek ferm iżjed fil-valur b’mod rapidu mill-oħra.  

  ONOR. ROBERT ARRIGO:  Dr. Borg, fi żmienek il-gvern xtara wkoll proprjeta` f’Berlin. Inti qatt ġejt imsejjaħ quddiem il-Kumitat dak iż-żmien?
  DR. JOE BORG: Le.

  THE CHAIRMAN: Dr. Borg, bil-konsiderazzjoni ta’ kemm hi l-kera u allura kemm se tiġik meta tikri, ittieħed into consideration l-imgħax fuq l-ammont li kien se jintnefaq biex tinxtara l-proprjeta’?

  DR. JOE BORG: Iva, l-imgħax ittieħed into consideration u ttieħdet ukoll expected accretion of the value.  In-net result jiġi li l-gvern jaqbillu ferm iżjed li jixtri, u l-prezz finali, maħdum fuq perijodu ta’ xi 27 sena li jħallas kieku nikru huwa paragunabbli ma’ dak li se nħallsu llum. Jiġifieri the appreciation in value as against the interest  u dawn il-konsiderazzjonijiet oħrajn tiġi li l-prezz li jħallas dak iż-żmien huwa paragunabbli mal-lum u allura minn hemm ‘il quddiem ovvjament jiġi kollu net gain. 

  THE CHAIRMAN: Hawn iżjed mistoqsijiet? Jidher li m’hawnx għalhekk nirringrazzja lil Dr. Borg u nagħtih il-vjaġġ it-tajjeb. 

Naġġorna l-Kumitat għall-5:00p.m. meta għandu jkun hawn il-Prim Ministru.

Fil-4:55 p.m. il-Kumitat ġie sospiż u rriżuma disa’ minuti wara.

  THE CHAIRMAN:  Quddiemna għandna l-Prim Ministru, nagħtuh  merħba u nitlobuh jingħaqad magħna madwar il-Mejda.
L-Onor. Lawrence Gonzi, Prim Ministru ħa postu madwar il-Mejda.

  THE CHAIRMAN:  Hawn domandi?  L-Onor. Brincat.

  ONOR. LEO BRINCAT: Onor. Prim Ministru, kien hemm rapporti fil-media lokali li l-premises ta’ “Dar Malta” jistgħu jkollhom il-problema ta’ l-asbestos, xi ħaġa li laqtet ħafna bini fil-viċinanzi tal-kummissjoni. Xtaqt inkun naf jekk fil-fatt il-bini huwiex asbestos free, u jekk min-naħa l-oħra m’huwiex asbestos free kemm miż-Lm2.5 miljun tar-refurbishment se jiġi allokat biex jirrimedja s-sitwazzjoni?

  ONOR. LAWRENCE GONZI (Prim Ministru u Ministru tal-Finanzi):  Naħseb li l-persuni kompetenti biex jirrispondu din il-mistoqsija huma l-MIMCOL u t-tekniċi tagħhom, pero` li nista’ ngħid huwa li mill-informazzjoni li għandi l-parti tal-kuntratt li għandu x’jaqsam mar-refurbishing tal-bini jinkludi wkoll il-kwestjoni tat-tneħħija ta’ l-asbestos.

  ONOR. LEO BRINCAT: Kemm tħallsu għas-servizzi tagħhom il-konsulenti tekniċi, l-esperti l-oħra u l-avukati Belġjani u Maltin li kienu nvoluti fit-tranżazzjoni tax-xiri ta’ “Dar Malta”?  

 ONOR. LAWRENCE GONZI:  Anke din l-informazzjoni jistgħu jagħtuha liberalment il-MIMCOL, u hemm id-dettalji kollha ta’ min kienu l-konsulenti, kif ukoll l-ammonti li tħallsu.

  ONOR. LEO BRINCAT:  Meta ttieħdet id-deċiżjoni li parti minn “Dar Malta” tiġi utilizzata minn agenziji tal-gvern? Meta ttieħdet id-deċiżjoni li parti minn “Dar Malta” tiġi mikrija kummerċjalment lill-persuni, agenziji u azjendi terzi? Kemm mill-bini kollu se jiġi utilizzat minn aġenziji parastatali?  Kemm mill-bini kollu se jiġi mikri lill-privat?  Prim Ministru, qed nistaqsi dan l-iktar għaliex ġejt ikkwotat diversi drabi anke fuq l-ammont ta’ sulari li se jiġu utilizzati għal skopijiet kummerċjali, irrispettivament jekk hux għall-parastatali jew għall-privat.  Issemmew żewġ sulari, tlieta u ġieli anke ssemmew erba’ sulari.

 ONOR.   LAWRENCE GONZI:  Fil-fatt, ftit wara li l-Kabinett f’laqgħa li saret fis-17 ta’ Mejju 2004 ħa d-deċiżjoni finali li l-post jinxtara, ħarġet l-awtorizzazzjoni biex jiġi ffirmat il-konvenju, jitħallas id-depożitu fuq dak il-konvenju u jibda l-proċess naturalment biex imbagħad jingħalaq kollox bil-kuntratt. GĦall-ħabta ta’ l-aħħar ta’ Ġunju beda jsir eżerċizzju biex inkunu nistgħu nidentifikaw l-ispazju li kellu jiġi ddedikat esklussivament għar-rappreżentanza permanenti tagħna hemmhekk.  Naturalment dejjem ridna nħallu l-option li x’ħin irridu u x’ħin jogħġobna nkunu nistgħu, jekk ikollna bżonn dak l-ispazju, nespanduh.  Dan għaliex jista’ ikun hemm ċirkostanzi partikolari fejn għal perijodu temporanju l-gvern Malti jkollu jżid in-numru ta’ l-istaff  preżenti f’”Dar Malta”. L-eżerċizzju dettaljat li daħlu fih il-Ministru ta’ l-Affarijiet Barranin, l-Onor. Michael Frendo flimkien mar-rappreżentant permanenti tal-gvern u uffiċjali oħrajn, identifika li l-ispazju totali li aħna kellna bżonn kien bejn wieħed u ieħor ta’ 2250 metru kwadru li kienu ekwivalenti għal ħames sulari mill-blokka tal-bini li aħna xtrajna.  Dak kien neċċessarju biex inkunu nistgħu npoġġu fih l-uffiċjali kollha li jridu joperaw minn hemmhekk u allura dak kien ifisser li kellna spazju ta’ erba’ sulari oħra flimkien ma’ l-ispazju tal-car parking li kellna taħt il-bini li huma available għal użu differenti.  

L-options tagħna huma li aħna dak l-ispazju niddedikawh l-ewwelnett għall-entitajiet tal-gvern li jkun jagħmel sens kummerċjali jew politiku li jkollhom uffiċċju ġewwa Brussels.  U allura bħalissa qegħdin fl-istadju li nevalwaw id-domanda u naċċettaw politikament u kummerċjalment il-bżonn li xi entita` tal-gvern ikollha l-uffiċini tagħha hemmhekk. Dan jgħodd għall-Malta Tourism Authority, il-Malta Enterprise u l-Air Malta. Id-deċiżjoni dwar liema minn dawn l-entitajiet u jekk dawn l-entitajiet għandux ikollhom uffiċċju hemmhekk għadu qiegħed jiġi evalwat.  Fl-analisi tagħna aħna rridu nimmassimizzaw mill-aspetti kollha, anke nimmassimizzaw id-dħul li wieħed jista’ jagħmel mill-kiri ta’ dak l-ispazju li aħna għandna hemmhekk, u allura d-deċiżjonijiet inkunu nistgħu neħduhom fil-mument meta nkunu nistgħu ngħidu iva, jagħmel sens ekonomiku li entita` partikolari tidħol u tagħmel użu mill-ispazju li huwa available.

U allura t-tweġiba għall-mistoqsija hija li dik hija deċiżjoni li aħna se nkunu qed nieħdu fix-xhur li ġejjin u nistgħu neħduha fil-mument ukoll meta nkunu nafu li dak l-ispazju jkun kważi ġie available. Qed ngħid dan fis-sens li hemm xogħol ta’ refurbishment li għad irid isir, u naturalment aħna rridu li d-deċiżjoni ta’ jekk nikrux u meta nikru tittieħed f’terminu ta’ żmien jekk jista’ ikun viċin, meta dak l-ispazju effettivament ikun available.

  ONOR. LEO BRINCAT:  Biss id-deċiżjoni se tkun meħuda min-naħa ta’ l-entitajiet parastatali biss jew se tkun min-naħa tal-privat? Qed nistaqsi dan għaliex naħseb li l-pajjiż inġenerali jixtieq li tiġi evitatata l-esperjenza qarsa tal-Malta House f’Londra fejn l-Air Malta u l-NTOM wara li ġew biex ngħid hekk inkoraġġuti jieħdu post hemmhekk spiċċaw telqu, u l-MDC u l-Mid-Med Bank ivvakaw il-post tagħhom u jekk jiena nformat tajjeb dan il-post għadu vakanti. Jiġifieri hemm differenza bejn li dawn jeħduha in the best national interest jew commercial interest u li jiġu biex ngħid hekk encouraged min-naħa tal-gvern tal-ġurnata biex sempliċement jokkupaw post vakanti.

  ONOR. LAWRENCE GONZI:  L-ewwelnett jien ma niddiskrivihiex l-esperjenza ta’ Malta House f’Londra bħala esperjenza qarsa, anzi llum jirriżulta li d-deċiżjonijiet kollha li ttieħdu f’dak li għandu x’jaqsam mal-Malta House kienu tajbin. Effettivament pero`, biex inwieġeb speċifikament il-mistoqsija tiegħek ngħid li le, jiena politikament u anke bħala ministru tal-finanzi rrid inkun ċert li d-deċiżjonijiet li jittieħdu, jittieħdu fl-aħjar interess nazzjonali  u allura jridu jagħmlu sens sħiħ politiku, kummerċjali li tittieħed id-deċiżjoni li xi spazju hemmhekk jinkera lill-entita`. U allura mhux se nħalliha esklussivament f’idejn l-entita` imma se nindaħal jiena bħala Prim  Ministru u bħala Ministru tal-Finanzi sabiex nara li dik id-deċiżjoni tkun effettivament l-aħjar waħda li tista’ tittieħed fl-aħjar interess tal-pajjiż.

  ONOR. LEO BRINCAT:  Prim Ministru, kien hemm rapporti konfliġġenti bejn dak li qal il-gvern u dak li qalu ċerti media lokali dwar kemm seta’ kien il-profitt ta’ min biegħ il-proprjeta’ lill-gvern. Minn riċerki li għamel il-gvern qabel daħal għall-kuntratt, ġie determinat kemm kienet inxtrat sena qabel din il-proprjeta’ minn Cofinimmo u mingħand min kienet inxtrat qabel?   

  ONOR. LAWRENCE GONZI:  Naħseb l-aħjar sors ta’ informazzjoni huma Cofinimmo  li pubblikament iddikjaraw li għamlu qliegħ ta’ Euro 1 miljun, li bejn wieħed u ieħor jiġi Lm400,000.  Il-kalkolu min-naħa tagħna kif sar mill-MIMCOL huwa li l-qliegħ tagħhom seta’ kien anke inqas minn hekk minħabba li mhux neċessarjament qed jinkludi l-fatt li hemm xi taxxi li kellhom jitħallsu.  M’iniex se nidħol f’dak il-mertu imma se nimxi ma’ dak li ddikjaraw Cofinimmo li qalu li għamlu profitt ta’ Lm400,000. Fil-verita’ kieku kellek tieħu r-rata ta’ kambju minn meta xtrajna s’issa naħseb li diġa’ għamilnihom aħna dawn il-profitti.

  ONOR. LEO BRINCAT:  Prim Ministru qablek kellna l-Kummissarju Joe Borg li napprezzaw li ma baqax ministru u allura ċerta informazzjoni ma setax jagħtiha. Bħala ministru tal-finanzi tista’ tagħti lista tal-proprjetajiet kollha li ġew ikkonsidrati mit-technical team li kien responsabbli għall-għażla ta’ ‘’Dar Malta’’  fi Brussels?

  ONOR.  LAWRENCE GONZI:  Li nista’ nagħmel huwa -  kif fil-fatt kont impenjajt ruħi li nagħmel - li nippreżenta lill-Kumitat rapport li kien sar mill-MIMCOL li jiġbor fih kif żviluppat l-istorja kollha mill-mument li ġew identifikati s-16-il proprjeta’ fl-istadju oriġinali, imbagħad kif dawn il-proprjetajiet ġew ridotti għal żewġ proprjetajiet jew tlieta. Effettivament iffokaw fuq tliet proprjetajiet li kienu jinkludu wkoll 25, Rue Archimede, li fil-fatt inxtrat u li ma kenitx waħda mis-16 li oriġinarjament ġew indikati.  F’dan ir-rapport hawn id-dettalji, l-ispjegazzjonijiet u l-ġustifikazzjoni kollha u huwa ffirmat minn team ta’ nies li ġew inkarigati biex jagħmlu l-analisi u r-rakkmandazzjonijiet. Dan sar fil-bidu ta’ Frar 2004.  Ftit wara li jien ħadt il-ġurament bħala Prim Ministru fit-23 ta’ Marzu, tlabt li dak ir-rapport jiġi aġġornat bl-aħħar żviluppi li kienu jinkludu wkoll suġġerimenti dwar kif tista’ tiġi ffinanzjata l-operazzjoni kollha. Pero’ naħseb li s-sustanza – għandi żewġ rapporti – huwa l-ewwel rapport fejn hemm l-ispjegazzjoni kollha.   Għalhekk jien se nippreżenta kopja tiegħu lill-Kumitat bl-annessi kollha li hawn hawnhekk li jispjegaw u jagħtu l-evalwazzjoni finanzjarja tat-transazzjoni u r-raġunijiet għaliex il-Kumitat unanimament kien qiegħed jirrakkmanda lill-gvern biex l-għażla tkun favur il-proprjeta’ 25, Rue Archimede.

  ONOR. LEO BRINCAT: Il-Kummissarju Borg  indika li l-Prim Ministru ta’ qablek kien inkariga lis-Sur Cachia Caruana biex jidħol sew f’dan il-proġett u indika wkoll li kemm is-Sur Cachia Caruana kif ukoll il-Ministru tal-Finanzi ta’ qablek, kellhom jaħdmu flimkien b’mod koordinat fuq l-evoluzzjoni tal-proġett.   Issa l-Onor. John Dalli, wara li spiċċa minn ministru kien kiteb hekk fil-“Malta Independent on Sunday”:  

“... the Brussels property project was conceived, controlled  and pushed by the permanent representative in Brussels, as well as that the choice of the site and its eventual change were his responsibility as well as the specifications for refurbishment and the choice of experts and professionals who assisted in this exercise.”.   

Jiġifieri jidher ċar li anke jekk l-ex-ministru Dalli kellu xi rwol,  dan kien ferm iktar sekondarju għal dak li kellu s-Sur Cachia Caruana.  Tista’ l-ewwelnett tispeċifika jekk dan huwiex minnu jew le. It-tieni nett xtaqt nistaqsi jekk il-briefs li ngħataw il-persuni nkarigati ngħatawx bil-miktub jew kellhomx specific terms of reference kull wieħed.

  ONOR. LAWRENCE GONZI:  L-ewwelnett naħseb tajjeb li ngħid li r-rwol u anke l-piż tar-responsabbilta’ nerfgħuh, u erfajnih, aħna l-ministri kollha fil-Kabinett.   Ftit wara l-elezzjoni tas-sena 2003, u minħabba allura li kienet ittieħdet id-deċiżjoni mill-poplu li Malta kellha tissieħeb fl-Unjoni Ewropea u minħabba li allura l-konsegwenza ta’ dik id-deċiżjoni kienet li Malta jrid ikollha uffiċċju minn fejn tista’ taħdem b’mod effettiv ġewwa Brussels, l-ewwel eżerċizzju li sar kien li l-Ministeru ta’ l-Affarijiet Barranin flimkien ma’ l-assistent personali tal-Prim Ministru - li dak iż-żmien kien is-Sur Cachia Caruana -  u l-uffiċjali tal-Ministeru ta’ l-Affarijiet Barranin jagħmlu eżerċizzju dettaljat ta’ l-istaff li kien se jkun hemm bżonn biex Malta tkun tista’ jkollha uffiċċju ta’ rappreżentanza permanenti effettiv li jkun jista’ jippermetti lill-gvern, biex jiffunzjona bl-aħjar mod possibbli ġewwa Brussels.

Dak iż-żmien niftakar laqgħa tal-Kabinett li fiha kien ġie preżentat rapport dettaljat ħafna li fih ingħatajna stampa ta’ x’kellhom pajjiżi oħrajn, jiġifieri x’numru ta’ staff kellhom, kif kienu qed joperaw u l-funzjoni tagħhom,  ħalli nieħdu indikazzjoni aħna bħala Kabinett pajjiżi oħrajn x’livelli ta’ staff kellhom biex ikunu jistgħu jkunu effiċjenti, u allura aħna bħala gvern Malti x’livell ta’ staffing kellna bżonn. Dak l-eżerċizzju kien neċessarju u fil-fatt ħadna deċiżjoni dwar x’kien il-minimu ta’ staff li stajna nmorru għalih u dak stabbilixxa awtomatikament imbagħad il-parametri ta’ l-ispazju li kellna bżonn biex inkunu nistgħu noperaw.  Irrid nenfasizza li s-Sur Cachia Caruana, dak iż-żmien kien l-assistent personali tal-Prim Ministru u l-inkarigu biex jibda l-proċess ħalli jkollna l-istrutturi ssettjati, jiffunzjonaw biex inkunu ppreparati ħalli fl-1 ta’ Mejju jkollna kollox f’postu ħalli nkunu nistgħu noperaw, naturalment mexxih il-Prim Ministru li biex ikun jista’ jasal involva lil kulmin b’xi mod jew ieħor seta’ jgħin jew jikkontribwixxu biex nidentifikaw post adattat u anke biex jibda l-proċess biex nidentifikaw in-nies adattati.   

Irrid infakkar hawnhekk li dak iż-żmien is-Sur Richard Cachia Caruana ma kienx ir-rappreżentant permanenti tal-gvern.  Id-deċiżjoni biex is-Sur Cachia Caruana jiġi appuntant rappreżentant permanenti tal-gvern ittieħdet fid-9 ta’ Frar, 2004 mill-Kabinett.  U allura jekk nitfgħu l-arloġġ lura għall-perijodu ta’ żmien minn Ġunju, 2003 sa Frar 2004, f’dik il-funzjoni s-Sur Cachia Caruana kien qiegħed jirrappreżenta lill-Prim Ministru u naħseb li kien neċessarju u loġiku li jkun involut fil-proċess, fis-sens li jara li l-affarijiet mexjin, li jkunu qegħdin jittieħdu d-deċiżjonijiet, li jkun hemm it-tekniċi li jkunu qegħdin jagħtuna l-pariri, li din trid tkun deċiżjoni li finalment jieħu l-gvern Malti mhux abbażi ta’ kif ifettilu imma abbażi ta’ pariri, ta’ nies li jifhmu li finalment jgħidu lill-gvern li jaqbillu jixtri jew inkella li jaqbillu jikri, jew inkella li jaqbillu jagħżel ‘’din’’ il-proprjeta’ jew tagħżel l-‘’oħra’’ u x’potenzjali jista’ jkun hemm fid-deċiżjoni ta’ xi waħda minn dawk l-alternattivi.  Allura ngħid li kollha kemm aħna konna nvoluti f’dan il-proċess, inkluż is-Sur Cachia Caruana li ma kellux l-inkarigu speċifiku biex jagħżel il-post hu, imma li jara f’isem il-Prim Ministru li l-affarijiet isiru u jsiru minn nies li jkunu kompetenti.    

Kif nassumi li qal Dr. Joe Borg fil-ħin li kien quddiem il-Kumitat, f’mument minnhom ittieħdet id-deċiżjoni li l-MIMCOL kellha l-expertise li kien hemm bżonn biex inkunu nistgħu naslu għall-aħjar deċiżjoni fl-aħjar interess nazzjonali.   Il-MIMCOL allura ntalbu li huma stess jieħdu dan il-proċess u jinkarigaw lill-esperti li hemm bżonn biex huma mbagħad jissottomettu l-proposti finali biex il-gvern mbagħad ikun jista’ jieħu d-deċiżjoni.   U effettivament hekk sar.   U allura wieħed ma jistax jgħid li l-proċess refgħu t-‘’tali’’ jew refgħu l-‘’ieħor’’ ; kien proċess sħiħ li kien jinvolvi lin-nies esperti li taw il-pariri tagħhom biex finalment il-gvern seta’ jieħu d-deċiżjoni liema deċiżjoni ttieħdet fil-laqgħa tal-Kabinett tas-17 ta’ Mejju, 2004.    

  ONOR. LEO BRINCAT:   Prim Ministru, inti qed tagħmel enfasi qawwija fuq in-nies esperti.  Issa kulħadd jaf li kien hemm rwol tas-Sur Albert Mizzi li aċċenna għalih diversi drabi l-gvern

F’liema stadju daħal f’dan il-proċess is-Sur Albert Mizzi? Żmien wara li kien inbeda?  Jew daħal mill-bidu nett? X’kien eżattament it-task tiegħu?  Ingħata terms of reference bil-miktub għall-brief li kellu?

  ONOR. LAWRENCE GONZI: Mill-informazzjoni li ġbart jien jirriżulta li l-ewwelnett is-Sur Albert Mizzi diġa’ kellu esperjenza fix-xiri tal-Malta House ġewwa Londra u allura, apparti l-esperjenza kbira li kulħadd jirrikonoxxi li għandu,  diġa’ kellu l-esperjenza f’dak li għandu x’jaqsam ma’ xiri ta’ proprjeta’ li trid tintuża bħala ambaxxata.  L-informazzjoni li għandi jien hija li s-Sur Mizzi ntalab jagħti l-parir tiegħu wara li kienu nġabru l-pariri tat-tekniċi kollha, jiġifieri ta’ periti, accountants, jiġifieri meta l-MIMCOL kellha stampa ....    (Interruzzjonijiet)  

  ONOR. LEO BRINCAT:  Meta sar ix-short-listing tat-top three jew tas-16-il proprjeta’?

  ONOR. LAWRENCE GONZI: Mill-informazzjoni li għandi jien kien sar l-eżerċizzju tax-short-listing, pero’ mbagħad is-Sur Mizzi ntalab jintervjeni u jidħol parti mit-team ta’ nies li kienu qegħdin jinnegozjaw biex anke jinnegozja mas-sidien, li mument minnhom fuq proprjeta’ partikolari kienu qed jitolbu ammonti ta’ flus. Naturalment bl-esperjenza tiegħu, is-Sur Mizzi seta’ jinnegozja f’isem il-gvern - u jien irrid nirrikonoxxi s-sehem tiegħu u nirringrazzjah tas-sehem li ta - biex inkunu nistgħu naslu għall-aħjar deċiżjoni. 

Irrid ngħid ukoll li r-rapport li ppreżentajt lill-Kumitat issa, huwa ffirmat ukoll mis-Sur Mizzi għaliex finalment ir-rakkmandazzjoni li twasslet lill-gvern fi Frar 2004 f’dak ir-rapport hija unanima u hija magħmula mill-grupp kollu ta’ nies li kienu involuti, inkluż tas-Sur Mizzi.   

  ONOR. LEO BRINCAT: F’xi stadju jew ieħor, qabel ovvjament sar il-kuntratt, il-gvern ħass il-ħtieġa li jikkonsulta ma’ l-avukat ġenerali, mal-Contracts’ committee u ma’ l-Awditur Ġenerali?

  ONOR. LAWRENCE GONZI:  Ma’ l-Avukat Ġenerali ma nafx inwieġeb, pero’ nistgħu nivverifikaw.  Jidhirli li sa dak il-ħin il-proċess kollu kien jinvolvi negozjati li finalment wasslu għar-rapport ta’ rakkmandazzjoni tal-gvern biex il-gvern jieħu d-deċiżjoni.  Jiġifieri f’dak l-istadju ma kenitx kwestjoni ta’ pariri mingħand id-Direttur tal-Kuntratti għaliex ma kellu x’jaqsam xejn. L-Avukat Ġenerali jista’ jkun li ġie avviċinat, pero’ jien ma nafx, u allura ma nistax inwieġeb.  Li nista’ ngħid huwa li hu fatt li ttieħdu l-pariri ta’ ditti ta’ avukati u ta’ accountants li jafu l-liġi Belġjana għaliex il-kuntratt kien qed isir taħt il-liġi Belġjana u kien neċessarju li jkollna l-pariri kollha li kien hemm bżonn, mhux biss biex inkunu ċerti mit-titolu li konna qegħdin nixtru, imma anke biex inkunu nafu l-implikazzjonijiet ta’ taxxi li kienu nvoluti. Fil-fatt kien minħabba f’hekk u bil-pariri li konna qegħdin nirċievu mingħand l-esperti partikolarment fuq it-taxxi Belġjani li kellna nużaw metodu differenti biex jinxtara dan il-post minn dak li kien intuża biex inxtrat il-Malta House ġewwa Londra.

  ONOR. LEO BRINCAT:  Qed issemmi l-esperti tat-taxxi. F’dawn l-aħħar ġimgħat gazzetta lokali ta’ nhar ta’ Ħadd, il-“Malta Today” staqsietek għal iktar minn darba x’kienet il-pożizzjoni dwar it-tax exemption, jekk hijiex se tintilef jew le billi parti mill-bini ta’ “Dar Malta” se jintuża għal skopijiet kummerċjali. Safejn naf jien, I stand to be corrected, inti dejjem għedtilhom li kont għadek qed tistenna r-rapport finali mingħand il-KPMG dwar din il-materja. Xtaqt nistaqsik jekk ir-rapport finali tlestiex u jekk iva, tistax tippreżentah lill-Kamra.

  ONOR. LAWRENCE GONZI:  L-ewwelnett m’huwiex rapport imma opinjoni min-naħa ta’ l-accountants biex jgħidulna l-pożizzjoni x’inhi.  Kien hemm min kien qiegħed jallega li jekk il-gvern Malti li kien qed jixtri dan il-post, u allura għax hu gvern kien qed jiġi eżentat minn ħlas ta’ ċerti taxxi, kien jitlef dak il-benefiċċju kieku jikri xi parti mill-post. U r-risposta għal dik il-mistoqsija hija definittivament “le”. Jiġifieri l-gvern Malti ma jitlifx il-benefiċċju tat-taxxa jekk jikri.

Imbagħad hemm it-tieni mistoqsija li hija:  Jekk jikri parti mill-post lil entita’ governattiva, f’dak il-każ jitlef il-benefiċċju tat-taxxa fuq dik il-parti li jikri?  U r-risposta għal din id-domanda hija li jekk jikri lil entita’ governattiva ma jitlifx it-taxxa. 

It-tielet mistoqsija li qamet hija:  Jekk il-gvern jikri lil entita’ kummerċjali privata, it-taxxa fuq dik il-parti li tinkera tista’ tiġi effettwata?  Il-parir li ngħatalna dwar dan mill-awdituri m’huwiex ċar biżżejjed għas-sodisfazzjon tagħna u għalhekk tlabna biex inkunu ċerti fuqha din.  Fil-fatt din il-ġimgħa stess se jkun hemm laqgħa preċiżament biex dan il-punt jiġi ċċarat u nittama li aktar tard din il-ġimgħa jkollna pożizzjoni ċara fuqha.

  ONOR. LEO BRINCAT:  Tista’ for information purposes tgħarraf lil dan il-Kumitat fi stadju ulterjuri meta jkollok l-eżitu ta’ din ir​-ruling?  

  ONOR. LAWRENCE GONZI:  Assolutament m’għandix diffikulta’, pero’ finalment il-bottom-line huwa – issa rridu nkunu realistiċi – li din hija deċiżjoni kummerċjali u allura wieħed ikun irid jagħmel il-kalkoli ta’ x’jaqbillu u x’ma jaqbillux.  Li nista’ nassigura lill-Kumitat hu li aħna se niddeċiedu dak li jaqblilna l-iżjed, jiġifieri l-iktar li nistgħu nimmassimizzaw għaliex jien nenfasizza u nerġa’ nirrepeti li kull potenzjal ta’ revenue mill-ispazju li aħna għandna available għandna nimmassimizzawh għaliex jgħin biex itaffi parti mill-ispiża rikorrenti li jkollna minn sena għal sena ħalli nkunu nistgħu mmexxu dik l-ambaxxata.

  ONOR. LEO BRINCAT: Onor. Gonzi, fiż-żmien li ilek Ministru tal-Finanzi jew fi żmien il-ministru ta’ qablek, kien hemm xi stadju jew ieħor fejn il-Ministeru tal-Finanzi jew in-nies tekniċi tiegħu jew uffiċjali tiegħu wrew it-tħassib tagħhom dwar l-ammont extravaganti li kien sejjer jintnefaq fuq dan il-bini? (Interruzzjonijiet) Kien hemm min wera xi certain degree of concern li l-gvern kien se jidħol għal commitment ta’ din l-extent?   Bħala finanzi issa qed nitkellem u mhux dwar il-vijabilita’ tal-proġett.

  ONOR. LAWRENCE GONZI:   Bħala Ministru tal-Finanzi - jien personali u mhux għax xi ħadd qalli - mill-ewwel tlabt li jkolli l-informazzjoni kollha biex inkun konvint li din hija l-aħjar deċiżjoni fl-interess ta’ pajjiżna, u li kienet tagħmel sens mill-aspett ta’ investiment għal pajjiżna li bis-saħħa tiegħu l-pajjiż kien qed ikollu proprjeta’ li l-valur tagħha se jiżdied - jiġifieri li huwa investiment tajjeb f’dak is-sens - u li tkun proprjeta’ li tista’ taqdi l-funzjonijiet u l-bżonnijiet ta’ pajjiżna. Kien għalhekk li ftit ġranet wara li ħadt il-ġurament bħala Prim Ministru u allura erfajt l-inkarigu wkoll ta’ Ministru tal-Finanzi li ġejt aġġornat bil-pożizzjonijiet kollha u bir-rapporti kollha li fil-ġimgħat ta’ qabel kienu ingħataw lill-ministru tal-finanzi preċedenti u wara li rajt dawn ir-rapporti u ddiskutejt u dħalt fid-dettall u tkellimt u kelli laqgħat jien personali ma’ kulmin kien involut, inkluż il-MIMCOL, wasalt għall-konklużjoni li nendorsja r-rakkmandazzjoni li kienu qed jagħmlu n-negotiating team u ddeċidejt li nressaq kollox quddiem il-Kabinett tal-Ministri - kif fil-fatt għamilt - b’memorandum min-naħa tiegħi fejn kont qed nirrakkmanda li d-deċiżjoni tkun li nixtru dan il-post.  Saret id-diskussjoni fil-Kabinett mal-Ministri kollha u kien hemm qbil unanimu fil-Kabinett li d-deċiżjoni tittieħed. 

  ONOR. LEO BRINCAT:  F’dawn l-aħħar ġranet bdiet tiċċirkola “xniegħa” - li l-partit Laburista żgur ma kellu x’jaqsam xejn magħha biex ma niġix interpretat li qed nagħmlu xi spin doctoring jew xi ħaġa hekk - … 

  ONOR. LAWRENCE GONZI:  Jiġifieri qed tiddefendi ruħek minn qabel; daqsxejn stramba din.

  ONOR. LEO BRINCAT:  Iva, forsi tista’ tantiċipa d-domanda.  Qed ngħid dan għax kien hemm ħafna avukati Nazzjonalisti fil-qorti li kienu qed jgħidu dan.    Kont qed ngħid li f’dawn l-aħħar ġranet bdiet tiċċirkola “xniegħa” li fil-kumpannija li biegħet il-proprjeta’ lill-gvern Malti seta’ kien hemm - allegatament qed ngħid -  interessi ta’ nominee company b’investitaturi Maltin fiha. Inti llum qiegħed f’pożizzjoni li tiċħad dan kategorikament?

  ONOR. LAWRENCE GONZI:  Jien din l-allegazzjoni ma smajthiex, qed nismagħha llum l-ewwel darba -  (Interruzzjonijiet)  ħadd ma rrapportahieli, ma qrajtha imkien u ma smajtha minn imkien – pero’ nista’ ngħid li mill-informazzjoni li għandi, dan assolutament mhux minnu. Issa jekk pero’ dan huwa l-mod kif nitfgħu iktar botti ‘l hawn u ‘l hemm mingħajr ma jkollna bażi fuq xiex, ma naħsibx li huwa l-mod kif għandhom isiru dawn l-affarijiet, bir-rispett kollu.  

  ONOR. LEO BRINCAT:  Il-fatt li kienet a widespread rumour naħseb li tajjeb li jkun hemm disclaimer, u napprezza d-disclaimer tiegħek. 

  ONOR. LAWRENCE GONZI: Hawn disclaimer min-naħa tiegħi, imma nerġa’ ngħid li qegħdin quddiem il-Kumitat Permanenti dwar il-Kontijiet Pubbliċi u ma naħsibx li għandna noqogħdu nkomplu nitfgħu x-xniegħat li m’hemm l-ebda valur fuqhom. Kieku kellu jiġi hawn u noqgħod ngħid lill-Kumitat l-allegazzjonijiet li jaslu lili fuq diversi affarijiet - ma noqgħodx nidħol fid-dettall -  li għandhom x’jaqsmu ma’ l-Oppożizzjoni u r-raġuni għaliex qed tieħu din il-pożizzjoni, inkun qed nagħmel xi ħaġa li m’hijiex korretta. Ma nħossnix li etikament inkun qed nagħmel ħaġa sew jekk ngħid hawnhekk x’qed jgħiduli li huma r-raġunijiet wara l-propożizzjoni tal-partit Laburista. 

  ONOR. LEO BRINCAT: Min-naħa tiegħi nħoss li nkun qed nonqos kieku ma tlabx l-assigurazzjoni meħtieġa, imma dan huwa kumment suġġettiv.  Niġu għar-refurbishment costs. 

Prim Ministru, inti fuq ir-refurbishment costs tkellimt b’mod definit. Kif tirrikonċilja l-fatt li min-naħa tagħkom tidhru li kalkulajtu b’mod pjuttost preċiż ir-refurbishment costs meta min-naħa l-oħra, il-Ministeru ta’ l-Affarijiet Barranin il-ġimgħa li għaddiet, fi tweġiba għal mistoqsija parlamentari, qal li ma jistax jagħti indication tar-refurbishment costs għaliex l-istimi ta’ dawn l-ispejjeż għadhom qed jinġabru. 

  ONOR. LAWRENCE GONZI: Naħseb li jekk m’iniex sejjer żball, fir-rapport li esibixxejt hemm ukoll ir-rapport ta’ liema huma x-xogħlijiet tar-refurbishment li jridu jsiru f’dan il-post. Xogħlijiet ta’ refurbishment fil-post iridu jsiru u hemm prezz stabbilit li huwa Lm2.5 miljun. Naturalment, dawk ix-xogħlijiet ta’ refurbishment kienu maħsuba għal block bini li ma kienx intenzjonat li jkun użat bħala ambaxxata. Allura malli aħna nnegozjajna u dħalna f’dan il-kuntratt, ittieħdet deċiżjoni, għal diversi raġunijiet anke għaliex kienu diġa` sottomessi applikazzjonijiet għal permessi mingħand l-awtoritajiet Belġjani u raġunijiet oħra, li aħna nirkbu fuq dak l-agreement, inżommu d-dritt favur tagħna li nagħmlu varjazzjonjiet għall-bżonnijiet partikolari tagħna – u hemm bżonnijiet partikolari – fosthom, per eżempju, biex il-post jintuża bħala ambaxxata u jiffunzjona bħala l-post minn fejn ir-rappreżentant permanenti tagħna jiffunzjona.  Biex isir dan hemm ċerti standards ta’ security li rridu naċċertaw u għalhekk u għalhekk aħna rkibna fuq dak il-kuntratt, pero` ħarġet struzzjoni min-naħa tiegħi bħala Ministru tal-Finanzi li l-cost li finalment irridu nkunu ħallasna tar-refurbishment tal-post biex jintuża għall-iskopijiet li għandna f’rasna m’għandux jaqbeż dak li ġie stabbilit, jiġifieri iż-Lm2.5 miljuni. Allura, il-pakkett sħiħ ta’ finanzi li hemm allokat speċifikament għar-refurbishment tal-post biex il-post ikun jista’ jintuża bħala ambaxxata u nkunu f’pożizzjoni li nikru l-ispazju li hemm available irid jitlesta u jiġi kompletat bi spiża ta’ mhux iżjed minn Lm2.5 miljun. Dawn huma l-instructions li ħarġu u hekk fil-fatt qed isir. S’issa nkarigajna lill-MIMCOL biex isegwu dan pero’ eventwalment jista’ jkun li nieħdu deċiżjoni li jkun hemm project manager speċifikament biex inkunu ċerti li l-affarijiet qed isiru kif iridu jsiru. 

  ONOR. LEO BRINCAT: Kif tispjega l-fatt li t-total notarial and consultancy fees b’xi mod waslu għand il-producer tal-program “Bondi +” iżda ma ngħatawx fil-Parlament meta jien u l-Onor. Charles Mangion għamilna mistoqsijiet parlamentari?

  ONOR. LAWRENCE GONZI: Jien m’għandi ebda konnessjoni mal-producers ta’  “Bondi +”. Fil-fatt ġejt mitlub biex nattendi għall-programm dwar “Dar Malta” pero` kulħadd jaf li f’dik il-ġurnata jiena kont qiegħed fuq viżita ġewwa l-Libja u allura ma stajtx inkun preżenti. Ma nistax inwieġeb din il-mistoqsija għaliex ma nafx min fejn ġabu l-informazzjoni u kif ġabuha. 

  ONOR. LEO BRINCAT:  Fl-istess programm -  jekk smajt sew fir-recording għax anke jiena daa iż-żmien kont imsiefer – is-Sur Cachia Caruana qal li huwa ta bidu għall-proċess ta’ l-għażla iżda d-deċiżjonijiet ittieħdu mill-Ministri. Qed nikkwota verbatim milli qal fil-programm. Prim Ministru, apparti minnek, min kienu l-Ministri li rrikkmandaw l-għażla li intom finalment għamiltu? M’iniex qed nirreferi għall-collective cabinet decision imma għal min għamel ir-rakkmandazzjoni dwar dik li kienet id-deċizjoni strateġika politika, apparti minnek, bħala Prim Ministru u Ministru tal-Finanzi.

  ONOR. LAWRENCE GONZI: Il-Kabinett.

  ONOR. LEO BRINCAT: Il-Kabinett ovvjament jieħu d-deċiżjoni imma l-ewwel trid issirlu rakkmandazzjoni. F’mistoqsija parlamentari, inti kont ikkonfermajt li l-memo tellajtha inti stess.

  ONOR. LAWRENCE GONZI: Għamilt memorandum jiena, bħala Prim Ministru u Ministru tal-Finanzi, naturalment bl-informazzjoni kollha li kien hemm involuta u li toħroġ mir-rapport li jiena ppreżentajt lil dan il-Kumitat u ppreżentajt il-memo lill-Kabinett bir-rakkmandazzjoni biex naċċettaw ir-rakkmandazzjoni tat-team ta’ negozjaturi u esperti li kienu qed jissottomettulna.

  ONOR. LEO BRINCAT: Jiġifieri l-Ministru ta’ l-Affarijiet Barranin ta’ dak iż-żmien ma kienx involut fil-co-recommendation li saret lill-Kabinett?

  ONOR. LAWRENCE GONZI: Il-Ministru ta’ l-Affarijiet Barranin ta’ dakinhar, jiġifieri f’Mejju, kien l-Onor. John Dalli u allura kien jaf l-istorja kif kienet żviluppat mill-bidu sa’ l-aħħar, anke kif nassumi spjega l-Ministru ta’ l-Affarijiet Barranin li kellna qabel dik id-data - għax għaddejna minn ċerti tibdiliet fil-proċess kollu li kellna mill-elezzjoni ta’ l-2003 ‘il quddiem - pero` nirrepeti li d-deċiżjoni ttieħdet mill-Kabinett fuq ir-rapport. Jien ippreżentajt memo min-naħa tiegħi lill-Kabinett fejn tgħid sommarju tal-punti ewlenin pero` bil-kontenut tar-rapport li kien ġie ppreżentat mill-MIMCOL. 

  ONOR. LEO BRINCAT: Niddejjaq nerġa’ nirriferi għall-programm “Bondi +” imma jidher li dan il-programm kellu ħafna aktar aċċess għall-informazzjoni milli kellna fil-Parlament. F’dan il-programm irriżulta li l-istati Baltiċi, li għalkemm huwa stati żgħar fil-fatt huma stati akbar minna, kollha ħassew il-ħtieġa li jkollhom staff complement iżgħar milli se jkollha Malta fi Brussels. Għandek x’tikkummenta dwar dan?

  ONOR. LAWRENCE GONZI: Sa fejn naf jien, pero` m’għandix iċ-ċifri hawnhekk, aħna fost l-iżgħar bħala staff complement li hemm fost il-membri kollha.

  ONOR. LEO BRINCAT: Fil-programm taw il-figuri tal-pajjiżi kollha.

  ONOR. LAWRENCE GONZI: Jiena l-programm ma rajtux għax kont imħabbat ħafna. Ili ngħid lili nnifsi li rrid insib ftit tal-ħin biex nara r-recording pero’ rrid nammetti li s’issa ma sibtx il-ħin. 

  THE CHAIRMAN:  Aktar domandi? L-Onor. Sammut.

 ONOR. JOSEPH SAMMUT: Prim Ministru, tista’ tindikalna meta ħadt over inti, sew bħala Prim Ministru kif ukoll bħala Ministru tal-Finanzi, f’liema stadju li kien wasal dan in-negozjar ta’ xiri?  

  ONOR. LAWRENCE GONZI: Kien qiegħed fi stadju avvanzat ħafna. Tant hu hekk li ftit ġranet wara li jiena ħadt il-ġurament bħala Prim Ministru u ġejt aġġornat, effettivament il-MIMCOL qaluli li kellhom bżonn deċiżjoni kemm jista’ jkun malajr għax kien hemm il-possibilita` li xi ħadd ieħor li kien interessat biex jixtri l-bini, jidħol hu u jixtri l-bini. F’dak l-istadju ma kien ġie ffirmat l-ebda konvenju, jiġifieri ma kien hemm ebda rabta ħlief id-diskussjonijiet avvanzati u mmaturati sew u allura kelli l-parir li ngħaġġlu. Dan kien f’April. Jien xorta waħda ridt li jkolli kemm jista’ jkun grasp tad-dettalji kollha u ħassejtni komdu biex inressaq ir-rakkmandazzjoni quddiem il-Kabinett fil-bidu ta’ Mejju kif fil-fatt għamilt meta kelli l-istampa sħiħa quddiemi u allura ħassejtni komdu bid-deċiżjoni li nagħmel ir-rakkmandazzjoni kif fil-fatt għamilt. Effettivament, kien imbagħad wara d-deċiżjoni tal-Kabinett li ħarġu struzzjonijiet biex jiġi ffirmat il-konvenju u allura jitħallas l-ewwel pagament ta’ depositu kif kien mitlub skond il-ftehim.

  ONOR. JOSEPH SAMMUT: Prim Ministru, ħalli nagħmillek domanda blunt u diretta.  Kien hemm forsi xi mument ta’ eżitazzjoni min-naħa tiegħek li x-xiri m’għandux isir, għallinqas direttament mill-Gvern?  Forsi kien hemm mumenti meta kien qed jiġi kkonsidrat li jidħlu terzi persuni biex jiffinzjaw u jgħinu lill-Gvern fix-xiri?

  ONOR. LAWRENCE GONZI: Le, ma npoġġihiex b’dan il-mod. F’mument minnhom tul in-negozjati, jiġifieri qed immur lura għal qabel iż-żmien ta’ meta jiena ħadt il-ġurament bħala Prim Ministru, kulħadd kien qed jaħseb li nippruvaw nużaw il-mudell li ntuża għall-Malta House ġewwa Londra, jiġifieri li l-post jinxtara minn entita` pubblika -  tkun vehicle partikolari li titwaqqaf għal ta’ l-apposta -  dik l-organizzazzjoni tieħu self biex tixtri imbagħad hi tikri lill-gvern Malti. Dan il-mudell, għall-mod ta’ kif inhi s-sistema ta’ tassazzjoni fl-Ingilterra,  kien addattat u kulħadd kien qed jassumi li dak il-mudell stajna napplikawh ukoll għax-xiri ta’ “Dar Malta” ġewwa Brussels, pero’ peress li l-liġijiet ta’ tassazzjoni Belgjani huma differenti minn dawk Ingliżi, irriżulta li dak il-mudell partikolari ma kienx aċċettabbli għal dan ix-xenarju, 

anzi li kieku ntuża dak il-mudell kien jirriżulta li aħna ma konniex nibbenefikaw mill-eżenzjoni tal-ħlasijiet tat-taxxa.  U għalhekk it-tweġiba għall-mistoqsija tiddependi minn jekk intix qed tixtri minn xi ħaddieħor. Kien hemm mument minnhom li kien qed jiġi kkunsidrat vehicle li jitwaqqaf  apposta, bħal entità tal-gvern, u tintuża biex tixtri hi imbagħad tikri lill-gvern, bħalma kien sar għall-ambaxxata f’Londra.

  ONOR. JOSEPH SAMMUT:  Fir-rigward tas-Sur Albert Mizzi - bl-ebda mod ma qed nikkwerja l-kapaċitajiet tiegħu - minn dak li diġà rriżulta s'issa jidher li dan daħal fid-diskussjonijiet minħabba l-kapaċitajiet tiegħu fin-negozjar ta' proprjetà.  Mill-media jirriżulta wkoll li l-avukat Caruana Galizia u l-perit daħlu għall-istess skop.  Jirriżulta wkoll li tqabbdu konsulenti barranin u anke accountants barranin.  Fl-opinjoni tiegħek ma kienx hemm overlapping ta' l-istess fakultajiet dato che kellek lis-Sur Mizzi li huwa espert fil-proprjetà per se u dato che kellek ir-rappreżentanti minn barra?

  ONOR. LAWRENCE GONZI:  Assolutament, le.  L-avukat Caruana Galizia ġie nkarigat għall-expertise partikolari tiegħu, l-esperti tat-taxxi u KPMG (Brussels) ġew magħżulin għall-expertise tagħhom, il-kumpannija li kellha tagħmlilna l-analisi ta' l-istruttura tal-bini u ta' l-aspetti kuntrattwali tal-bini bħala bini ntgħażlet għax kellha dik l-expertise u s-Sur Albert Mizzi ntgħażel għax kellu expertise differenti li kulħadd jaf x'inhu - huwa negozjant li għandu l-esperjenza kif jinnegozja - u allura assolutament m'hemmx overlapping.  Kulħadd kellu l-area partrikolari ta' l-expertise li meta tpoġġihom flimkien setgħu kollha kemm huma jagħtuk stampa sħiħa li tkun tista' tgħinek tasal għal deċiżjoni.

  ONOR. JOSEPH SAMMUT:  Imma meta tqis li l-avukat Caruana Galizia huwa ntiż fuq il-liġi lokali u mhux fuq dik esterna u li għal-liġi esterna kien hemm diġa’ esperti maħsuba, ma taħsibx li stajna faċilment użajna  is-servizzi ta' l-Uffiċċju ta' l-Avukat Ġenerali?

  ONOR. LAWRENCE GONZI:  Ma naħsibx għal diversi raġunijiet, fosthom għaliex l-avukat Caruana Galizia bħala avukat kellu din l-expertise li aħna identifikajna partikolarment għal din l-operazzjoni u li fil-verita’ għażlitu l-MIMCOL.  Aħna ħassejna li l-expertise li għandna bżonn mhux neċessarjament – mingħajr ma nnaqqas xejn - kienet teżisti fl-Uffiċċju ta' l-Avukat Ġenerali.  Mhux l-ewwel darba li wieħed jagħżel pariri partikolari mingħand individwi partikolari għaliex ikun jidher li jkollok bżonn expertise f'qasam partikolari.

  ONOR. JOSEPH SAMMUT:  Tista' forsi tidentifikalna fuq liema bażi ġew magħżula l-Avukat Caruana Galizia u l-Perit Xuereb?  X'kienet l-expertise tagħhom? 

  ONOR. LAWRENCE GONZI:  Naħseb li din il-mistoqsija jistgħu jweġbuhielek il-MIMCOL b'mod dettaljat, imma jien nista' nagħmel l-assumption li kull wieħed mill-entitajiet jew individwi li ġew avviċinati kollha ngħataw l-inkarigu partikolari, qdew dak l-inkarigu, taw il-pariri tagħhom u finalment id-deċiżjoni ħadnieha aħna u mhux huma.

  ONOR. JOSEPH SAMMUT:  Issa se mmur għall-perijodu qabel inti ħadt il-kariga ta' prim ministru u ministru tal-finanzi.  X'kienet ir-raġuni li tliet snin ilu nxtrat proprjetà oħra fi Brussels – qed nirriferi għall-ambaxxata preżenti – meta l-gvern diġà kellu f'moħħu l-possibbiltà li Malta tista' tifforma parti mill-Unjoni Ewropea?  X'kienet ir-raġuni li ma stennewx?

  ONOR. LAWRENCE GONZI:  Sfortunatament tliet snin ilu konna għadna ma nafux x'se jiddeċiedi l-poplu Malti għax fil-pajjiż kien hawn min kien qiegħed jgħid li ma jaqblilniex nidħlu fl-Unjoni Ewropea.  Din il-pożizzjoni ċċarat ruħha definittivament mar-referendum u ma' l-elezzjoni ġenerali.  Ma nafx id-dettalji, biex inkun preċiż, u ma rridx nidħol f'dak il-mertu, imma nista' nindaga jew jiġi xi ħadd li jaf jispjega aħjar minni.  Forsi Dr. Joe Borg seta' jirrispondi din il-mistoqsija aħjar.  Staqsejthielu din id-domanda?  

  ONOR. JOSEPH SAMMUT:  Le.

  ONOR. LAWRENCE GONZI:  Naħseb li kien ikun ħafna aħjar li kieku għamilt id-domanda lilu għax issa daqsxejn diffiċli biex nerġgħu nġibuh lura minn Brussels!  Nimmaġina li hu jaf iwieġbek iżjed minni kif inxtrat il-proprjetà ta' Brussels tliet snin ilu u għal liema raġunijiet.  Li nista' ngħid żgur - u jirriżultali mid-dokumentazzjoni li ppruvajt nara qabel ġejt hawnhekk illum - huwa li fl-2002 - u nassumi anke qabel l-2002 imma fl-2002 żgur -  kien hemm korrispondenza b'inizjattiva li ttieħdet min-naħa tal-Ministeru ta' l-Affarijiet Barranin li nkitbet lill-Ministeru tal-Finanzi biex il-gvern ipoġġi bil-qiegħda u jieħu strateġija ċara, jiddeċiedi pjan ċar dwar x'għandu jagħmel f’dak li għandu x'jaqsam ma' ambaxxati; jekk jaqblilniex nixtru jew inkella nikru.  B'hekk ikun hemm strateġija li tkun applikabbli għal kullimkien u l-gvern ikollu l-pariri tekniċi dwar x'inhu l-aħjar fiċ-ċirkostanzi, f'liema direzzjoni għandna mmorru, kif għandna nittrattaw l-ambaxxati li għandna llum b’kapital u valur enormi u kif nistgħu nimmassimizzaw fuqhom.  Minn dak li sirt naf jien - ma kontx involut jien dak iż-żmien - jirriżulta li saru dawn it-tip ta' laqgħat biex ikun hemm direzzjoni ta' fejn wieħed jista' jmur.  Però personalment ma nistax inwieġeb il-mistoqsija li qed tagħmilli.  Li nista' ngħid huwa li d-deċiżjoni biex jiġi identifikat post ieħor ittieħdet għaliex bla dubju ta' xejn l-ambaxxata li kellna ma kenitx addattata u ma setgħetx tiġi kkunsidrata bħala alternattiva vijabbli minn fejn Malta jista' jkollha l-uffiċċju tar-rappreżentant permanenti u tiffunzjona b'mod effiċjenti ladarba tkun saret membru fl-Unjoni Ewropea.

  ONOR. AUSTIN GATT:  Mr Chairman, safejn naf jien l-ambaxxata li għandna Brussels m'hijiex mixtrija, imma hija mikrija.  Jiġifieri l-premessa ta’ l-Onor. Sammut hija żbaljata.

  ONOR. LAWRENCE GONZI:  Għalhekk jien għedt li kien ikun aħjar li kieku d-domanda saret lil Dr. Joe Borg għax hu jaf iwieġeb aħjar.

  ONOR. JOSEPH SAMMUT:  Jien kont bl-idea li nxtrat.

  THE CHAIRMAN:  Prim ministru, jekk fhimt sew jidher li l-gvern għandu policy ġenerali dwar jekk jixtrix jew inkella jikri.  Tista' tispjegalna fuq liema kriterji l-gvern jimxi meta jkun qed jagħżel post bħal ambaxxata jew bħal “Dar Malta” fi Brussels?  

  ONOR. LAWRENCE GONZI:  Il-policy hija li preferibbilment il-gvern għandu jixtri, però dan m'huwiex vanġelu, jiġifieri inti trid tara l-pakkett kollu u l-kondizzjonijiet kollha li jista' jkun hemm.  Bla dubju ta' xejn l-esperjenza tul is-snin uriet li fejn il-gvern xtara l-proprjetà, kważi dejjem wera li kien investiment utili għall-pajjiż.  Però nirrepeti li ma neħdux dan bħala vanġelu għax imbagħad trid tara l-kondizzjonijiet kollha li jista' jkun hemm.  

  THE CHAIRMAN:  Fhimt sew li l-Kabinett kien informat dwar ix-xiri ta' l-ambaxxata anke fis-sajf tas-sena li għaddiet?  Was he aware b'dan il-proċess?

  ONOR. LAWRENCE GONZI:  Ma nafx ngħidlek preċiż, imma naħseb li kien f’Ġunju tas-sena 2003.  L-assistent personali tal-Prim Ministru, flimkien mal-Ministru ta' l-Affarijiet Barranin, dak iż-żmien Dr. Joe Borg, għamlu eżerċizzju li ġie ppreżentat lill-Kabinett biex jispjegaw xi struttura kellna bżonn biex niffunzjonaw, xi staff kellna bżonn u anke affarijiet oħrajn li kellhom x'jaqsmu ma' kif kellu jopera l-foreign affairs committee bħala EU, u jekk niftakar tajjeb - I stand to be corrected - parti minn dan id-dokument ingħata anke lill-Oppożizzjoni.  Jiġifieri jekk niftakar tajjeb għaddejna dokument lill-oppożizzjoni li bejn wieħed u ieħor kien jagħti dettalji dwar kif kellha topera l-istruttura.

  THE CHAIRMAN:  Tal-Kumitat dwar l-Affarijiet Barranin u Ewropej?

  ONOR. LAWRENCE GONZI:  Le, mhux ta’ dak il-kumitat biss.  Jekk m'iniex sejjer żball konna tajna wkoll kopja ta' l-istruttura li kellna bżonn biex niffunzjonaw.  

Ladarba stabbilixxejna bejn wieħed u ieħor kif kellha tkun l-istruttura - u nirrepeti dak li għedt l-ewwel li fl-eżerċizzju ngħatajna wkoll x'kellhom pajjiżi oħra u wkoll membri ġodda x'kienu qed jaħsbu li se jkollhom; niftakar li filwaqt li aħna konna qed naħsbu li l-istaff kellu jkun kompost minn 60 ruħ jew 62 ruħ, ġie indikat li kien hemm pajjiż partikolari li kellu 250 ruħ, u allura aħna stajna nagħmlu l-paragun u naraw jekk nistgħux b'dak l-istaff minimu nlaħħqu ma' l-impenji kollha li s-sħubija kienet se ġġib magħha - kien immedjatament evidenti li kellna nsibu spazju li jkun addattat minn fejn topera.  U kien hemmhekk li kien ovvju li kellna nippruvaw insibu post aħjar li jkun addattat, ċentrali u li jkun investiment li jagħmel sens.  U ridna nħaffu għax kien ovvju li aħna diġa` konna qegħdin tard ħdejn pajjiżi oħra. Filwaqt li pajjiżi oħrajn kellhom il-vantaġġ li ma kellhomx kontroversja f'pajjiżhom dwar is-sħubija u setgħu jippreparaw it-triq minn qabel, pajjiżna ma kellux dak il-vantaġġ u r-rapporti li kien qed ikollna kienu diġa` qed juru li l-prezzijiet ta' proprjeta` ġewwa Brussels kienu qegħdin jogħlew preċiżament għax kien qed jinħass dan il-moviment ta' pajjiżi differenti li kienu qed jippruvaw jidentifikaw postijiet minn fejn jistgħu joperaw.  U kien f'dak iż-żmien li jien kont Ministru għall-Politika Soċjali u Viċi Prim Ministru li kont ġejt informat fil-Kabinett li beda l-proċess għall-istrutturi u l-identifikar ta' l-expertise u tan-nies li kellna bżonn, u anke għall-identifikar ta' post.

  THE CHAIRMAN:  Jien niftakar li aħna, bħala oppożizzjoni, konna ngħatajna r-rapport dwar il-Kumitat Permanenti dwar l-Affarijiet Barranin u Ewropej tal-Parlament.

  ONOR. LAWRENCE GONZI:  Dak naf għax kont tajtulkom jien stess - dak iż-żmien kont Leader of the House - pero` nipprova nindaga daqsxejn ħalli nara x’ġara.

  THE CHAIRMAN:  Jien qed inqanqal din il-mistoqsija għax Dr. Joe Borg fix-xhieda tiegħu kien kategoriku li l-Kabinett kien informat fl-aħħar, wara li għadda l-proċess kollu, u qisu at no time matul il-proċess fl-2003 ma kien hemm xi diskussjoni dwar ix-xiri ta' l-ambaxxata.

  ONOR. AUSTIN GATT:  Mhux preċiżament hekk.  Dr. Borg kien qed jirriferi għall-mozzjoni u għar-rapport li ppreżenta l-Prim Ministru ftit tal-ħin ilu fuq ix-xiri, u l-Prim Ministru qed jirriferi għar-rapport preċedenti li kien imqassam lill-oppożizzjoni, li basically kien fuq l-istaffing neċessarju u t-tqassim tad-doveri.  Dawn huma żewġ rapporti differenti f'fażijiet totalment differenti.

  THE CHAIRMAN:  Imma li “Dar Malta” fi Brussels ġiet diskussa fil-Kabinett huwa stat ta' fatt ukoll.

  ONOR. AUSTIN GATT:  Imma jien qed ngħid li ż-żewġ rapporti huma separati u differenti anke fiż-żmien.

  THE CHAIRMAN:  For the record nerġa' ngħid li ma jidhirlix li kellna rapport dwar l-istaffing ta' l-ambaxxata, pero` hawnhekk issa kkonstatajna li l-Kabinett kien informat going back mis-sajf li għadda. Mela la l-gvern kien diġa` ddeċieda li jkollu post alternattiv, x'kienet ir-raġuni li fl-estimi għas-sena 2004, li saru f'Novembru ta' l-2003, ma ġie vvotat ebda item għal dan il-għan?

It-tieni mistoqsija li nixtieq nagħmel hija din:  Peress li skond kif qalilna Dr. Borg, meta għamlu dak l-eżerċizzju ta' l-istaffing, il-bżonn ta' spazju kien ta' bejn 4,000 u 5,000 metru kwadru, x'inhi r-raġuni li issa donnu hemm rethinking u qed ngħidu li l-ispazju neċessarju jista' jkun sa 2,500 metru kwadru?  Dan ifisser li kien hemm xi re dimensioning ta' l-istaff u ta' dak kollu li se jkun hemm f’din l-ambaxxata?

  ONOR. LAWRENCE GONZI:  It-tweġiba għall-ewwel mistoqsija hija għaliex f'Novembru tas-sena li għaddiet il-ħsieb kien għadu li jintuża l-istess mudell li kien intuża biex tinxara Malta House f'Londra.  F'dak il-każ, li kieku seta' jintuża dak il-mudell, il-finanzjament għax-xiri ma kienx joħroġ mill-fond konsolidat imma l-entita` partikolari kienet tieħu self, iġġib il-finanzjament, imbagħad tikri lill-gvern Malti in se mai tipprovdi biex tħallas il-kera fil-fond konsolidat.  Għalhekk f'dak il-perijodu ta' żmien, bejn Novembru u Diċembru, meta kien qed jitħejja l-budget għas-sena 2004, kien għad hemm il-pożizzjoni li wieħed juża dak il-mudell.  Kien sussegwentement biss li nstab li ma kienx jaqblilna nużaw dak il-mudell għax dak seta' jtellfilna mill-benefiċċju tat-taxxa taħt il-liġi Belġjana u allura kellna bilfors inwarrbu dik it-triq u mmorru għal xiri direttament mill-gvern.  Effettivament lill-Parlament informajnieh teknikament, fis-sens li ppreżentajna l-estimi supplimentari li fihom it-total tad-Lm9 miljun, li jkopru s-Lm6.5 miljun għax-xiri tal-proprjeta` u ż-Lm2.5 miljun għall-ispejjeż tar-refurbishment.

Għar-rigward tat-tieni mistoqsija rrid nispjega li aħna rridu naħsbu għax-xenarji kollha, inkluż anke x-xenarji possibbli fejn Malta, fl-istrutturi ta' l-Unjoni Ewropea, ikollha l-mument ta' responsabbilta`, li jista' jinkludi l-bżonn li nżidu l-istaff.  Mela aħna ħadna l-minimu neċessarju biex niffunzjonaw b'mod effiċjenti, pero` bl-ispiża minima possibbli, u dak għandek it-total ta' bejn wieħed u ieħor 62 ruħ li jinkludi kollox inkluż il-messaġġiera.  Pero` aħna ridna wkoll li jkollna l-flessibbilta` li f'każ ta' bżonn -  forsi għax Malta tkun ħadet responsabbilta` partikolari fl-Unjoni Ewropea, jista' jkun li jiġu ċirkostanzi bħall-presidenza ta' xi ħaġa – inkunu nistgħu inżidu l-istaff anke għal perijodu temporanju u nerġgħu nnaqqsuh.  Għalhekk kien neċessarju li jkollna l-ispazju available f'każ ta' bżonn.  

Ladarba tfaċċat din il-possibbilta` - u tfaċċat b'dan il-blokk bini - ...  Għax irrid ngħid li dan seta’ ma tfaċċax imma nzerta kien hemm dan il-blokk bini li fiċ-ċirkostanzi partikolari tagħha, bil-prezzijiet partikolari li kienu qed jiġu offruti kontra l-alternattivi l-oħrajn li kellna għal postijiet oħrajn bil-kirjiet kollha li kienu qed jippruvaw jipproponu dawk li riedu bilfors jikru, ...  Għax kulħadd kien qed jgħidilna li ġo Brussels ħadd ma jrid ibigħ, kulħadd irid jikri.  Fi Brussels huwa diffiċli ħafna li tikkonvinċihom biex ibigħu u r-regola ġenerali hija li ma jbigħux imma jikru.  Ladarba nzertajna lil xi ħadd li kien qed jikkonsidra serjament li jbigħ, il-parir kien li naħtfu l-okkażjoni għax il-prezz kien jiġġustifikah u kien investiment għax il-location tal-post kienet assolutament unika, u allura ġiet l-okkażjoni biex inkunu nistgħu nidħlu għaliha.  Dan ipprovda spazju ta' 5,000 metru kwadru, aħna bl-analisi ta' l-istaffing li dentifikajna sibna li 2,300 metru kwadru jkunu biżżejjed biex nakkomodaw dan l-istaff u dan ippermettielna li nimmassimizzawhom fuq l-ispazju li għandna bil-vantaġġ kbir tal-car parking space.  U dan irrid nenfasizzah għax ma nistax għaliha li kulħadd jaħseb li l-car parking space ma jiswa xejn.  Irrid ngħid li l-car parking space jagħti valur enormi lill-ispazju kummerċjali għax permezz tiegħu nistgħu nikru u jgħollilna l-valur ta' kera li aħna nistgħu nġibu.  Imma dawn huma kunsiderazzjonijiet li jekk il-Bambin irid, fix-xhur li ġejjin, ikunu jistgħu joħorġu meta naslu fil-mument li effettivament inkunu nistgħu nikru l-ispazju li għandna available.

Barra minn dan irrid ngħid ukoll li aħna diġa` għandna indikazzjoni tal-valur tal-kirja li jista' jġib il-post għax Cofinimmo, li ma ridux ibigħu u li għall-ewwel riedu jikrulna, qalulna x'kienu qed jitolbu bħala kera, jiġifieri din m'hijiex kalkolazzjoni fittizja imma nafu x'kienet it-talba ta' kera li riedu jieħdu mingħandna Cofinimmo u allura nistgħu nagħmlu kalkolu, u dan kollu jwassalna għall-konklużjoni li din kienet deċiżjoni tajba.  Pero` biex nerġa’ lura għad-domanda ngħid li le, ma kienx hemm rethinking tar-re dimensioning ta' l-ispazju imma huwa biss mod ta' kif nagħmlu l-aħjar użu mill-ispazju li għandna bil-flessibbilta`, li qiegħda hemm, inbuilt, biex meta l-gvern Malti jkollu bżonn iktar spazju ikollu l-ispazju available.

  THE CHAIRMAN:  Jiġifieri jekk fhimtek sew, allura l-flessibbilta` qiegħda inkorporata fl-ispazju ta' 2,250 metru?

  ONOR. LAWRENCE GONZI:  Minn 5,000 metru kwadru, 2,250 metru kwadru se jkun available għall-istaff li għandna llum.  

Dan ifisser li għandna madwar 2,700 metru kwadru ieħor available f'każ ta' bżonn li aħna allura fil-kirjiet li nagħmlu u fl-affarijiet li rridu nagħmlu anke ma' l-entitajiet tagħna, nafu li jista' jkollna sitwazzjoni fejn ngħidu li bħala sidien rridu l-fakulta' li nieħdu lura dak l-ispazju u nużawh aħna.

  THE CHAIRMAN: Kollox sew imma issa qed nitkellmu fuq linji kummerċjali.  How can you envisage li inti jista’ jkollok bżonn ta' spazju aktar at any time imbagħad taħseb biex tikri lil xi ħadd meta jidhirlek inti mingħajr ma tagħtih terminu definit?

  ONOR. LAWRENCE GONZI:  Dejjem tagħti terminu, pero' nafu l-kirjiet kif isiru ġewwa Brussels, nafu li hemm kirjiet li fihom tista' tistabbilixxi notice period li naturalment ikun raġonevoli.  Wara kollox din mhux se tkun sorpriża; Malta m’hijiex f'daqqa waħda se tqum filgħodu u ssir taf li għada għandha bżonn 200 ruħ oħra!  Mhux hekk se jiġru l-affarijiet!  Inkunu nafu minn xhur twal qabel. U allura rridu nħallu l-flessibilita' biex f'każ ta' bżonn, Malta tkun tista' tagħmel l-aħjar użu minn dik il-proprjeta' għall-bżonnijiet tagħha partikolari fil-mument li jinqala' dak il-bżonn u fil-kuntest ta' l-Unjoni Ewropea.

  THE CHAIRMAN:  Imma s'issa l-gvern għadu ma ddeċidiex jekk l-allocation ta' dak l-ispazju żejjed hux se jkun lil government entities jew inkella lil xi entitajiet kummerċjali oħra.

  ONOR. LAWRENCE GONZI:  Le, il-gvern din id-deċiżjoni għadu ma ħadhiex u se nispjega għaliex.  Għadu ma ħadhiex għax jien irrid inkun konvint qabel kollox li l-Malta Tourism Authority jagħmel sens li jkollha uffiċċju hemmhekk, li l-Air Malta jagħmel sens li jkollha uffiċċju hemm, li l-Malta Enterprise jagħmel sens li jkollha uffiċċju hemmhekk.  L-ewwel irrid nikkonvinċi ruħi jien u dan isir billi jagħmluli l-business case u l-argument tagħhom u nara ċ-ċifri kollha, imbagħad niddeċiedi jekk jagħmilx sens li nikru l-ispazju lil dawn l-entitajiet.

  THE CHAIRMAN:  Niġu għall-valur tar-refurbishment.  Skond kif spjegalna Dr. Borg, iż-Lm2.5 miljun tal-valur tar-refurbishent huma bbażati fuq l-istimi li kienu għamlu s-sidien oriġinali.  Issa l-gvern ovvjament ikun irid jagħmel il-kambjamenti skond ir-requirements tiegħu.  Inti qed issostni li minkejja dawk il-kambjamenti, hemm a definite capping li l-ammont ma jeċċedix iż-Lm2.5 miljuni?

  ONOR. LAWRENCE GONZI:  Dik hija ordni li tajtha jien bħala Ministru tal-Finanzi.  Jien qed ngħid li hemm Lm2.5 miljun għar-refurbishment u bl-ebda mod ma rridu naqbżu dik iċ-ċifra.

  THE CHAIRMAN:  Imma kontrattwalment qiegħda mniżżla?

  ONOR. LAWRENCE GONZI: Le mhux kontrattwalment.  Dik hija ordni tiegħi bħala Ministru tal-Finanzi.  Il-gvern, bħala sid ta' dan il-post, qed jieħu deċiżjoni li dan huwa l-budget li qed jalloka.

  THE CHAIRMAN: Imma l-contract of works trid tagħmlu ma' min se jagħmel ix-xogħol ta' l-appalt!  

  ONOR. LAWRENCE GONZI:  Naħseb li m'aħniex niftehmu.

  THE CHAIRMAN: Jiena li qed nistaqsi huwa dan:  Mal-kuntrattur li għandu dan il-kuntratt li se jiġi jiswa Lm2.5 miljun, hemm id-dettalji tal-variations ukoll?

  ONOR. LAWRENCE GONZI:  Eżattament.  Hemmhekk għandek prezz stabbilit għal xogħlijiet stabbiliti.  Issa aħna żammejna d-dritt intern għalina anke magħhom, li nagħmlu varjazzjonijiet.  L-ordni li ħarġet hija li l-varjazzjonijiet nagħmluhom għall-bżonnijiet tagħna, pero' l-ispiża finali ma tridx taqbeż iż-Lm2.5 miljuni.  Jiġifieri aħna nistgħu ngħidu lill-kuntrattur li minflok, għall-argument, jagħmilli air-conditioning kullimkien jagħmlu f'ċertu spazju u dawk il-flus ninvestihom minflok f'security mat-twieqi, imma finalment il-cost ma rridux jaqbeż iż-Lm2.5 miljun. 

  THE CHAIRMAN:  U dan l-eżerċizzju tal-variations inħadem jew għadu qiegħed fil-fażi li jinħadem?

  ONOR. LAWRENCE GONZI: Ħafna minnu nħadem, pero' għadu m'huwiex konkluż.  Naħseb li anke hawn il-MIMCOL jistgħu jagħtuk informazzjoni aktar aġġornata milli nista' nagħtik jiena.

  THE CHAIRMAN:  Prim Ministru, Fil-proċess kollu tax-xiri tad-dar, inizjalment il-foreign office, tramite uffiċjal imqabbad minnha flimkien mal-permanent secretary, kien identifika madwar 16-il lokalita' li jistgħu jservu l-bżonnijiet li kien ovvjament iffissa l-gvern in segwitu għar-rapport li kien sar.  Milli qed nara mir-rapport li ssottomettejtilna inti - qed naqra l-introduzzjoni tiegħu - il-post li effettivament intagħżel mhuwiex wieħed minn dawn is-16-il proprjeta' minkejja l-fatt li kien hemm uħud li kienu identifikati bħala idonji u tajbin.  Tista' tagħti d-dettalji kif minn dawn is-16-il proprjeta' li l-MIMCOL kellha suppost taħdem fuqhom u tagħmel l-evaluation tagħha, imbagħad ġie identifikat dan il-post li ma kienx wieħed minn dawn is-16.  Min kien responsabbli li jbiddel din id-deċiżjoni jew din ir-rotta u x'kienu l-kriterji?  U meta avverraw il-kriterji?

  ONOR. LAWRENCE GONZI:  Il-kriterji u r-raġunamenti huma kollha msemmijin f'dak ir-rapport, jiġifieri l-loġika u l-argumentazzjoni għaliex finalment intagħżel dak il-post, qegħdin spjegati hemmhekk.  Fil-fatt il-post li għall-ewwel kien qed jiġi identifikat ma kienx 25, Rue Archimede imma kien 1, Rue Archimede u dak il-post ġie finalment imwarrab, għalkemm fl-aħħar stadju, għaliex il-gvern Belġjan kien qed jaħseb fi proġett ta' metro station taħt il-bini u din kienet waħda mill-konsiderazzjonijiet li ttieħdet mill-grupp meta ġew biex jagħmlu r-rakkmandazzjoni finali.  Dan apparti mill-fatt li l-kondizzjonijiet finanzjarji ta' l-offerta li kienu qed jinsistu fuqha s-sidien ta' 1, Rue Archimede, kienu inqas vantaġġjużi mill-offerta li kienet qiegħda ssir minn Cofinimmo għall-25, Rue Archimede.  Meta wieħed poġġa kollox fuq miżinn, kien jidher ċar li mill-offerti kollha li daħlu, partikolarment l-aħħar tlieta li kienu short-listed, jiġifieri Schumann 1, Rue Archimede u 25, Rue Archimede, l-aħjar offerta għall-gvern u l-aktar waħda vantaġġjuża kienet dik ta’ 25, Rue Archimede.  U dwar dan hemm spjegazzjoni fir-rapport.  Inżid ngħid pero’ li l-MIMCOL jistgħu jagħtu aktar informazzjoni minni dwar il-proċess kollu mill-mument li ġew identifikati dawn is-16-il proprjeta' sal-mument finali ta' meta r-rakkmandazzjoni saret għal 25, Rue Archimede.

  THE CHAIRMAN:  Jekk fhimt sew, il-MIMCOL kienu nkarigati biex jaraw dawn is-16-il proprjeta' u all of a sudden feġġet din il-proprjeta' l-oħra.  Kien hemm xi aġent imqabbad mill-gvern li rrikkmanda l-proprjeta' li forsi daħlet fis-suq aktar tard?

  ONOR. LAWRENCE GONZI:  Ma naħsibx, pero’ jkun aħjar jekk din il-mistoqsija ssir lill-MIMCOL u jkunu jistgħu jispjegawlek huma għax ir-rappreżentanti tal-MIMCOL telgħu diversi drabi ġewwa Brussels, marru jaraw il-proprjetajiet, jiġifieri l-analisi ma kenitx waħda li saret “hekk”, ix-short listing sar bi proċess li finalment wassal għal tliet proprjetajiet li mbagħad hemm l-analisi u r-rapport partikolari.  Pero' informazzjoni aktar anke dwar is-16-il proprjeta' l-oħra naħseb li aktar jistgħu jagħtuha ir-rappreżentanti tal-MIMCOL. 

  THE CHAIRMAN:  At this point nixtieq nikkwota minn paġna 2 tar-rapport li għadu kemm ġie ppreżentat lilna li jgħid li:  “In November 2003, Mr. Albert Mizzi, Mr. Ivan Falzon and  Mr. Vincent Mifsud visited Brussels again for the next phase of negotiations with Archimede 1 and to make an on-site inspection of Schumann 11.  During the same visit, the three also visited the offices of Cofinimmo”. Jiena rrid nistaqsi jekk kienx there and then li daħlet din il-proprjeta', jekk kienx informat biha l-gvern u l-prim ministru jew inkella l-Kabinett b'din il-proprjeta' ġdida, jew inkella kienx fir-remit tal-MIMCOL li tara proprjeta' oħra li ma kenitx fuq il-lista tas-16.  Dan hu li xtaqt kjarifika dwaru.  

  ONOR. LAWRENCE GONZI:  Żgur li f'Lulju ta' l-2003 kienet saret viżita minn Ivan Falzon, f'isem il-MIMCOL ġewwa Brussels u dakinhar marru jaraw it-tliet proprjetajiet, jiġifieri 11, Rue Schumann, 25, Rue Archimede u 1, Rue Archimede.  Il-viżita ta' 25, Rue Archimede saret permezz ta' l-aġenti li kienu GVA Grimley. 

U kien b’e-mail mingħand dawn l-aġenti li f’Lulju s-Sur Ivan Falzon f’isem il-MIMCOL kien ġie nformat li s-sidien tal-blokk bini 25, Rue Archimede kienu nteressati li jinnegozzjaw dwar il-kiri tal-post.  U allura kien b’dan il-mod li din l-informazzjoni waslet għand il-MIMCOL imbagħad bdew il-kuntatti.  Naħseb li jkun aħjar li din il-mistoqsija ssir lir-rappreżentanti tal-MIMCOL. 

  ONOR. LEO BRINCAT: Prim Ministru, in-naħa tal-gvern, inkluż inti għamiltu ħafna enfasi fuq il-fatt li kien hemm 16-il proprjeta` taħt konsiderazzjoni.  Fil-programm “Bondi +” intqal li 13 minnhom kienu interessati f’kiri, li ma kienx imur in line ma’ dak li kellu f’moħħu l-gvern, f’dan l-istadju m’iniex se nikkontesta dik id-deċiżjoni.  Dan ifisser li l-lista ta’ 16 ġiet whittled down għal tlieta.  Issa tnejn minnhom skwalifikaw lilhom infushom minħabba l-fatt li waħda għalkemm kienet orħas u forsi iċken kien hemm il-problema tal-metro, li tidher li hija raġuni valida u l-oħra ….. (Interruzzjonijiet)

  ONOR. LAWRENCE GONZI:  Mhux biss, imma anke għaliex il-pakkett finanzjarju kien inqas vantaġġjuż.

  ONOR. LEO BRINCAT: Imma l-punt li rrid nasal għalih huwa li minkejja li l-gvern bħala punt ta’ tluq kellu 16-il proprjeta` jibqa’ l-fatt li l-gvern eventwalment by default mhux by design sab ruħu f’ċirkostanzi where the choice was whittled down to one property. Jiġifieri meta kien hemm din it-tip ta’ ċirkostanza ma taħsibx li l-gvern kellu elbow room u negotiating powers iktar limitati milli kieku kellu għażla bilanċjata bejn tliet proprjetajiet li kienu kollha, biex ngħid hekk, on a level playing field?

  ONOR. LAWRENCE GONZI: Le, ma naqbilx ma’ l-istatement li qed tagħmel fejn qed tgħid li “by default and not by design”.  Jekk wieħed mill-parametri li ddeċieda fuqhom il-gvern kien li jippreferi jixtri jekk il-kondizzjonijiet ikunu addattati – u dak huwa parametru importanti – allura it was not by default but by design.  Jekk inti għandek 16-il proprjeta` u wasalt għal waħda mir-raġunijiet biex tagħżel liema huma l-proprjetajiet li huma available għall-bejgħ f’location li hija tajba li l-valur tagħhom jew it-termini tal-kuntratt jew ta’ l-offerta worth it li wieħed jinnegozja, u inti tagħmel eżerċizzju ta’ shortlisting minn dik il-proprjeta`, allura assolutament m’huwiex by default imma huwa by specific design.  Very knowingly int qed taqta’ u tirriduċi l-lista għal numru speċifku li mbagħad tiffoka n-negozjati esklussivament fuqhom. Allura ma naqbilx ma’ l-istatement kif poġġejtu. Pero` nerġa’ nirrepeti li l-MIMCOL naħseb li jistgħu jagħtu iktar dettalji milli nista’ nagħti jien.

  ONOR. LEO BRINCAT: Prim Ministru, fit-tweġibiet tiegħek qed issir ħafna riferenza għall-MIMCOL.  Bħala Prim Ministru u Ministru tal-Finanzi tinsab sodisfatt li l-MIMCOL tul l-eżerċizzju kollu ħadmet b’mod indipendenti, jew setgħet f’xi stadju jew ieħor ħadmet b’lura skond it-template tas-Sur Cachia Caruana?

  ONOR. LAWRENCE GONZI: Qed tiġini t-tentazzjoni li nwieġeb bl-istess tonn, imma ħalli ma naqax għat-tentazzjoni.  Jiena sodisfatt li l-MIMCOL ħadmet tajjeb b’mod indipendenti u tat il-pariri bil-backing tekniku li kien hemm bżonn biex il-gvern seta’ jieħu d-deċiżjoni finali.  Id-deċiżjoni ma ħaduhiex il-MIMCOL imma ħadha l-gvern wara li kkonsidra kollox u allura wasal għall-konklużjoni li kienet l-aħjar deċiżjoni fl-interess tal-pajjiż. 

  THE CHAIRMAN: Xtaqt nagħmel punt ta’ kjarifikazzjoni.  Fil-proċess inizjali meta l-Ministeru ta’ l-Affarijiet Barranin qabbad lis-Sur Mallia biex jidentifika proprjetajiet kien il-gvern stess li identifikahom dawn is-16-il proprjeta`, jiġifieri ġew ir-rakkmandazzjonijiet u l-gvern identifika dan il-bini imbagħad wara mar fuq il-MIMCOL. Skond ir-rapport, f’Ġunju l-MIMCOL ġiet approached mill-gvern li qalilha li kien hemm dawk is-16-il proprjeta` u talabha tidħol fihom u tagħtih l-aħjar opinjoni tagħha ta’ liema hija l-aħjar biex jixtri jew jikri.  Jekk fhimt sew, f’Lulju l-MIMCOL stess - li qabel Ġunju 2003 qatt ma kienet involuta, jiġifieri qatt ma qabdet ma’ aġenti biex jidentifikawlha l-proprjeta` fi Brussels - tirċievi e-mail dwar  din il-proprjeta`.  Il-gvern qabel ma ħalla lill-MIMCOL tibqa’ għaddejja bin-negozjati fuq 25, Rue Archimede ddiskuta jekk dak il-bini għandux jidħol fir-remit tal-MIMCOL ukoll?  Tiftakar jekk kienx hemm dan ir-remit min-naħa tal-Gvern?

  ONOR. LAWRENCE GONZI: M’hijiex kwestjoni ta’ jekk niftakarx imma hija kwestjoni li ġbart l-informazzjoni li kollha stajt niġbor biex inkun nista’ jkolli l-istampa kollha quddiemi. Jiena s-sens komun jgħidli li jekk fi proċess fejn qed tidentifika post titfaċċalek opportunita` ma tgħidilhomx li la m’hijiex parti mis-16 allura m’għandhomx jikkonsidrawha.
  THE CHAIRMAN:  Imma jien qed nistaqsi jekk il-gvern ġiex mgħarraf li daħlet din il-proprjeta` ġdida ….. (Interruzzjonijiet)

  ONOR. LAWRENCE GONZI: Iva, mela le, jiena diġa` għedtu dan.

  THE CHAIRMAN: U qabel ma l-MIMCOL kompliet tikkonsidra u tinnegozja magħhom ħadet il-fiat min-naħa tal-gvern?

  ONOR. LAWRENCE GONZI:  Dażgur. F’Lulju daħlet l-informazzjoni permezz ta’ e-mail min-naħa ta’ l-aġenti li kien hemm post ieħor available li dan kien 25, Rue Archimede, imbagħad skond l-informazzjoni li għandi fl-14 ta’ Awissu 2003, jiġifieri wara li s-Sur Ivan Falzon kien mar jagħmel site visit biex jara 11, Rue Schumann, l-istess aġenti, jiġifieri GVA Grimley, informaw lill-MIMCOL li s-sidien ta’ 25, Rue Archimede kienu lesti li jbigħu.  Biss f’dak il-mument l-informazzjoni kienet li kienu lesti li jbigħu wara li jkun hemm perijodu ta’ kera ta’ 27 sena.  Dan kien il-parting shot min-naħa tas-sidien ta’ 25, Rue  Archimede.  Mela l-punt tat-tluq kien li tfaċċa blokk bini, kien fuq is-suq, l-aġenti ġew mitlubin jaraw jekk is-sidien kenux lesti li jbigħu u r-risposta min-naħa ta’ l-aġenti fl-14 ta’ Awissu kienet li s-sidien lesti li jbigħu, imma jekk ikun hemm perijodu ta’ kera ta’ 27 sena.  Dik l-offerta ovvjament ma kenitx aċċettabbli, pero` minn dak il-mument beda proċess, kif jibda normalment proċess ta’ negozjati, fejn wieħed ikollu pożizzjoni u l-ieħor ikollu pożizzjoni oħra.  Pero` sadanittant il-MIMCOL bdiet iġġib iktar informazzjoni dwar dak il-post u tagħmel l-eżerċizzju ta’ paragun bejn 25, Rue Archimede, 1, Rue Archimede, u 11, Rue Schumann bil-mod il-mod sakemm finalment timmatura d-deċiżjoni.  Dak hu l-proċess.  

  THE CHAIRMAN: Peress li kien hemm konvenju mhux iffirmat fuq 1, Rue Archimede u preliminary agreement fuq 25, Rue Archimede u issa anke l-kuntratt, huwa possibbli li jkollna kopja tagħhom ħalli narawhom ftit? (Interruzzjojnijiet)  

  ONOR. LAWRENCE GONZI:  Naħseb li iva.

  THE CHAIRMAN: Forsi s’għada jkun available ħalli wieħed ikun jista’ jarah. Hawn aktar domandi?  Ma jidhirx li hawn għalhekk nirringrazzja lill-Prim Ministru tal-ħin tiegħu u tal-koperazzjoni u nissuġġerixxi li nieħdu break qasir ta’ għaxar minuti imbagħad inkomplu bis-Sur Richard Cachia Caruana.

Fis-6:20p.m. il-Kumitat kien sospiż u rriżuma fis-6:36p.m.
  THE CHAIRMAN:  Nixtieq ngħarraf lill-Kumitat li l-Onor. John Dalli informani telefonikament u kkonferma wkoll b’e-mail li huwa msiefer u ma laħaqx ġie u qed nistennew li jkollna risposta meta jkun jista’ jidher quddiem il-Kumitat. 
Għandna quddiemna issa s-Sur Richard Cachia Caruana u nibda billi nagħtih merħba u nitolbu jingħaqad magħna madwar il-Mejda.

Is-Sur Richard Cachia Caruana ħa postu madwar il-Mejda.
  THE CHAIRMAN:  Sur Cachia Caruana, tista’ tgħidilna fil-qosor l-irwol tiegħek fil-proċess kollu tax-xiri ta’ “Dar Malta” fi Brussels, kemm bħala assistent tal-Prim Ministru kif ukoll fir-rwol preżenti li għandek?.

  IS-SUR RICHARD CACHIA CARUANA: Naħseb li l-aħjar nibda bil-kuntest.  Kif qal Dr. Joe Borg qabel, in-negozjati ma’ l-għaxar pajjiżi kandidati ntemmu f’Diċembru ta’ l-2002 u eżatt wara konna bdejna in parti d-diskussjoni interna mal-Ministeru ta’ l-Affarijiet Barranin, pero` kif jaf kulħadd kien hemm referendum u elezzjoni wara. Jien, bħala l-bniedem responsabbli, mhux biss għan-negozjati pero` wkoll għas-segretarjat kemm tal-Prim Ministru kif ukoll ta’ l-EU secretariat fl-Uffiċċju tal-Prim Ministru, kelli l-inkarigu biex nara li jittieħdu d-deċiżjonijiet dwar il-proċessi, jew almenu l-istrutturi li kellna bżonn biex nieħdu postna bħala membru ta’ l-EU fl-1 ta’ Mejju 2004. Kien hemm is-segretarjat ta’ l-EU fl-Uffiċċju tal-Prim Ministru, l-istrutturi ta’ l-EU fil-Ministeru ta’ l-Affarijiet Barranin, id-direttorati ta’ l-EU f’kull ministeru, ovvjament ir-rappreżentanza permanenti, l-issues kollha li għandhom x’jaqsmu ma’ l-information technology, jiġfieri l-linkages li kien hemm bżonn bejn l-Unjoni Ewropea, jiġifieri l-kummissjoni u l-kunsill u d-dipartimenti f’Malta, id-document handing systems biex ovvjament nieħdu ħsieb il-mijiet ta’ dokumenti li nirċievu kull ġimgħa.  Kien hemm ukoll kwestjoni ta’ kif se nattendu s-600 kumitat

li hemm fl-Unjoni Ewropea li ovvjament malli sirna parti mill-EU kienu kumitati li kien hemm bżonn li nattendu għax fil-fatt ħafna mid-deċiżjonijiet jittieħdu f’dawn il-kumitati.  Kien hemm ukoll il-kwestjoni ta’ kif is-sistema tat-travel se tinħadem ladarba l-Unjoni Ewropea fil-fatt tħallas hi għat-travelling expenses li jagħmlu l-ministri għal-laqgħat tal-kumitati u tal-kunsill.  Kien hemm imbagħad il-proġett tal-“Malta House” fi Brussels.  Dawn kollha kienu issues li jien kont involut fihom, apparti x-xogħol tiegħi bħala assistent personali tal-Prim Ministru bejn Marzu 2003 u Marzu 2004 meta spiċċajt mill-kariga tiegħi bħala assistent personali tal-Prim Ministru.  

L-ewwel diskussjoni pjuttost serja saret waqt il-laqgħa tal-European Council f’Marzu 2003 fejn kien hemm diskussjoni bejn il-Ministru Dalli, il-Ministru Borg, il-Prim Ministru u jien fuq il-bżonnijiet tar-rappreżentanza permanenti - bħala physical spaces mhux bħala nies u affarijiet oħra. Dakinhar kienet ittieħdet id-deċiżjoni li nikkonsidraw naħdmu fuq l-istess linji tal-Malta House f’Londra. Dan qed ngħidu li kien fl-aħħar ta’ Marzu, xi ġimgħa u nofs qabel l-elezzjoni ta’ l-2003.  

F’Mejju ta’ l-2003 erġajt iddiskutejt l-issue mal-Prim Ministru kif ukoll mal-Ministru tal-Finanzi u ddeċidejna li nibdew il-proċess.  Jien kellimt lis-Segretarju Permanenti fil-Ministeru ta’ l-Affarijiet Barranin biex jidentifikaw lista ta’ proprjetajiet li jistgħu jkunu suitable bħala Malta House. Safejn naf jien is-Segretarju Permanenti fil-Ministeru ta’ l-Affarijiet Barranin ħareġ instructions lis-Sur Walter Mallia li kien l-administration officer fl-ambaxxata ġewwa Brussels u fin-nota li għandi jirriżulta li dan kien fl-14 ta’ Mejju 2003. Fil-fatt is-Sur Mallia kien tkellem ma’ ħames real estate agents li kienu Codemer, Cushman & Wakefield, Healey and Baker, GVA Grimley u R&V Real Estates u kien għamel lista ta’ 16-il proprjeta` li fl-opinjoni tiegħu kienu suitable għal Malta House ġewwa Brussels.

Jiena ġejt informat mis-Segretarju Permanenti li kienu bdew jaħdmu fuq il-lista u talabni nippreċiża l-proposed size tal-post.  On the 15th of May kont informajtu li m’għandi xejn kontra li naraw proprjetajiet sa 10,000 metru kwadru għalkemm konna iktar interessati fi proprjetajiet li kienu n-nofs ta’ dak id-daqs. Fil-fatt f’e-mail li kont bgħattlu kont għedtlu li: 

“Our decision will then follow on the basis of what we actually need and the minimum extra space that we would need to make renting profitable or at the very least economic.”. 

Dak iż-żmien dejjem kont ovvjament qed nitkellem mil-lat tal-kunċett tal-Malta House ta’ Londra, jiġifieri li aħna konna se nikru parti mill-bini, jew lill-entitajiet tal-gvern jew lill-private sector.   

Fl-aħħar ta’ Mejju 2003 jien kont tlajt Brussels fejn iltqajt ma’ Joyce O’Conner, li fil-fatt hija l-manager ta’ Malta House ġewwa Londra, u sibt li saret shortlist ta’ sitta minn dawk is-16-il proprjeta`.  Din is-shortlist kienet inħadmet minn uffiċjal tal-Ministeru ta’ l-Affarijiet Barranin li kellu, jew kellha, esperjenza fi Brussels - kienet fil-fatt għamlet xi żewġ postings fi Brussels - u jien rajt dawn is-sitt proprjetajiet.  Meta qed ngħid “rajt”, jiġifieri kont mort ma’ l-estate agents, pero` minn barra kont rajt ukoll l-għaxra l-oħra. Dan sabiex inkunu ċerti li dawk is-sitta fil-fatt kienu l-aħjar sitta. Minn dawk is-sitta kien hemm proprjeta` waħda, li kienet 1, Rue Archimede, li kienet kważi ideali għall-proġett ta’ Malta House.  Kont tkellimt mal-Ministru tal-Finanzi u għedtlu li probabbli mil-lista li konna rajna 1, Rue Archimede kienet tagħmel l-iktar sens. Iddiskutejna ftit ukoll approximate prices ta’ proprjeta` bħal dik u in principle l-Ministru tal-Finanzi tani l-go ahead.  

Kif qal Dr. Joe Borg qabel, għalkemm ovvjament il-Ministeru ta’ l-Affarijiet Barranin kien involut fl-issues kollha li kellhom x’jaqsmu ma’ l-Unjoni Ewropea, meta bdejna naraw kwestjonijiet ta’ proprjeta`, għalkemm il-ministeru kien involut fl-għażla, id-deċiżjoni biex nipproċedu kellu jeħodha l-Ministru tal-Finanzi.  U din id-deċiżjoni ħadha on the 2nd of June 2003.   Jien fl-istess ġurnata nformajt lill-Ministru ta’ l-Affarijiet Barranin bid-deċizjoni u nformajtu wkoll li l-Ministru Dalli, għalkemm fil-prinċipju kien qabel, id-deċiżjoni tiegħu kienet li l-MIMCOL jieħdu ħsieb in-negozjati, mhux biss fuq dan il-proġett imma anke fuq dan il-proġett fil-kontest tal-proprjetajiet l-oħra.  Fl-istess ġurnata ltqajt maċ-chairman tal-MIMCOL, is-Sur Ivan Falzon, mas-CEO tal-MIMCOL, is-Sur Mario Mizzi u mas-Sur Alfred Rizzo li kien segretarju privat tal-Ministru tal-Finanzi biex ninformahom bid-deċiżjoni tal-Ministru Dalli u anke biex ngħaddilhom l-inkarigu li jieħdu over dan il-proċess. Fil-fatt l-e-mail li bgħatt iġġib l-istess data, jiġifieri 2nd of June.  

Jien imbagħad erġajt iltqajt mal-MIMCOL ħamest ijiem wara fejn informawni li huma kienu se jipproċedu Brussels sabiex jaraw il-proprjeta` li dak iż-żmien kienet l-iktar proprjeta` li dehret ideali għall-bżonnijiet tagħna.  

Informawni wkoll li kienu għażlu erba’ ditti jew individwi biex jgħinuhom f’xogħolhom.   Dawn kienu Van de Velde & Associates ta’ Brussels  to advice on legal and fiscal matters u li kellhom r-rakkmandazzjoni ta’ Joyce O’Conner;  KPMG (Belgium) to advice on fiscal implications fuq ir-rakkmandazzjoni ta’  KPMG (London) li kienu ħadu ħsieb l-proprjeta’ ta’ Malta House f’Londra;  Dr. Peter Caruana Galizia, legal expert specialising in property acquisition, bħala l-interface anke fil-futur ma’ l-avukati Belġjani - dak iż-żmien Dr. Caruana Galizia kien ukoll involut fid-drafting tal-liġi tal-gvern fuq il-proprjeta’ ta’ l-Acquisition of Immovable Property Act  - kif ukoll l-SSA/AX Civil Engineers rigward l-istrutturi u li kienu ntagħżlu fuq il-pariri tal-privatisation unit għax kienu nvoluti fil-proċess tal-privatizzazzjoni  tad-dipartiment tal-lottu.  Il-MIMCOL, jiġifieri s-Sur Ivan Falzon, is-Sur Vince Mifsud u s-Sur Mario Mizzi, kienu telgħu Brussels fit-12 ta’ Ġunju, 2003  flimkien ma’ Dr. Peter Caruana Galizia.     

  THE CHAIRMAN:  U dik kienet l-ewwel darba li raw il-proprjetajiet?

  IS-SUR RICHARD CACHIA CARUANA: Iva, u jien ovvjament ma kontx tlajt magħhom għaliex wara t-2 ta’ Ġunju, 2003 id-day-to-day process kien għadda f’idejn il-MIMCOL.  Huma kienu raw l-iktar 1, Rue Archimede u kienu wkoll talbu anke rapporti tal-periti u ta’ l-istructure engineers u kienu ltaqgħu wkoll mas-sidien ta’ 1, Rue Archimede  li għalkemm kienu interessati fil-emphyteutical grant ma kenux interessati li jbigħu l-proprjeta` tagħhom.   F’Lulju 2003, jiġifieri xi xahar wara li jien kont tkellimt lill-MIMCOL l-ewwel darba, kienu ddiskutew ukoll il-financial parameters biex naraw jekk nixtru proprjeta` simili kemm tkun tiswa u kien nfurmawni li konna qed ngħidu xi ħaġa bejn Euro17.4 miljun u Euro21.75 miljun.   Fil-fatt il-figuri kienu viċin ħafna dawk li konna ddiskutejna ma’ l-Onor. John Dalli fil-bidu tax-xahar.  Fit-18 ta’ Lulju, 2003 is-Sur Ivan Falzon meta kien Brussels kien mar jara wkoll 11, Rue Schumann u 25, Rue Archimede.    Niftakru wkoll il-punt li semma Dr. Joe Borg qabel li f’1, Rue Archimede kien hemm il-problema li l-Gvern Belġjan kellu l-ħsieb li jagħmel extension tal-metro li kienet se teffettwa din il-proprjeta`.   Il-MIMCOL komplew il-proċess mhux biss b’1, Rue Archimede pero` anke b’11, Rue Schumann u 25, Rue Archimede.  Jien fil-fatt kont mort rajt dawn iż-żewġ postijiet on the 22nd September.  Jiġifieri l-ewwel darba li jien rajt 25, Rue Archimede u 11, Rue Schumann  kien on the 22nd of September.   On the 23rd September kont għamilt briefing lill-Prim Ministru fuq id-diffikultajiet li kien hemm fuq 1, Rue Archimede u li kien hemm żewġ proprjetajiet oħra li kienu 11, Rue Schumann u 25, Rue Archimede, li l-MIMCOL kienu qed jiddiskutu dwarhom.   Fit-30 ta’ Settembru, 2003 kont iltqajt mal-Ministru John Dalli u konna ddiskutejna r-reazzjoni ta’ l-ewwel offerti li kienu għamlu l-MIMCOL fuq 1, Rue Archimede u 11, Rue Schumann.   On the 7th October, kienu ltaqgħu miegħi l-MIMCOL u spjegaw id-diffikultajiet li kellhom kemm fuq 11, Rue Schumann bħala prezz għaliex ħassew li l-prezz mitlub għal din il-proprjeta` kien għali wisq u qaluli li fl-opinjoni tagħhom jidher li l-aħjar proprjeta’ mil-lat ekonomiku jew value for money kienet se tkun 25, Rue Archimede, ovvjament dejjem minn dawn it-tlieta li kienu qed jaraw.    

Kien hemm imbagħad diskussjoni mal-Prim Ministru, mal-Ministru ta’ l-Affarijiet Barranin u mal-Ministru tal-Finanzi fil-15 ta’ Ottubru, 2003 fejn ittieħded id-deċiżjoni li jkun hemm is-Sur Albert Mizzi jillijdja l-aħħar stadju tan-negozjati.    Fit-18 ta’ Ottubru, il-MIMCOL kienu ddeċiedew li jużaw lill-Perit Martin Xuereb bħala advisor tagħhom u dan minħabba x-xogħol li kien għamel f’Malta, kemm fuq il-High Commission Ingliża kif ukoll fuq l-Ambaxxata ta’ l-Olanda f’Malta.    Is-Sur Ivan Falzon kien kellimni dwar dan, jien qbilt miegħu fuq l-għażla u kont infurmajtu wkoll li l-Perit Martin Xuereb kien għamel xi xogħol għalija personali.    Jien kont infurmajt lill-MIMCOL bid-deċiżjoni tal-gvern dwar is-Sur Albert Mizzi bħala responsabbli għan-negozjati fl-24 ta’ Ottubru.   Fil-fatt is-Sur Albert Mizzi kien tela’ Brussels mas-Sur Ivan Falzon u mas-Sur Vince Mifsud fit-8 ta’ Novembru.    Fit-13 ta’ Novembru mbagħad kont ltqajt mal-Ministru tal-Finanzi fejn iddiskutejna l-kwestjonijiet kollha li kellhom x’jaqsmu ma’ l-istrutturi li kien hemm bżonn għall-Unjoni Ewropea speċjalment fil-kuntest tal-budget.

  THE CHAIRMAN:  U kienet tinkludi l-proprjeta` wkoll?

  IS-SUR RICHARD CACHIA CARUANA:  Konna ddiskutejna wkoll il-proprjeta`,  pero` il-Prim Ministru diġa` qal għaliex ma kienx hemm vot speċifiku għaliha. 

In-negozjati komplew matul Novembru, u fl-aħħar ta’ Novembru l-focus kien kompletament fuq 25, Rue Archimede u 1, Rue Archimede. Jiġifieri sa dak iż-żmien, 11, Rue Schumann, compared kienet l-iktar waħda għalja mit-tlieta, u dan minbarra li kien hemm il-problemi fid-diskussjonijiet ma’ 1, Rue Archimede. 

Fis-6 ta’ Jannar, 2004 il-MIMCOL kienu ċċirkolaw draft report lill-membri tal-kumitat tan-negotiating team u dan l-istess rapport imbagħad kien ġie ffinalizzat u għadda f’idejn il-Prim Ministru, il-Ministru tal-Finanzi u anke f’idejja bħala kap tas-segretarjat tal-Prim Ministru fid-9 ta’ Frar.  

  THE CHAIRMAN:  Qed tirriferi għaIl-final report min-naħa tal-MIMCOL?

  IS-SUR RICHARD CACHIA CARUANA: Qed nirriferi għar-rapport li takom il-Prim Ministru qabel.  Nista’ ngħid ukoll li fl-istess ġurnata l-Kabinett kien ħa d-deċiżjoni li jien kont se ssir ir-rappreżentant permanenti ta’ Malta fi Brussels - ovvjament din hija coincidence. Fis-16 ta’ Frar kien hemm laqgħa tan-negotiating team mal-Ministru tal-Finanzi, li għaliha kont preżenti jiena wkoll, u l-ministru kien ta instructions lill-MIMCOL biex jibdew jaraw kif se jġibu l-finanzjament, jiġifieri il-kwestjoni ta’ sourcing of financing from financial institutions.  
  THE CHAIRMAN:  Dan għaliex kontu għadkom għaddejjin fuq il-premessa tal-Malta House f’Londra bħala mudell?

  IS-SUR RICHARD CACHIA CARUANA:   Bdejna b’dak il-mudell u komplejna b’dak il-mudell.   

 THE CHAIRMAN: Sa Frar.

  IS-SUR RICHARD CACHIA CARUANA:  Iva, sa Frar.  Pero’ mill-bidu nett il-Ministru tal-Finanzi kien insista li jekk nistgħu, għandna nixtru l-bini mhux nieħdu emphyteutical grant  jew xi ħaġa simili.

 THE CHAIRMAN:  Il-mudell tal-Malta House f’Londra imbagħad ġie abbandunat wara Frar?

  IS-SUR RICHARD CACHIA CARUANA:  Le, bqajna fuq l-istess mudell. Jiġifieri għandek blokk bini ġewwa Brussels fejn il-gvern kien se juża nofsu....

 THE CHAIRMAN:  Le, qed nitkellmu fuq is-source of financing.

  IS-SUR RICHARD CACHIA CARUANA: Fi Frar konna bqajna mal-mudell tal-Malta House, jiġifieri external financing. 

 THE CHAIRMAN:  Jiġifieri l-Kabinett fi Frar approva l-mudell tal-Malta House.

  IS-SUR RICHARD CACHIA CARUANA:   Le, il-Kabinett ħa d-deċiżjoni f’Mejju. Id-deċiżjoni li ttieħdet fi Frar mill-Kabinett kienet li jien insir il-permanent representative.

 THE CHAIRMAN: Il-financial report tal-MIMCOL kien ġie ppreżentat lill-Kabinett?

  IS-SUR RICHARD CACHIA CARUANA:  Le, mhux lill-Kabinett; kien ġie ppreżentat lill-Prim Ministru, lill-Ministru tal-Finanzi u lili.

Fil-11 ta’ April il-MIMCOL – fil-fatt din semmiha l-Prim Ministru qabel - kienu ppreżentaw rapport lill-Prim Ministru, pero’ bid-dettalji dwar il-financing.  Imbagħad kien hemm il-laqgħa tal-Kabinett fis-17 ta’ Mejju. Fil-fatt għal din il-laqgħa la kien preżenti l-Onor. John Dalli u lanqas jien għax kien hemm laqgħa tal-General Affairs Council ta’ l-Unjoni Ewropea.  

  THE CHAIRMAN:  Meta l-gvern għadda l-kompitu lill-MIMCOL biex tibda tinnegozja hi, x’kien ir-rwol tiegħek minn dak il-punt ‘il quddiem.

  IS-SUR RICHARD CACHIA CARUANA: Jien kont il-point of contact bejn il-MIMCOL u l-gvern.

 THE CHAIRMAN:  Imma meta tgħid “point of contact” …  Il-MIMCOL hija parti mill-Ministeru tal-Finanzi, u l-Ministeru tal-Finanzi huwa parti mill-gvern ...

  IS-SUR RICHARD CACHIA CARUANA: Imma fuq dan il-proġett ir​-reporting line kienet għall-Ministru tal-Finanzi personali.   

 THE CHAIRMAN:  Jiġifieri l-MIMCOL kellha r​-remit li tirrapporta lill-Ministru tal-Finanzi?  Jew li tirrapporta lilek?  Jew lit-tnejn?

  IS-SUR RICHARD CACHIA CARUANA: Lit-tnejn.  Meta qed ngħid li jien kont il-go between ..  Meta niġu għar-reporting l-iktar ħaġa importanti tal-MIMCOL ovvjament kienet ir-rapport finali.  Ir-rapport tal-MIMCOL ġie mgħoddi lill-Prim Ministru u lill-Ministru tal-Finanzi, pero’ ovvjament matul il-perijodu tan-negozjati kien hemm informazzjoni li l-MIMCOL kienu għaddewli biex jien ngħaddi l-istess informazzjoni lill-ministri konċernati. U ovvjament jien kont kellimt kemm lill-Ministru Dalli kif ukoll lill-Ministru Joe Borg u lill-Prim Ministru.

 THE CHAIRMAN:  Jiġifieri l-parteċipazzjoni tiegħek kif imqabbad mill-gvern kienet fil-bidu meta f’Marzu ta’ l-2003 l-Prim Ministru, l-Onor. Dalli u Dr. Joe Borg, fi Brussels kienu ddeċidew li trid tiġi identifikata l-proprjeta’?  

  IS-SUR RICHARD CACHIA CARUANA: Imbagħad f’Ġunju kien hemm id-deċiżjoni li l-kunċett kien jagħmel sens u li l-proċess jgħaddi f’idejn il-MIMCOL.  

 THE CHAIRMAN:  Fir-rendikont li tajtna inti għedtilna li wara Ġunju inti ħriġt ‘il barra u daħlet il-MIMCOL. 

  IS-SUR RICHARD CACHIA CARUANA:   Fuq id-day-to-day, iva.

 THE CHAIRMAN:  Issa jekk il-MIMCOL kien ikollhom diffikulta’ ma min kienu  jagħmlu liaising?  Mal-Ministru tal-Finanzi li dakinhar kien l-Onor. John Dalli, mal-Ministru ta’ l-Affarijiet Barranin jew miegħek?

  IS-SUR RICHARD CACHIA CARUANA: Jiddependi xi trid tfisser b’”diffikultajiet”.  Li għamlu l-MIMCOL kien li bdew il-proċess tan-negozjati, komplew il-proċess sakemm għamlu r-rakkmandazzjoni lill-gvern fid-9 ta’ Frar. Kien hemm ovvjament informazzjoni, pero’ la jien u lanqas il-Ministru Dalli ma konna parti min-negozjati.

 THE CHAIRMAN:  Jiġifieri l-MIMCOL qatt ma rriferew lilek għal parir jew xi mod ieħor dwar in-negozjati li kienu qegħdin jagħmlu; they were acting fir-remit li tahom il-Ministru tal-Finanzi and they were simply reporting back to you.

  IS-SUR RICHARD CACHIA CARUANA: They were acting within their remit pero’ kienu jinformawni.  Per eżempju, meta ħadu d-deċiżjoni li jżidu żewġ proprjetajiet oħra, kienu nformawni u jien xahrejn wara kont mort inżur dawk il-proprjetajiet u meta kont Brussels mal-Ministru Dalli, mal-Ministru Borg u anke mal-Prim Ministru, fil-fatt urejthom ukoll dawn it-tliet proprjetajiet.

 THE CHAIRMAN:  Liema kienu ż-żewġ proprjetajiet li kienu ġew miżjuda mas-16?

  IS-SUR RICHARD CACHIA CARUANA:  25, Rue Archimede u 11, Rue Schumann.

  THE CHAIRMAN: Fir-rapport li ġie ppreżentat lilna qed jingħad ċar li mis-16-il proprjeta` li identifika s-Sur Mallia  u li inti effettivament għedt ukoll li kont rajt because you visited them personally​ - kien hemm xi ħadd Joyce O’Conner takkumpanjak - on the 27th May 2003, il-proprjeta` 11, Rue Schumann kienet waħda minn dawn il-listed properties. 
  IS-SUR RICHARD CACHIA CARUANA:  Pero` jiena ċċekjajt il-lista u ma rajthiex fuq il-lista.

  THE CHAIRMAN: Jiġifieri anke dan ir-rapport finali m’huwiex korrett f’dan id-dettall. 

  IS-SUR RICHARD CACHIA CARUANA:  Dak id-dettall mhux korrett, le.

  THE CHAIRMAN:  Ftit ilu l-Prim Ministru waqt li kien qiegħed hawnhekk qal ukoll li kien hemm proprjeta` waħda miżjuda, li kienet 25, Rue Archimede. Dan ifisser li sal-lum il-Prim Ministru ġie mogħti informazzjoni żbaljata dwar dan id-dettall?

  IS-SUR RICHARD CACHIA CARUANA:  Jekk fhimt sew, dak li kien qed jgħid il-Prim Ministru kien li kien hemm shortlisting ta’ proprjeta` waħda.  Jien nista’ ngħid li llum iċċekkjajt il-lista tal-proprjetajiet li kienu fuq il-lista tal-Ministeru ta’ l-Affarijiet Barranin u la 25, Rue Archimede u lanqas 11, Rue Schumann ma kienu fuq dik il-lista.

  THE CHAIRMAN: Mela r-rapport tal-MIMCOL li ġie approvat mill-Kabinett f’dan id-dettall huwa skorrett. (Interuzzjonijiet) Mela allura l-Kabinett lanqas iddiskutieh?  Jekk il-Kabinett ħa deċiżjoni, ħada fuq dan ir-rapport.  Issa jekk dan ir-rapport ma ġiex approvat mill-Kabinett, wieħed jistaqsi min ħa d-deċiżjonijiet.  Imma ħalli mmorru lura għall-korrettezza ta’ dan id-dettall. 

Il-Prim Ministru qal li f’Lulju l-MIMCOL identifikat bini ieħor u semma wieħed, li huwa 25, Rue Archimede. 

  IS-SUR RICHARD CACHIA CARUANA:  Fil-fatt kien hemm tnejn.

  THE CHAIRMAN: Allura inti qed tgħid li ġew identifikati żewġ proprjetajiet mill-MIMCOL apparti s-16 li kienu ġew identifikati mill-Ministeru ta’ l-Affarijiet Barranin. 

  IS-SUR RICHARD CACHIA CARUANA:  Tinsiex li kien hemm l-issue tad-diffikultajiet ukoll li ħafna mill-proprjetajiet ma kenux available biex jinxtraw. Jiġifieri d-deċiżjoni tal-MIMCOL trid taraha anke f’dak il-kuntest. 

  THE CHAIRMAN: Fid-deċiżjoni tal-MIMCOL nista’ ngħid li mis-16-il proprjeta`, jekk qed nifhem sew, kien hemm shortlist ta’ ħames proprejtajiet on the 27th May. Inti rajthom dawn il-ħames proprjetajiet?

  IS-SUR RICHARD CACHIA CARUANA:  Kont rajt sitta, pero` l-oħrajn kont rajthom minn barra.

  THE CHAIRMAN:  U dawk is-sitta kollha kienu available for purchase? 
  IS-SUR RICHARD CACHIA CARUANA:  Le, ma konniex nafu dak iż-żmien u għalhekk fil-fatt għaddejna l-proċess lill-MIMCOL.

  THE CHAIRMAN: U allura r-remit tal-MIMCOL min-naħa tal-Ministeru tal-Finanzi kien li hi taqbad in-negozjati ma’ dawn is-sitta li ġew short-listed? 

  IS-SUR RICHARD CACHIA CARUANA:  Le, ir-remit tal-MIMCOL kien li fil-fatt tagħmel proposta jew rakkmandazzjoni lill-gvern dwar proprjeta` li fl-opinjoni tagħhom il-gvern kellu jixtri.  Ma kien hemm xejn fir-remit tal-MIMCOL biex jibqgħu fuq “dawn” is-sitt proprjetajiet jew “din” il-proprjeta` eċċ., għax il-Ministru tal-Finanzi kien approva l-kunċett ta’ Malta House fi Brussels.

  THE CHAIRMAN: Tista’ tagħtina kopja tar-remit li kellha l-MIMCOL?

  IS-SUR RICHARD CACHIA CARUANA: Jien m’għandix hawnhekk, pero` ċert li l-MIMCOL għandhom.

  THE CHAIRMAN: Jiġifieri il-MIMCOL kellha l-kompitu li hi stess tista’ tikkuntatja aġenti biex jagħtuha proprjeta` oħra? 

  IS-SUR RICHARD CACHIA CARUANA:  Iva.

  THE CHAIRMAN: Apparti minn kif intqal preċedentement li dawn kienu l-proprejtajiet identifikati mis-Sur Mallia u mgħoddija lill-Ministeru ta’ l-Affarijiet Barranin imbagħad ġew short-listed kif għedna, il-MIMCOL - ħalli nifhmu eżatt ir-remit ta’ kullħadd -  kienet ukoll inkarigata li tidentifika hi u tikkuntattja aġenti hemmhekk u effettivament, apparti l-ħames estate agents li kienu mqabbdin mill-Ministeru ta’ l-Affarijiet Barranin jew mis-Sur Mallia biex jgħinu fil-kompitu li kellu, qabdet xi aġenti oħrajn? 

  IS-SUR RICHARD CACHIA CARUANA:  Ma nafx.

  THE CHAIRMAN: L-aġent li identifika lill-MIMCOL il-proprejtajiet il-ġodda li issa saru tnejn, 11, Rue Schumann u 25, Rue Archimede, kien wieħed minn dawk il-ħames aġenti jew inkella kien xi aġent ġdid?

  IS-SUR RICHARD CACHIA CARUANA:  Safejn naf jiena kien wieħed minn dawk il-ħamsa u naħseb kien l-istess wieħed ta’ 1, Rue Archimede. Jiġifieri l-aġent stess ta’ 1, Rue Archimede ħareġ b’dawn il-proprejtajiet. In-nota li għandi tgħid li fit-18 ta’ Lulju, il-MIMCOL kienu raw 11, Rue Schumann u 25, Rue Archimede ma’ l-aġenti GVA Grimley li kienu l-istess aġenti ta’ 1, Rue Archimede.

  THE CHAIRMAN: U l-MIMCOL kienet imqabbda f’Ġunju.

  IS-SUR RICHARD CACHIA CARUANA:  On the 2nd June. 

  THE CHAIRMAN: Issa jien qed nassumi li l-MIMCOL kellha l-informazzjoni f’idejha. Il-laqgħat ma’ dawn l-aġenti for further property għax forsi riedu proprjeta` aktar viċin, saru mmedjatament wara? Saret tramite s-servizzi tiegħek jew inkella fuq inizjattiva tagħhom?

  IS-SUR RICHARD CACHIA CARUANA: Le, jekk niftakar sewwa, bdew billi marru jaraw 1, Rue Archimede. Fil-fatt telgħu Brussels fit-12 ta’ Lulju u bdew jirċievu r-rapporti tal-konsulenti wara t-12 ta’ Ġunju u raw 25, Rue Archimede u 11, Rue Schumann. 

  ONOR. AUSTIN GATT: Mr Chairman, qegħdin nidħlu f’ħafna dettall – li m’hu problema ta’ xejn – u  nifhem li s-Sur Cachia Caruana qed jirrispondi min-noti li għamel u fuq informazzjoni li tah ħaddieħor.

  IS-SUR RICHARD CACHIA CARUANA:  Iva, hekk hu.
  ONOR. AUSTIN GATT: Jien naħseb li l-aħjar persuni li jikkonfermaw x’għamlu l-MIMCOL huma n-nies tal-MIMCOL stess. Jista’ jkun hemm xi diskrepanza bejn li qal is-Sur Cachia Caruana u x’se jgħidu huma imma nifhmu li s-Sur Cachia Caruana ma kienx preżenti għal dawn l-affarijiet. 

  THE CHAIRMAN:  Dan hu l-punt li rridu nippreċiżaw:  Jekk wara t-2 ta’ Ġunju, is-Sur Cachia Caruana kellux ir-rwol jew le vis-à-vis il-MIMCOL.  U din naħseb li toħroġ mil-preċiżjoni tad-dati.   Jekk hu qiegħed joqgħod fuq l-informazzjoni li tah ħaddieħor allura jimplika li ma kienx hemm xi link kontinwa.

  ONOR. AUSTIN GATT:  Mr Chairman, int staqsejt lis-Sur Richard Cachia Caruana jekk il-kuntatt mal-MIMCOL fuq 25, Rue Archimede sarx mill-istess aġent.  Is-Sur Cachia Caruana personalment ma jafx; irrispondik minn informazzjoni li tah ħaddieħor.  Staqsejtu jekk meta marru jaraw il-proprjetajiet marrux jarawhom flimkien u hu qralek in-noti - rajtu jien stess - u rrispondik.  Again, ma kienx preżenti hu, imma rrisponda fuq dak li qallu ħaddieħor.  L-unika ħaġa li rrid nippreċiża hija li naħseb li aħjar nieħdu mingħand is-Sur Cachia Caruana dak li jaf hu.  Meta jgħidlek li l-MIMCOL informawh "hekk", imbagħad nikkonfermaw mal-MIMCOL.  Ma rridx inkun legalistiku u noqgħod ngħid detto del detto u dawn il-ħafna ħmerijiet ta' l-avukati, imma tajjeb li nippreċiżaw x'jaf hu personalment fejn kien involut hu, fejn kien preżenti hu, x'kien jaf ħaddieħor u x'qallu ħaddieħor.  Din id-distinzjoni biss irrid noħroġ.

  THE CHAIRMAN:  Appuntu, id-distinzjoni li nixtieq noħroġ hija x'kien ir-rwol tiegħu wara t-2 ta' Ġunju tas-sena 2003, meta l-affarijiet għaddew għand il-MIMCOL.  U ili mill-bidu biex nara fejn spiċċa r-rwol tiegħu bir-remit li kellu mingħand il-Prim Ministru, fejn qal li fl-opinjoni tiegħu, meta kien rahom ma' Joyce O'Conner, 1, Rue Archimede kienet l-iktar waħda ideali – opinjoni forsi ta’ layman imma kienet l-opinjoni tiegħu – u meta l-affarijiet għaddew għand il-MIMCOL.  Jien nixtieq niddefinixxi fejn tidħol ir-responsabbiltà tal-MIMCOL u tal-Ministru tal-Finanzi u fejn tibqa' r-responsabbiltà jew parti mir-remit li kellu s-Sur Richard Cachia Caruana.  Dan biex inkunu nistgħu nidentifikaw min ħa deċiżjoni jew irrikkmanda mod u min kien li ħa deċiżjonijiet u għamel rakkmandazzjonijiet oħra.  Għalhekk qed nipprova nagħmel cut-off date, 2nd June.

  ONOR. AUSTIN GATT:  Wasalna fl-istess pożizzjoni.  Mela r-rakkmandazzjoni lis-Sur Cachia Caruana hija li meta jkun qed jirrelata informazzjoni li qallu ħaddieħor jgħid li qalhielu “dak” jew l-“ieħor”, mhux jassumiha hu; naħseb li m'għandux jassumiha hu.

  THE CHAIRMAN:  M'għandix dubju li s-Sur Cachia Caruana jaf kif għandu jirrispondi.  

Mela ħalli nippreċiżaw ċerti responsabbiltajiet għax wara rridu ngħajtu persuni oħra li kienu nvoluti.  Il-ħames estate agents ġew mogħtija l-informazzjoni dwarhom il-MIMCOL, imbagħad kienet inizjattiva tagħhom li qabdu jikkommunikaw magħhom?  
  IS-SUR RICHARD CACHIA CARUANA:  Jien kont għaddejt il-lista tas-16-il proprjetà kif ukoll l-ismijiet ta' l-aġenti.

  THE CHAIRMAN:  Allura minn dak il-mument 'il quddiem il-ħidma kienet kollha tal-MIMCOL u inti sempliċement kont qed tkun informat bil-progress għax altrimenti l-MIMCOL kellha liaison direttament mal-Ministeru tal-Finanzi?

  IS-SUR RICHARD CACHIA CARUANA:  Jien kont il-link bejn il-gvern u l-MIMCOL.  Jiġifieri ovvjament, fejn kien hemm bżonn il-MIMCOL kienu jiddiskutu mal-ministeru, però r-remit tal-MIMCOL li beda on the 2nd June kompla sakemm il-MIMCOL taw ir-rapport lill-Ministru tal-Finanzi u lill-Prim Ministru on the 9th February.  Però meta kien hemm id-deċiżjoni li jżidu ż-żewġ proprjetajiet, il-MIMCOL nformawni u jien kont informajt kemm lill-Prim Ministru kif ukoll lill-Ministru Dalli, u xi xahrejn wara jien xorta mort nara dawn iż-żewġ proprjetajiet.  Jiġifieri għalkemm kien hemm ir-rakkmandazzjoni tal-MIMCOL u kienu diġà bdew il-proċess, xorta ħassejt id-dmir li nara dawn iż-żewġ proprjetajiet u xorta wkoll, meta l-Prim Ministru u l-Ministru tal-Finanzi kienu Brussels rajt li dawn imorru jaraw dawn iż-żewġ proprjetajiet ukoll.

  THE CHAIRMAN:  Mela għalkemm il-MIMCOL hija entità li taqa' taħt il-Ministeru tal-Finanzi ...

 IS-SUR RICHARD CACHIA CARUANA:  Le, fil-fatt taqa' taħt il-Ministru Austin Gatt.

  THE CHAIRMAN:  Jiġifieri for the record, effettivament il-MIMCOL kienu jgħaddu r-rapporti lilek u inti tinforma lill-Prim Ministru u lill-Ministru tal-Finanzi.

  IS-SUR RICHARD CACHIA CARUANA:  U anke lill-Ministru Borg.  Però kienet kwestjoni ta' informazzjoni, mhux li l-ministru jew jien konna parti min-negozjati.

  ONOR. AUSTIN GATT:  Mr Chairman, ħalli nagħmel domanda biex forsi niċċaraw aktar l-affarijiet.  Sur Cachia Caruana, dawn iż-żewġ postijiet żdiedu bis-suġġeriment tiegħek jew inti għedt xi ħaġa lill-MIMCOL biex imorru jarawhom?

  IS-SUR RICHARD CACHIA CARUANA:  Assolutament le.

  THE CHAIRMAN:  Aktar domani?  L-Onor. Brincat.

  ONOR. LEO BRINCAT:  Jekk fhimt sew lis-Sur Cachia Caruana, kemm fuq dik li hija ċ-choice oriġinali tas-sit u t-tibdila eventwali li kien hemm sakemm ġie deċiż is-sit li fuqu sar il-kuntratt, kif ukoll dwar l-għażla ta' esperti u konsulenti, il-gvern mexa primarjament fuq rakkmandazzjonijiet tal-MIMCOL.  Kif tirrikonċilja dan l-istatement ma' l-istatement li għamel fil-gazzetti l-Onor. Dalli fejn kien qal:  "The choice of the site, its eventual change and the choice of experts and professionals who assisted in this exercise" kollha waqgħu taħt ir-responsabbiltà sħiħa tiegħek u kienu kollha, flimkien mal-proġett innifsu “conceived, controlled and pushed by the permanent representative in Brussels”?

  IS-SUR RICHARD CACHIA CARUANA:  Ovvjament, kif tafu intom ukoll, jien sirt permanent representative designate fi Frar 2004 għax kif tafu l-proċess beda xi sena qabel.  Ovvjament l-aħjar bniedem biex jirrispondi għal din il-mistoqsija huwa l-Onor. John Dalli nnifsu.  L-idea li fi Brussels nikkonsidraw Malta House fuq il-linji ta' Londra kienet tiegħi u kif qal l-Onor. Dalli fl-ittra, hu aċċetta l-parir u xorta on the 2nd of June id-deċiżjoni kienet ittieħdet li nimxu fuq dak il-mudell.  Id-deċiżjoni li minflok ikun emphyteutical grant, lease jew rental eċċ., nixtru l-post kienet ta’ l-Onor. Dalli wkoll u naħseb li qiegħda mniżżla fl-istess ittra.  Fuq il-kwestjoni tal-konsulenti qed nassumi li ladarba jien kont il-go-between bejn il-MIMCOL u l-gvern, l-Onor. Dalli ddeċieda li jien kont responsabbli għal dawk id-deċiżjonijiet.

  ONOR. LEO BRINCAT:  Ħalli nagħmel rephrasing tad-domanda tiegħi.  Jiġifieri fid-dawl ta' l-istatements li saru u anke ta' l-istatements li għamilt inti ftit iktar qabel, għal dik li kienet għażla ta' konsulenti eżerċitajt l-influwenza tiegħek b'xi mod jew ieħor?

  IS-SUR RICHARD CACHIA CARUANA:  Le, però nista' ngħidlek li meta, per eżempju, il-MIMCOL issuġġerew lill-Perit Martin Xuereb jien kont qbilt mad-deċiżjoni tagħhom.  

  ONOR. LEO BRINCAT:  Ma kontx qed nistaqsi jekk qbiltx jew le.  Qed nistaqsi jekk influwenzajtx direttament jew indirettament l-għażla tal-konsulenti.

  IS-SUR RICHARD CACHIA CARUANA:  Naħseb l-aħjar li tistaqsi lill-MIMCOL.  Ir-risposta hija le, però meta s-Sur Ivan Falzon kien kellimni fuq il-Perit Martin Xuereb, jien kont qbilt mad-deċiżjoni.  Jiġifieri m'iniex se ngħid li ma qallix bid-deċiżjoni, jew li ma kkonsultanix.

  ONOR. LEO BRINCAT:  Le, la qed nallega li ma qallekx u lanqas jinteressani jekk inti qbiltx jew le f'dan l-istadju.  Li kont qed nistaqsi huwa jekk b'xi mod jew ieħor eżerċitajtx l-influwenza tiegħek fl-għażla tal-konsulenti.

  IS-SUR RICHARD CACHIA CARUANA:  Le, fil-fatt jekk tara l-lista ta' konsulenti ssib li hemm raġunijiet validi għaliex il-MIMCOL għażluhom.

  ONOR. AUSTIN GATT:  Onor. Brincat, tippermettili domanda diretta?

  ONOR. LEO BRINCAT:  Iva.

  ONOR. AUSTIN GATT:  Sur Cachia Caruana, iż-żewġ persuni li qed jirriferi għalihom l-Onor. Brincat huma Dr. Caruana Galizia u l-Perit Martin Xuereb.  Dawn issuġġerejthom int jew ġew suġġeriti minn ħaddieħor lilek?

  IS-SUR RICHARD CACHIA CARUANA:  Le, ġew suġġeriti minn ħaddieħor lili.

  ONOR. LEO BRINCAT:  Point taken.  Aktar kmieni jien għamilt domanda lill-Prim Ministru li forsi tista’ tweġibha aħjar inti għax hekk jew b’hekk inti r-rappreżentant permanenti fi Brussels.  Huwa minnu minnu li hemm diversi missjonijiet diplomatiċi li għandhom rappreżentanza ta' personnel ikbar minn ta' Malta, biss mill-programm       "Bondi +" - għax kif għedt iktar kmieni, minn hemmhekk xi kultant toħroġ iktar informazzjoni milli mill-Parlament - ħareġ ċar li l-istati Baltiċi kollha se jkollhom personnel jew manning levels inqas minn ta' Malta.  Għandek x'tikkummenta dwar dan, given li dawn, għalkemm huma pajjiżi żgħar, huma pajjiżi ikbar minna?

  IS-SUR RICHARD CACHIA CARUANA:  Jien ma rajtx il-programm "Bondi +", pero’ li nista' ngħidlek huwa li fid-dokument li l-gvern kien għadda lill-oppożizzjoni kien hemm lista tar-rappreżentanzi permanenti tal-pajjiżi eżistenti, u l-Lussemburgu biss dak iż-żmien kellu numru iżgħar min-numru li għandna llum, pero` jekk tara anke d-daqs tar-rappreżentanza permanenti tal-Lussemburgu llum issib li kważi waslet sad-doppju jew iktar tan-numru li kellna sena ilu.  Ovvjament il-Lussemburgu għandhom ukoll il-vantaġġ li meta jkun hemm laqgħat Brussels, ħafna drabi jitilgħu bil-karozza.

Il-figuri ta’ 55, 60 li semma Dr. Joe Borg, huwa l-complement li naħsbu li se jkollna fl-1 ta' Jannar, 2006.  pero’ jekk wieħed jara n-numru ta' diplomatiċi jew esperti li hemm fir-rappreżentanza permanenti tagħna llum, isib li dawn qegħdin xi 37.  Jien ma rajtx il-figuri li ta Lou Bondì, pero` l-iktar ħaġa li tinteressani lili hija li nara dawn l-istess pajjiżi Baltiċi fejn se jkunu tliet snin jew sentejn oħra.

  ONOR. LEO BRINCAT:  Fil-fatt hemm medium term plans min-naħa tal-gvern biex il-complement ta' l-istaff fl-ambaxxati jiżdied?

  IS-SUR RICHARD CACHIA CARUANA:  Iva, aħna naħsbu li sa Jannar, 2006 ikollna xi 62 bħala total in place.

  ONOR. LEO BRINCAT:  Il-kuntratt innifsu tax-xiri ta' “Dar Malta” ġie ffirmat minnek, min-naħa tal-gvern, jew minn ħaddieħor?

  IS-SUR RICHARD CACHIA CARUANA:  Le, ġie ffirmat min-naħa ta' l-ambaxxatur Zammit.  Fil-fatt il-kuntratt jien qatt ma rajtu.

  ONOR. LEO BRINCAT:  Fil-każ tal-Malta House f'Londra x'kien l-involviment tiegħek eżattament?

  IS-SUR RICHARD CACHIA CARUANA:  Jien kont responsabbli għar-refurbishment kollu tal-Malta House, ovvjament flimkien mal-kollegi tiegħi.

  ONOR. LEO BRINCAT:  Biss tikkonferma li inti kont wieħed mid-diretturi tal-Malpro company?

  IS-SUR RICHARD CACHIA CARUANA:  Iva.

  ONOR. LEO BRINCAT:  U tikkonferma li mbagħad meta twaqqfet Malpro 2 inti kont iffirmajt f’żewġ kapaċitajiet, bħala shareholder li kellu share wieħed u anke f'isem Malpro 1?

  IS-SUR RICHARD CACHIA CARUANA:  Iva, kont iffirmajthom it-tnejn f'isem il-gvern Malti, kemm ix-share li kelli jien, li kien share tal-gvern Malti u fil-fatt għadda f'idejn il-gvern xi ġimgħa jew xahar wara u ovvjament ladarba jien kont qed inservi lill-istess gvern, ma naħsibx li kien hemm xi ħaġa stramba għall-fatt li jien iffirmajt darbtejn.  Probabbli kull ministru jagħmilha din.

  ONOR. LEO BRINCAT:  Ħalli nagħlaq il-kapitlu fuq tal-Malta House f’Londra.  Il-Malpro 2 jingħad li kienet twaqqfet fuq rakkmandazzjoni tal-KPMG li kienu ssuġġerew li kien hemm bżonn subsidiary company sabiex iżżomm ċertu sub-lease tal-post u tkun tista' tagħmel ċerti refurbishing works.  Taqbel li l-intenzjoni oriġinali kienet intiża biex ikun hemm VAT recovery iktar qawwija fuq dawk li kienu refurbishment costs?

  IS-SUR RICHARD CACHIA CARUANA:  Iva, il-gvern kellu l-advice mingħand KPMG (London) li jżomm its right of exemption u fil-fatt jieħu t-taxxa lura mill-VAT.

  ONOR. LEO BRINCAT:  Fil-fatt dan il-VAT recovery addizzjonali kien seħħ?

  ONOR. AUSTIN GATT:  Onor. Brincat, issa ħadt paċenzja bi tliet domandi fuq il-Malta High Commission f’Londra ...

  THE CHAIRMAN:  Onor. Gatt, kulħadd għandu dritt jagħmel domandi; jekk trid tagħmel il-mistoqsijiet tiegħek ...

  ONOR. LEO BRINCAT:  Fil-fatt din kienet l-aħħar mistoqsija tiegħi fuq il-Malta HouseI f’Londra.

  ONOR. AUSTIN GATT:  Jien s'issa ili hawnhekk bħalkom mit-3:00p.m. u għad baqgħalna lill-Onor. Tonio Fenech x’nisimgħu.  Jekk irridu neżaminaw il-High Commission f’Londra, neżaminawha kemm tridu, pero` mhux f'din is-sessjoni.

  ONOR. LEO BRINCAT:  Jien qed nipprova neżamina r-rwol tas-Sur Cachia Caruana fi proprjetajiet oħra tal-gvern.  M'iniex qed nallega li kien hemm affarijiet illeċiti fin-nofs, imma naħseb li huwa ta' informazzjoni għal din il-Kamra li nkunu nafu l-eżitu ta' dak li ġie mitlub.  Din hi l-aħħar domanda li għandi dwar dan.

  ONOR. AUSTIN GATT:  It-terms of reference maqbula li għandna ta' dan il-Kumitat huma li neżaminaw il-proċedura fuq ix-xiri ta' “Dar Malta” fi Brussels.  Jekk irridu neżaminaw l-Ingilterra, neżaminawha f'session differenti.

  THE CHAIRMAN:  Onor. Gatt, din m’hijiex kwestjoni ta’ eżaminazzjoni ta' l-Ingilterra.  Il-Malta House f’Londra ssemmiet bħala l-mudell li ttieħed.  Fil-fatt bdejna b'dik il-premessa u dan baqa’ hekk sa Frar meta mbagħad saret l-aħħar rakkmandazzjoni.

  ONOR. LEO BRINCAT:  Jien qed neħodha illi kieku ma kienx hemm sistemi iktar riġidi fis-sistema ta' tassazzjoni Belġjana – jekk fhimt tajjeb u fil-kas ikkoreġini -  il-gvern kien beħsiebu jimxi bil-mudell tal-Malta House ta' Londra.  

  IS-SUR RICHARD CACHIA CARUANA:  Iva.

  ONOR. LEO BRINCAT:  Għalhekk kont qed nistaqsi dan kollu.  Fil-fatt daqshekk għandi domandi fuq il-Malta House ta' Londra.  Niġu issa għal “Dar Malta” fi Brussels.  

Sur Cachia Caruana, xtaqt inkun naf jekk f'xi stadju jew ieħor kienx qed jiġi kkontemplat li tinbena penthouse residenzjali fl-istess bini għalik, bħala rappreżentant permanenti, u jekk fl-affermattiv, x'kienet ir-raġuni li wasslet lill-gvern, lilek jew lil min jiddeċiedi biex jabbanduna din l-idea.

  IS-SUR RICHARD CACHIA CARUANA:  Ir-risposta għall-ewwel mistoqsija hija iva u le; iva mil-lat li kien ġie kkontemplat li l-gvern jibni sular fuq 25, Rue Archimède, pero` dak iż-żmien ma kontx rappreżentant permanenti jew ambaxxatur jien, u għalhekk dik hija l-kwestjoni tal-le.  Ovvjament l-aħjar li jirrispondu huma l-MIMCOL, pero` kien hemm żewġ issues prinċipali – inti wżajt il-kelma "penthouse" u fil-fatt kienet iktar estensjoni tal-kmamar ta' fuq il-bejt milli penthouse – waħda ta' struttura li minħabba fiha ma setgħetx issir u anke għaliex ma kienx jagħmel sens ekonomiku.  Jiġifieri fl-aħħar mill-aħħar għalhekk ittieħdet id-deċiżjoni li ttieħdet.

  ONOR. LEO BRINCAT:  Il-gvern għamel l-istimi tiegħu dwar ir-refurbishment li hemm bżonn u ovvjament ħa ċerti fatturi under consideration.  Imma l-gvern għamel budgeting fuq dak li għandu bżonn għal “Dar Malta” in konnessjoni ma' l-istallar ta' hi-tech security systems, dawk li huma IT systems u dawk li huma telecommunications infrastructure apparti mill-furnishing and fittings?

  IS-SUR RICHARD CACHIA CARUANA:  Biex nippreċiża, għalkemm anke fl-ittra ta’ l-Onor. Dalli hemm kwestjoni li jien kont responsabbli u ħadt id-deċiżjonijiet tar-refurbishment eċċ., id-deċiżjonijiet tar-refurbishment fil-fatt għadhom ma tteħdux.  Li kien hemm - u naħseb li għal din kien qed jirriferi l-Onor. Dalli - kien li l-gvern iddeċieda li jieħu over il-kuntratt ta' refurbishment li l-Cofinimmo, jiġifieri s-sidien tal-post, kienu diġa` ffirmaw mal-kuntratturi Blaton, li kien ir-refurbishment ta' post li kien se jkun lest biex jinkera bħala commercial leases.

  ONOR. LEO BRINCAT:  Imma furnishings and fittings mod u stallar ta’ equipment sofistikat bħalma semmejt iktar kmieni mod ieħor.

  IS-SUR RICHARD CACHIA CARUANA: Id-deċiżjoni tal-Ministru tal-Finanzi hija – fil-fatt din qalha l-Prim Ministru wkoll – li x-xogħlijiet kollha li se jsiru f'”Dar Malta” iridu jkunu within the budget of Lm2.5 million.

  ONOR. LEO BRINCAT: Qabel ma ttieħdet id-deċiżjoni strateġika li tixtara “Dar Malta” sar studju komparattiv li taf bih inti - anke jekk ma kontx involut direttament – ma' dak li għamlu acceding countries oħrajn fl-Unjoni Ewropea għal dawk li huma ... 

   IS-SUR RICHARD CACHIA CARUANA: Aħna li konna għamilna kien li rajna x'għamlu l-Lussemburgu, li huwa kważi ta’ l-istess daqs, u d-deċiżjonijiet li kienu ħadu huma snin ilu.  Safejn naf jien ukoll pero' il-MIMCOL kienu raw il-proprjeta' tagħhom ġewwa Lussemburgu, li tinsab xi 200 metru 'l bogħod minn “Dar Malta”.

  ONOR. LEO BRINCAT: Biex isiru x-xogħlijiet li għad baqa' jsiru f'”Dar Malta” in ġenerali, hemm bżonn xi permessi mill-awtoritajiet Belġjani?  

  IS-SUR RICHARD CACHIA CARUANA: Naħseb li l-aħjar li jirrispondu għal din id-domanda tal-MIMCOL pero' safejn naf jien il-permessi kollha huma lesti.

  ONOR. LEO BRINCAT: Kienet il-MIMCOL li ħadmet l-istima tad-dħul tal-commercial letting tal-bini u anke tad-daily operating cost, ta' l-amministrazzjoni tal-post, jew dawn huma eżerċizzji li għad iridu jsiru?  Jekk m'iniex sejjer żball il-Prim Ministru f'okkażjoni minnhom antiċipa li jekk jinkrew l-erba' sulari se jrendu madwar Euro700,000 fis-sena.  Għal dawk li huma daily operating costs ta' l-amministrazzjoni ta' l-ambaxxata, mhux ta’ “Dar Malta”, saru estimi ta' dan kollu?  Jekk saru, minn min saru?  

  IS-SUR RICHARD CACHIA CARUANA: L-ewwel parti tad-domanda naħseb li aħjar jirrisponduha l-MIMCOL.  Rigward it-tieni parti ovvjament il-Ministeru ta' l-Affarijiet Barranin naf li diġa' bagħat il-proposti tiegħu għall-budget ta' l-2005 lill-Ministeru tal-Finanzi.  

  ONOR. LEO BRINCAT:  Huwa minnu li f'media lokali inti esprimejt il-fehma li d-deċiżjoni ma ngħatatx pubbliċita' għaliex kellha ċertu element ta' natura kontroversjali?

  IS-SUR RICHARD CACHIA CARUANA: Ma niftakarx li għedtha. Jekk niftakar sew kien hemm kumment ċiniku f'gazzetta, jekk tista' ssejħilha gazzetta, ta' nhar ta' Ħadd, fejn qalu li meta staqsewni għaliex ma kienx hemm pubbliċita', jien dħakt, imma ovvjament dik kienet konverżazzjoni fuq it-telephone.

  ONOR. LEO BRINCAT: Minħabba n-natura differenti li se jkollu l-użu tal-premises, li għandek parti li hija ambaxxata u parti li se tinkera għal skopijiet kummerċjali, l-esiġenzi tas-sigurta' tal-bini se jkunu differenti wkoll?  Qed nirriferi għas-security arrangements.

  IS-SUR RICHARD CACHIA CARUANA: Is-security arrangements li hemm bżonn se jkunu f'posthom. Irrid nagħmilha ċara li meta qed ngħid security arrangements, m’iniex qed nirrifieri għad-deċiżjoni tal-gvern Malti. Hemm sistemi li kull pajjiż li hu membru ta' l-EU jrid ikollu f'kull ambaxxata u dawn se jsiru xorta. Jiġifieri jekk tieħu, per eżempju, l-ambaxxata Ingliża f’Malta, tara li dawn għandhom l-istess issue; għandhom nofs il-bini li huwa tal-privat jew ta' entitajiet oħra imbagħad għandek il-High Commission fuq nett.

  ONOR. LEO BRINCAT: Irrispettivament mid-daqs ta' l-ambaxxata jew “Dar Malta” li ġie deċiż dwarha min-naħa tal-gvern, il-fatt li s-sular t'isfel huwa meħud minn azjendi kummerċjali li m'għandu l-ebda kontroll fuqhom il-gvern, ma tħossx li dan jista' jkun ta' security risk għas-sigurta' ta' “Dar Malta” innifisha?

  IS-SUR RICHARD CACHIA CARUANA: L-issues tas-security qegħdin f'idejn is-security services mhux f'idejja.  

  ONOR. LEO BRINCAT:  Wieħed  mill-argumenti li nġieb min-naħa tal-gvern in ġenerali kien li ċ-choice of location saret biex jiġu evitati ħafna transport costs.  Meta ġie artikolat dan l-argument, il-gvern kien qed iħares biss lejn dawk li huma taxi costs jew ħa in consideration ukoll l-użu tal-metro  li huwa wieħed mill-aktar user-friendly fl-Ewropa?

  IS-SUR RICHARD CACHIA CARUANA: Jekk niftakar sew, inti qed tagħmel riferenza għal artiklu li kien hemm f'”The Times”. Jien kont irrispondejt li bħala rappreżentant permanenti nippreferi li jkolli n-nies tiegħi fil-laqgħat jew fl-ambaxxata jagħmlu r-rapporti milli jimxu fit-toroq. F’dak l-istess artiklu kien hemm kumment tas-Sur Ivan Falzon fejn dan spjega li l-kwestjoni anke ta' location tawha importanza kbira meta ġew biex jirrikkmandaw l-investiment lill-gvern. Jiġifieri kien hemm kwestjoni – dejjem fl-istess artiklu – li jekk ikollok post ċentrali, il-valur tal-proprjeta' tiegħek dejjem se jiżdied u ovvjament id-dħul li jkollok mill-kera jiżdied ukoll. 

Rigward il-kwestjoni tat-taxis u l-metro, jien, bħala rappreżentant permanenti, ħassejt li jekk inkunu aktar viċin kien ikun aħjar, pero' nerġa’ ngħid li d-data li fiha saret l-intervista li qed nirriferu għaliha, kienet wara li jien sirt rappreżentant permanenti.

  THE CHAIRMAN:  Aktar domandi?  L-Onor. Sammut

  ONOR. JOSEPH SAMMUT:  Sur Cachia Caruana, inti fid-diskors inizjali tiegħek indikajt li kont il-link bejn il-MIMCOL u l-gvern. At that stage, is-sorting tal-proprjeta' li kienet qed tiġi avvanzata fuq il-konsiderarzzjoni tal-MIMCOL, kemm kien dam?  

  IS-SUR RICHARD CACHIA CARUANA: Probabbli xi ġimgħa u nofs.  Jien tlajt Brussels fis-26 ta' Mejju u l-lista tal-proprjetajiet safejn naf jien kienet f'idejja xi ġimgħa u nofs qabel.  

  ONOR. JOSEPH SAMMUT:  Il-proprjeta' ta' 1, Rue Archimede kienet tifforma parti mill-ewwel grupp.  Kien hemm xi raġuni partikolari għalfejn ġaladarba kienet f'idejn l-istess aġenzija, dawn m’avvanzawlkomx it-25, Rue Archimede ukoll?  Kien hemm xi raġuni?

  IS-SUR RICHARD CACHIA CARUANA:  M'għandix idea. 

  ONOR. JOSEPH SAMMUT:  Minn informazzjoni li għandi, din kienet diġa' qiegħda f'idejhom, kien qed jikkonsidraha xi pajjiż ieħor u rawha daqsxejn expensive.  

  IS-SUR RICHARD CACHIA CARUANA:  Aħjar tistaqsi lis-Sur Ivan Falzon.  

 ONOR. JOSEPH SAMMUT:  Meta inti  ġejt mistoqsi dwar il-konsulenti għedt li lilek irriferewk u inti qbilt ma' l-għażla li saret. X'inhi l-portata tal-kelma "qbilt"?  Jiġifieri ridt bilfors tagħti l-kunsens tiegħek, jew sempliċement qalulek biex ikunu qalulek?  X'kienet ir-raġuni li riedu jirriferu lilek biex inti taqbel?

  IS-SUR RICHARD CACHIA CARUANA:  Meta ngħid qbilt, jiġifieri qbilt mad-deċiżjoni tagħhom. 

 ONOR. JOSEPH SAMMUT:  Jiġifieri huma ħadu d-deċiżjoni.  Allura x'kienet ir-raġuni li riedu li inti taqbel magħhom, ġaladarba kienu diġa' iddeċidew?

  IS-SUR RICHARD CACHIA CARUANA:  Ir-raġuni kienet li meta ltqajna on the 7th of June, huma kienu qed jispjegawli li diġa' għamlu l-appuntamenti tagħhom għat-12th of June u diġa' kienu għażlu l-esperti jew il-konsulenti tagħhom.

 ONOR. JOSEPH SAMMUT:  Jiġifieri at this stage nista' neħodha for granted li l-fatt li inti se taqbel, huma kienu diġa' antiċipawh?  

  IS-SUR RICHARD CACHIA CARUANA:  Naħseb iva, kienu diġa' antiċipaw li kont se naqbel.  Probabbli għax ir-raġunijiet li għalihom għażlu il-propjeta’ kienu jagħmlu sens għal kulħadd.  

  THE CHAIRMAN:  Meta l-owners ta' 25, Rue Archimede u 11, Rue Schumann ġew Malta, ma' min kienu ltaqgħu u ddiskutew?  

  IS-SUR RICHARD CACHIA CARUANA: Ma nafx, pero' żgur ma ltaqgħux miegħi.  

  THE CHAIRMAN:  Taf jekk iltaqgħux mar-rappreżentati tal-MIMCOL?

  IS-SUR RICHARD CACHIA CARUANA:  Nassumi li ġew hawn biex jaraw lir-rappreżentanti tal-MIMCOL. X’kienet id-data?

  THE CHAIRMAN:  Ma nafx jekk kienx f’Novembru jew Diċembru, imma ntqal hawnhekk li kienu ġew Malta.  Allura jekk ma tafx jekk iltaqgħux mal-MIMCOL, dan ifisser li meta għedt li l-MIMCOL kienu jinformawk bħala l-link mal-gvern u mal-ministri kkonċernati kienu jkunu silettivi fuq dak li kienu jinformawk jew kienu jagħtuk brief ….?

  IS-SUR RICHARD CACHIA CARUANA:  Jiena qed nassumi li huma ġew biex jiltaqgħu mal-MIMCOL.

  THE CHAIRMAN: U ltaqgħu ukoll man-negotiating team li kien jinkludi lis-Sur Albert Mizzi?

  IS-SUR RICHARD CACHIA CARUANA: Ma nafx. Aħjar tistaqsi lill-MIMCOL.

  THE CHAIRMAN: Il-kuntratt tar-refurbishment li kien jeżisti u assumieh il-gvern, min irrikkmanda li dak il-kuntratt kif redatt diġa` seta’ jiġi assunt mill-gvern għax ma kellux riskju li wara jista’ jdaħħal lill-gvern f’ċerti spejjeż addizzjonali?

  IS-SUR RICHARD CACHIA CARUANA: Meta għedt “assume” ma nafx it-termini legali. Naf li l-gvern fis-17 ta’ Ġunju, 2004 kien iffirma kuntratt fuq ir-refurbishment. Jiġifieri qed nassumi li għalkemm il-gvern ħa over il-kuntratt xorta kien hemm kuntratt ieħor bejn il-gvern u l-kuntratturi. 

  THE CHAIRMAN: Imma l-fatt li Cofinimmo kellhom contract of works ma’ kumpannija f’pakkett wieħed kien jimplika li huma diġa` kienu bdew negozjati ma’ terzi persuni dwar il-bejgħ tal-proprjeta’.

  IS-SUR RICHARD CACHIA CARUANA: L-informazzjoni li għandi jiena hija li huma kienu nteressati jikru l-post.  Jiġifieri qed nassumi li huma kellhom dak il-kuntratt għax ovvjament riedu li jlestu l-post malajr kemm jista’ jkun minħabba l-idea tagħhom li jikru l-uffiċċji.

  THE CHAIRMAN: Jiġifieri oriġinarjament Cofinimmo riedu jagħmlu lease tal-proprjeta` iktar milli jbigħuha u kien in-negotiating team …. 

  IS-SUR RICHARD CACHIA CARUANA: Kien il-Ministru tal-Finanzi li nsista li aħna nixtru post.

  THE CHAIRMAN:  Peress li issa għandek bżonn tal-furnishings biex tibda topera, għandek xi stima ta’ kemm dawn jistgħu jiġu jiswew?

  IS-SUR RICHARD CACHIA CARUANA: Ovvjament l-informazzjoni li għandi hija fuq dawk is-sulari li l-gvern se jżomm bħala rappreżentanza permanenti u bħala ambaxxata għall-Belġju.  L-idea hi li ovvjament nużaw l-għamara li diġa` għandna pero` anke jekk ikun hemm bżonn ta’ xi security, IT u telecommunications, dawn isiru dejjem bil-proviso li ma jaqbżux iż-Lm2.5 miljuni.  Jiġifieri s’issa ħadd m’għamel proposti jew budgeting kamra kamra.

  THE CHAIRMAN: Il-kuntratt ta’ appalt ta’ l-original owners ma’ kuntrattur għal Lm2.5 miljuni kien ovvjament contract of works to make the premises habitable  u ma jinkludix computers, għamara u telephone system. Jiġifieri l-capping ta’ Lm2.5 miljuni ma jinkludix l-ispiża biex il-kontinġent Malti jidħol jopera hemmhekk?

  IS-SUR RICHARD CACHIA CARUANA: Iva, jinkludihom. Jiġifieri l-issue qiegħda fil-fatt li l-kuntratt tar-refurbishing ma’ Blaton huwa inqas minn Lm2.5 miljuni.

  THE CHAIRMAN: Jiġifieri aħna qed ngħidu li Lm2.5 miljuni jinkludi fih mhux biss il-virements li għandu bżonn il-gvern għall-bżonnijiet tiegħu bħala residenza, imma anke l-għamara, is-siġġijiet extra li se jkollu bżonn, l-IT ….. (Interruzzjonijiet)

  IS-SUR RICHARD CACHIA CARUANA: Iż-Lm2.5 miljuni huwa l-capping li għamel il-Ministeru tal-Finanzi fuq ir-refurbishing kollu, kemm tal-blokk kif ukoll tar-rappreżentanza permanenti li se tkun fil-blokk stess.

  THE CHAIRMAN: Iva, jiġifieri huwa l-istess kuntratt li kien hemm mat-terza.  Imma jien ma nistax nimmaġina kif kuntratt ta’ appalt magħmul qabel ma ġie nnegozjat mal-gvern kif seta’ jaħseb għall-bżonnijiet li se jkollu l-gvern! Ma nafx kif waslu għal Lm2.5 miljuni.  Dan li qed nipprova ngħid. (Interruzzjonijiet)  Iva, imma issa qed tiżviluppa inqas. (Interruzzjonijiet) Il-Prim Ministru ġab l-eżempju fejn qal li jekk se nagħmlu air-conditioning ma nagħmluhx kullimkien ħalli dak li niffrankaw minn hemm nitfgħuh fuq is-security. Issa meta l-post tagħmlu abitabbli tkun trid tagħmillu l-għamara.  Sur Cachia Caruana, meta inti kont qed tirrispondi lill-Onor. Sammut għedt li se tużaw l-għamara li hemm l-ambaxxata, pero` ovvjament jista’ jkun hemm bżonn ta’ affarijiet oħra.

  IS-SUR RICHARD CACHIA CARUANA: Safejn naf jien il-kuntratt li ġie ffirmat ma’ Blaton ma jammontax għal Lm2.5 miljuni.

  ONOR. TONIO FENECH (Segretarju Paarlamentari): Mr Chairman, forsi nista’ niċċara ftit l-affarijiet.  Dan kollu jinsab f’paġna 4 tar-rapport li ġie ppreżentat mill-Prim Ministru. Il-contracted price huwa Euros19,872,610 li meta jiġi converted at the exchange rate of Euros2.3 to the Lm1 iġib il-prezz ta’ Lm8.46 miljuni. Jiġifieri hemmhekk għandek a buffer of Lm400,000. Jekk taqra n-nota li hemm taħt issib li din tgħid li the committee offered Lm20 million for a building finished according to our specifications. Cofinimmo preferred to bind themselves to offering the price at  Euros19,872,610 for a finished building according to existing plans and then adjusting upwards or downwards as amendments to these plans are made to suit the embassy’s purposes.  Jiġifieri mxejna fuq il-kuntratt li kellhom huma mal-kuntrattur, pero` bil-premessa li nistgħu nżidu jew innaqqsu skond il-ħteġijiet ta’ l-ambaxxata.

  THE CHAIRMAN: Naqbel miegħek u naħseb li l-Ingliż qed nifhmuh it-tnejn, imma l-adjustment upwards u downwards bil-capping ta’ Lm2.5 miljuni huma għall-amendment to these plans mhux għall-IT li hemm bżonn, jew għal xi forma ta’ security li trid tagħmel, jew għall-għamara u l-affarijiet l-oħra.  Dawn ma jinkludux l-attrezzaturi. 

  IS-SUR RICHARD CACHIA CARUANA: Pero` hemm Lm400,000 li huma available over and above il-kuntratt.

  THE CHAIRMAN: Imma hawn qed nitkellmu fuq virements….

  ONOR. TONIO FENECH: Imma l-għamara qatt ma tkun inkluża fil-finished. 
  THE CHAIRMAN: Iva, dak li qed ngħid, imma s-Sur Cachia Caruana qed jgħid li l-għamara hija inkluża f’dak l-appalt.

  IS-SUR RICHARD CACHIA CARUANA: Le, fil-capping.

  ONOR. TONIO FENECH: Fil-capping tal-Ministeru tal-Finanzi hija inkluża l-għamara għax se nieħdu l-għamara li hemm fl-ambaxxata.  M’aħniex se narmu l-għamara barra t-triq u nixtru għamara ġdida!

  THE CHAIRMAN: M’iniex qed ngħidlek biex tarmiha.

  IS-SUR RICHARD CACHIA CARUANA: L-issue qiegħda hawn.  Inti għandek Lm2.5 miljuni capping tal-Ministeru tal-Finanzi għar-refurbishiment u għandek kuntratt bejn il-gvern u Blaton li huwa Lm400,000 inqas miż-Lm2.5 miljuni.

  THE CHAIRMAN:  Jiġifieri qed tikkalkolaw li l-furnishings u l-fittings se jiġu jiswew mhux iktar minn Lm400,000?

  ONOR. TONIO FENECH: Qed ngħidulhom li ma jistgħux jeċċedu dak l-ammont  għax dak hu li għandna għalihom.

  THE CHAIRMAN:  Ftehmna; imma mhux se jeċċedu mhux ma jistgħux.  Jiġifieri mhux imbagħad jiġi request is-sena ta’ wara, għax xbajna ngħaddu bl-over-runs!

 ONOR. TONIO FENECH:  Issa tgħidlix li jekk niġu ħames snin oħra u ngħidu li għandna bżonn sistema ta’ computers ġdida tgħidulna ma nagħmluhiex!

  THE CHAIRMAN: U x’ħames snin oħra!  Qed ngħidu sakemm jidħlu. Jiena naħseb li huwa fair li nkunu preċiżi f’dak li jkun qed jiġi recorded ħalli mbagħad wieħed jirriferi iktar ‘il quddiem għal dak li qed jingħad hawnhekk u għall-kjarifikazzjoni.  

Sue Cachia Caruana, inti għedt li kont tkun informat b’kollox bħala l-persuna li tagħmel liaising mal-gvern u għedt ukoll li l-kuntratt jew il-preliminary agreements li ġew iffirmati ma rajthomx. Tikkonferma li lanqas free draft ma kellek? 

  IS-SUR RICHARD CACHIA CARUANA:  Le, il-kuntratti ma rajthomx u għadni sal-ġurnata tal-lum ma rajthomx.   

 THE CHAIRMAN:  Mela l-MIMCOL ma’ min ikkomunikat qabel ma kkonkludiet li tiffirma l-kuntratt?

  IS-SUR RICHARD CACHIA CARUANA:   Fis-16 ta’ Frar, il-MIMCOL ingħataw il-go ahead mill-Ministru tal-Finanzi on the basis tar-rapport li għandkom quddiemkom.  Wara dik id-data, id-diskussjoni saret mal-Ministeru tal-Finanzi direttament inkluż mal-Permanent Secretary.

  THE CHAIRMAN:  Allura kien ir-rappreżentant tal-MIMCOL li għamel il-ftehim preliminari.  

  IS-SUR RICHARD CACHIA CARUANA: Aħjar tistaqsi lill-MIMCOL dwar dan għax id-dettalji ma nafhomx.

  THE CHAIRMAN: Jiġifieri sakemm wasal dan ir-rapport li għandna quddiemna inti kont informat b’kollox bid-dettalji tiegħu. Wara li sar dan ir-rapport ovvjament kien hemm id-drafting tal-kuntratti preliminari, imbagħad il-kuntratti l-oħra, inkluż il-kuntratt ta’ l-appalt u l-affarijiet l-oħra kollha. Jiġifieri minn hemmhekk ‘il quddiem il-MIMCOL għamlet liaising mal-Ministeru tal-Finanzi?  Jiġifieri kien il-Ministeru tal-Finanzi li kellu kopja tal-kuntratti u tahom il-go ahead li they can sign.   (Interruzzjonijiet)

  IS-SUR RICHARD CACHIA CARUANA:  Aħjar jagħtukom l-informazzjoni huma.

  THE CHAIRMAN:  Tafx min iffirma l-kuntratti preliminari u l-kuntratti l-oħra?

  IS-SUR RICHARD CACHIA CARUANA: Le, li naf hu li l-Ambaxxatur Zammit iffirma l-kuntratt finali. Fid-19 ta’ Mejju Ambassador Zammit signed the purchase agreement, jiġifieri anke l-kuntratt preliminari fil-fatt ġie ffirmat mill-Ambaxxatur Zammit.  Dan kien jumejn wara li ttieħdet id-deċiżjoni mill-Kabinett.

  THE CHAIRMAN:  Allura l-ambaxxatur kellu l-fiat tal-Kabinett, tal-Ministeru tal-Finanzi u tal-Ministeru ta’ l-Affarijiet Barranin.  Jiġifieri qiegħdin ngħidu li l-Ministeru ta’ l-Affarijiet Barranin imbagħad daħal wara biex ta l-fiat lis-Sur Zammit biex jiffirma l-preliminary agreements u anke l-kuntratt. 

Fl-opinjoni tiegħek - din tikkonċernak direttament għax qiegħed il-permanent representative - l-area li hemm bżonn għal Malta biex topera minn Brussels ... Kellna l-verżjoni oriġinali ta’ Dr. Joe Borg fejn qal li fir-rapport li kien sar fis-sajf tas-sena l-oħra lill-Kabinett - liema rapport partijiet minnu kien għadda lill-oppożizzjoni sempliċement meta konna qegħdin nitkellmu fuq it-twaqqif ta’ l-EU foreign affairs committee u għal xejn iktar, mhux in konnessjoni max-xiri tad-dar, ħalli nkunu ppreċiżajna dan il-punt - li l-ispazju idoneu kien between 4000 square metres and 5000 square metres.  Imbagħad, fir-rakkmandazzjoni tiegħu l-Perit Martin Xuereb jgħid  li “4000 square metres would not provide sufficient space for what the government had in mind” u jgħid ukoll li 25, Rue Archimede li għandha 5000 square metres hija aktar idonea għax hemm iktar spazju u hemm iktar flessibilita` għall-bżonnijiet tal-gvern Malti.  Il punto di partenza kien li rridu post b’5000 metru kwadru u kulħadd ħadem fuq dik il-premessa.  Wara li ġie kollox konkluż u l-kuntratt ġie finalizzat, issa qegħdin ngħidu li rridu 2500 square metres.  Il-mistoqsija hija: Inti ma’ liema figura taqbel?  Ma’ dik oriġinarjament rakkmandata fis-sajf tas-sena li għaddiet, jew mal-2500 square metres li donnha qed tiġi ridimensjonata issa?

  IS-SUR RICHARD CACHIA CARUANA: Ovvjament, kien hemm żewġ deċiżjonijiet, il-kwestjoni ta’ l-ispazju li kien hemm bżonn għar-rappreżentanza permanenti li qed ngħidu se jkollha madwar 62 ruħ f’2500 square metres, u l-ispazju li jkollok bżonn jekk se jkollok Malta House li tiffunzjona.  Fil-fatt fil-bidunett qrajt in-nota li jien kont bgħatt lis-Segretarju Permanenti fil-Ministeru ta’ l-Affarijiet Barranin meta konna qed niddiskutu jekk għandhiex tkun 5,000 jew iktar fejn għedt li “our decision will therefore follow on the basis of what we actually need and the minimum extra space that we would need to make renting profitable or at the very least economic”.  Jiġifieri mill-ewwel ġurnata d-deċiżjoni kienet li bil-mudell ta’ Malta House se jkollok parti li tuża int u parti li ovvjament se tikriha lil terzi persuni. Il-Prim Ministru semma wkoll - u naħseb anke Dr. Joe Borg semmiha - il-kwestjonijiet tal-bżonnijiet li jista’ ikollok fil-futur. Per eżempju, il-Lussemburgu, għax se jkollhom il-presidenza, ħadu żewġ sulari oħra ma’ l-erba’ li kellhom sabiex ikunu jistgħu jpoġġu lin-nies li se jkollhom bżonn waqt il-presidenza tagħhom.

  THE CHAIRMAN: Li tagħmel għażla preċiża minn qabel aħjar, pero` meta l-gvern kien qed jassumi li se jimxi fuq il-mudell tal-Malta House sinjal li dan diġa’ kellu f’moħħu li ċerti entitajiet tal-gvern għandhom bżonn ikunu fi Brussels.

  IS-SUR RICHARD CACHIA CARUANA: Pero` jekk tieħu Malta House f’Londra - xorta naħseb li jkun aħjar li jispjegaw aktar il-MIMCOL li huma responsabbli għall-post – tara li għandek nofs il-post li huwa mikri għall-entitajiet kummerċjali mhux Maltin.  

  THE CHAIRMAN:  Jiġifieri l-gvern mill-ewwel kellu l-premessa li jaġixxi ta’ trader u kummerċjant meta llum il-policy hija li l-gvern m’għandux ikun trader. Jiġifieri hawn qegħdin ngħidu li l-gvern meta qed jitkellem fuq Brussels kellu l-premessa mhux biss il-bżonnijiet li għandu qua gvern administratively u biex jopera minn Brussels, imma wkoll biex jidħol jinnegozja u jispekola fuq l-art?  

  IS-SUR RICHARD CACHIA CARUANA:  Mhux fuq l-art. Kien hemm id-deċiżjoni li jagħmel sens li kemm fil-każ ta’ Londra kif ukoll fi Brussels isir investiment li jkun ikbar minn dak li jkun hemm bżonn għall-ambaxxata jew għar-rappreżentanza tagħna.  

  THE CHAIRMAN: U ovvjament meta kien hemm dan il-ħsieb għax il-gvern kien għamel xi kalkoli finanzjarji li effettivament ikun jaqbillu għall-bżonnijiet amministrattivi.  

 IS-SUR RICHARD CACHIA CARUANA: Hemm il-kwestjoni wkoll li jekk se tixtri jaqbillek tixtri blokk sħiħ milli żewġ sulari minn blokk.
  THE CHAIRMAN: Għaliex?

  IS-SUR RICHARD CACHIA CARUANA: Għax jagħmel iktar sens mil-lat ta’ proprjeta’, mil-lat ta’ kontroll, mil-lat ta’ parking, mil-lat ta’ l-extras kollha li jiġu mal-post.   Ikollok kontroll fuq il-block kollu.

  THE CHAIRMAN:  Imma jekk se tikrih inti wkoll se jkollok terzi persuni li qed joperaw minn dak l-istess block.

  IS-SUR RICHARD CACHIA CARUANA: Pero’ t-terzi persuni jridu jaġixxu bilfors taħt il-kontroll tiegħek.  

  THE CHAIRMAN:  L-ispjegazzjoni bejn l-ammonti u l-figuri, naħseb hija xi ħaġa li tkun ċċarata. Is-16-il proprjeta’ li ntgħażlet, kollha kienet fir-range ta’ between 4,000 to 5,000 square metres, jew kien hemm oħrajn li kienu aktar jew anqas?

  IS-SUR RICHARD CACHIA CARUANA:  Kien hemm erba’ li kienu over 5,000 square metres pero’ under 5,500 square metres u kien hemm proprjeta’ waħda li bħala total kienet 11,000 square metres pero’ kien hemm żewġ blocks. Jiġifieri l-blokk li rajna aħna kien inqas minn 5,000 square metres.    

  THE CHAIRMAN:  Jiġifieri kollha kienu fl-istess parametri.

  IS-SUR RICHARD CACHIA CARUANA:  Bejn 3,500 square metres u approximately 5,000 square metres.

  THE CHAIRMAN:  Il-location tagħhom kienet ċentrali?

  IS-SUR RICHARD CACHIA CARUANA:  Kollha kienu ċentrali u kollha kienu within walking distance mill-headquarters tal-Kummissjoni.

  THE CHAIRMAN:  Kien hemm varjazzjoni fil-prezz bejniethom?

  IS-SUR RICHARD CACHIA CARUANA:  Il-prezzijiet li kellna dak iż-żmien kienu prezzijiet for rental not for purchase.  Il-proċess tal-purchase kienet wara li daħlu l-MIMCOL.

  THE CHAIRMAN: L-oħrajn allura kienu ġew eliminati minħabba l-fatt li ma ridux ibiegħu?

  IS-SUR RICHARD CACHIA CARUANA: Ma nistax ngħid bil-preċiż. Jien għalhekk użajt il-kliem li minn dawk li kont rajt jien kien hemm 1, Rue Archimede li kien kważi ideali għalina, kemm mil-lat ta’ location, u anke mil-lat ta’ size u tip ta’ bini.   

  THE CHAIRMAN: L-analisi li kellu l-Ministeru ta’ l-Affarijiet Barranin fuq dawn il-proprjetajiet meta għamlu l-listing tas-16-il proprjeta’ hija available biex tkun tista’ tingħata lill-Kumitat?

   IS-SUR RICHARD CACHIA CARUANA:  Ma naħsibx għax jien li kont irċevejt kienet lista ta’ proprjetajiet li kienu zoned u minn dawn kont rajt sitta.  Jien spiċċajt rajt sitta minnhom anke għax forsi kien hemm uħud minnhom li sakemm mort jien ma kenux għadhom fuq is-suq.     

  THE CHAIRMAN:  Is-sitta li rajt kollha riedu jikru? Jew ma kontx dħalt fid-diskussjoni?

  IS-SUR RICHARD CACHIA CARUANA:  Le, ma kontx dħalt fid-diskussjoni.

  THE CHAIRMAN:  Imbagħad minn dakinhar ‘l hemm kienet il-MIMCOL li bdiet tagħmel l-analisi u n-negozjati tagħha.   

Iktar mistoqsijiet?  L-Onor. Austin Gatt.

  ONOR. AUSTIN GATT:  Sur Cachia Caruana, fl-aħħar mill-aħħar, mis-16 il-proprjeta’, tlieta baqgħu available għal diversi raġunijiet.  Dawn kienu 11, Rue Schumann u t-tnejn f’Rue Archimede.    11, Rue Schumann kienet l-aktar għalja minn dawn it-tlieta?   

  IS-SUR RICHARD CACHIA CARUANA: 11, Rue Schumann u 1, Rue Archimede kienu aktar għoljin.  Fil-fatt 1, Rue Archimede qiegħda kantuniera.

  ONOR. AUSTIN GATT:  11, Rue Schumann kienet l-iktar għalja. Allura ċ-choice kienet mil-lat ta’ prezz bejn 1, Rue Archimede u 25, Rue Archimede.  Fil-fatt 25, Rue Archimede li nxtrat kienet kważi Euro1,000 irħas per square metre minn 1, Rue Archimede.  Hux hekk?

  IS-SUR RICHARD CACHIA CARUANA: Iva
 ONOR. AUSTIN GATT:  Barra minn hekk, fuq bażi ta’ net present value, jiġifieri kieku tneħħi l-kirjiet, eċċ,  jien korrett li ngħid li bil-kirjiet li oriġinarjament intalbu - għax huma riedu jikru - fi żmien 25 sena konna nispiċċaw inħallsu f’kirjiet iktar milli se nkunu ħallasna biex nixtru l-post u nagħmlu r-refurbishment tiegħu?  

  IS-SUR RICHARD CACHIA CARUANA:  Hekk hu. Fil-fatt hemm il-comparison fir-rapport tal-MIMCOL.

  ONOR. AUSTIN GATT:  Imma tikkonferma li bil-kirjiet li kienu talbuna fuq bażi ta’ net present value ...

  IS-SUR RICHARD CACHIA CARUANA:  Nikkonferma dak li qaluli tal-MIMCOL.   

  ONOR. AUSTIN GATT: Ovvjament. Dik kienet il-konklużjoni fuqhiex ġie deċiż għaliex għandu jinxtara.

  IS-SUR RICHARD CACHIA CARUANA:  Iva.
  ONOR. MARIO DE MARCO :  Ir-rakkmandazzjoni biex tinxtara 25, Rue Archimede, min għamilha?  Inti jew il-kumitat?

 IS-SUR RICHARD CACHIA CARUANA: Għamilha l-kumitat u jien ma kontx nifforma parti minn dan il-kumitat.

  ONOR. MARIO DE MARCO:  U l-membri tal-kumitat kienu dawk li ffirmaw ir-rapport li ġie ppreżentat lilna, jiġifieri s-Sur Albert Mizzi, is-Sur Ivan Falzon, Dr. Caruana Galizia u l-Perit Martin Xuereb.  Naqblu li inti ma kontx involut fl-abbozzar ta’ dan ir-rapport li kien wasal għall-konklużjoni li l-aħjar xirja kellha tkun 25, Rue Archimede u li l-aħjar għażla hi li wieħed jixtri u mhux jikri?

  IS-SUR RICHARD CACHIA CARUANA:  L-abbozz sar mill-MIMCOL.   

  THE CHAIRMAN:  Aktar rimarki?  L-Onor. Arrigo.

  ONOR.  ROBERT ARRIGO:   Jiġifieri mis-16-il proprjeta’ li inti ndikajt – naħseb li inti tarahom il-gazzetti u donnu li kont il-bidu u t-tmiem ta’ “Dar Malta” – fl-aħħar mill-aħħar il-gvern spiċċa xtara proprjeta’ li inti ma rrakkmandajtx. 

 IS-SUR RICHARD CACHIA CARUANA:  Iva, pero’ ovvjament imbagħad qbilt mar-rakkmandazzjoni tal-MIMCOL.  Pero’ dik il-proprjeta’ ma kenitx fuq il-lista ta’ proprjetajiet li kont rajt jien.    

 ONOR.  ROBERT ARRIGO:   Fl-ambaxxata li għandna preżenti li fiha 800 metru kwadru hemm xi parking spaces?

  IS-SUR RICHARD CACHIA CARUANA:  Hemm tnejn.   

  ONOR.  ROBERT ARRIGO:  Jiġifieri apparti mill-fatt li aħna kien jaqblilna nixtru minflok nikru, f’25, Rue Archimede hemm 40 parking spaces.  U l-parking spaces huma expensive f’Malta aħseb u ara fi Brussels!

  IS-SUR RICHARD CACHIA CARUANA: Bil-parking spaces ikollok vantaġġ kbir meta tiġi biex tikri s-sulari li hemm available.

  THE CHAIRMAN: Liema huma s-sulari available li jistgħu jiġu kummerċjalizzati?  Il-ground floor hija parti mill-…?

  IS-SUR RICHARD CACHIA CARUANA:  Il-ground floor hija f’idejn terzi persuni, apparti ovvjament il-lobby. Hemm imbagħad floors one, two, three and four.
  THE CHAIRMAN:  Fil-prezz ta’ Euro20 miljun ittieħed in konsiderazzjoni il-cost tal-finanzjament, jiġifieri l-imgħaxijiet li jridu jitħallsu fuqhom fuq l-istess perijodu?

  IS-SUR RICHARD CACHIA CARUANA:  Safejn naf jien il-comparison li għamlu l-MIMCOL jinkludi l-costs kollha.  Pero’ ovvjament meta tiġi għall-affarijiet tal-finanzi aħjar jirrispondi xi ħadd mill-Ministeru tal-Finanzi.   

  THE CHAIRMAN:  Aktar domandi?  L-Onor. Leo Brincat.

  ONOR. LEO BRINCAT: Fi stadju jew ieħor il-gvern ikkonsidra li jakkwista premises għall-ambaxxata mingħajr il-bżonn ta’ spazju adizzjonali għall-kiri lill-persuni terzi?

  IS-SUR RICHARD CACHIA CARUANA: Safejn naf jien le, għaliex l-ewwel deċiżjoni kienet li mmorru għall-mudell tal-Malta House f’Londra.  Pero’ dik kienet sempliċement consideration. Ma ninsewx li anke r-rapport tal-MIMCOL ta’ Frar kien rakkmandazzjoni lill-gvern; ma kien hemm l-ebda obbligu fuq il-gvern li jaċċetta r-rakkmandazzjoni tal-MIMCOL.

  ONOR. LEO BRINCAT:   Minn tagħrif li ngħata fil-Parlament ġie kkonfermat li at one stage qed jiġi kkunsidrat sale and lease back arrangement. Xtaqt forsi tagħtina aktar dettalji dwar dan.

  IS-SUR RICHARD CACHIA CARUANA:   Aħjar jirrispondu tal-MIMCOL.

  ONOR. LEO BRINCAT: Fair enough. Mela forsi anke t-tieni domanda għaliex it-tieni domanda kienet tikkonċerna li kien sar xi avviċinament lil xi banek kummerċjali u anke lil-Middle Sea Insurance jekk m’iniex sejjer żball biex.......
  IS-SUR RICHARD CACHIA CARUANA:  Iva, hekk kien imma aħjar jagħtuk id-dettalji tal-MIMCOL.

  ONOR. LEO BRINCAT:   Ġie rrapport fil-media lokali li at one stage Latvia kienet interessata fl-istess premises li akkwistat Malta. Dan ir-rapport ma ġiex miċħud - qed nibbaża ruħi strettament fuq ir-rapport tal-gazzetti, m’għandi ebda sorsi oħra li xtaqt nikkwota -  biss ir-rapport kien jgħid li sabu li l-prezz mitlub kien għoli wisq għalihom.  Kif tirrikonċilja l-fatt li jidher li dan il-post kien ġie offrut għall-bejgħ lil Latvia, mentri r-rapporti tal-gvern Malti qed jgħidu li inizjalment il-Cofinimmo kienu interessati li jikru iktar milli jbigħu l-premises lill-gvern Malti.

  IS-SUR RICHARD CACHIA CARUANA:  Ma nafx, aħjar tistaqsi lill-MIMCOL.  Jien ma kontx involut f’dawk id-diskussjonijiet.

  ONOR. LEO BRINCAT:   OK.

  THE CHAIRMAN:  Sur Cachia Caruana, għandek idea meta l-Cofinimmo kienu xtraw din il-proprjeta’?
  IS-SUR RICHARD CACHIA CARUANA: Le, pero’ this is a public company u allura d-dettalji huma ppubblikati. Pero’ l-MIMCOL ikollhom id-dettalji. 

  ONOR. JOSEPH SAMMUT:  Xtaqt nagħmel punt ta’ kjarfika.  X’kienet ir-raġuni li nħasset il-ħtieġa li jidħol is-Sur Albert Mizzi?

  IS-SUR RICHARD CACHIA CARUANA:  Fl-aħħar stadju l-gvern ħass li forsi l-esperjenza u anke l-istil tan-negozjar tas-Sur Mizzi kienu jgħinu meta niġu għall-aħħar squeeze fuq il-prezz.

  ONOR. JOSEPH SAMMUT: Imma x’kienet ir-raġuni li nħasset tant in-neċessita’ li meta kellek żewġ konsulenti li ........

  IS-SUR RICHARD CACHIA CARUANA:  Għaliex il-Prim Ministru kellu fiduċja fl-iskills tas-Sur Mizzi għalkemm dan ma jfissirx li ma kellux fiduċja fil-MIMCOL.

  ONOR. JOSEPH SAMMUT: Imma dato che li ż-żewġ persuni l-oħra kienu meqjusa bħala kompetenti, għalfejn kellu bżonn jidħol xi ħadd ieħor fuqhom li għandu esperjenza iżjed u ma ġewx irtirati t-tnejn l-oħra? 
  IS-SUR RICHARD CACHIA CARUANA: Is-Sur Mizzi naħseb li għandu specific experience fin-negozjar.  Tal-MIMCOL, għalkemm huma esperti, safejn naf jien m’għandhomx specific negotiating experience.

  ONOR. LEO BRINCAT:  Is-Sur Mizzi wara li ra ċertu ammont ta’ proprjeta’ kien irrikkmanda jew qabel li l-gvern jixtri spazju aktar milli kellu bżonn għall-premises ta’ l-ambaxxata?

  IS-SUR RICHARD CACHIA CARUANA: Naħseb dak li ħass is-Sur Mizzi huwa miktub fir-rapport li ffirma.

  THE CHAIRMAN: Kulħadd jaf li s-Sur Mizzi għandu esperjenza, imma għandu l-esperjenza minħabba n-negozjar, jew inkella minħabba l-esperjenza tiegħu fuq proprjeta’ fi Brussels?

  IS-SUR RICHARD CACHIA CARUANA:   Iktar negotiating skills.  
  THE CHAIRMAN: Hawn aktar domandi?  Ma jidhirx li hawn għalhekk nirringrazzja lis-Sur Richard Cachia Carauna u nistieden lill-Onor. Tonio Fenech sabiex jieħu postu.     
L-Onor. Tonio Fenech, Segretarju Parlamentari fil-Ministeru tal-Finanzi, ħa postu madwar il-Mejda.

  THE CHAIRMAN:  Onor. Fenech inti meta nvolvejt lilek innifsek f’dan il-proċess? Mill-bidu, jew kemm ilek li dħalt fil-kariga?

  ONOR. TONIO FENECH (Segretarju Parlamentari fil-Ministeru tal-Finanzi):  Kont iltqajt ma’ din is-sitwazzjoni u l-proċess meta sirt segretarju parlamentari u ġiet għall-ewwel darba, biex ngħidu hekk, il-fatt li aħna konna f’dawn in-negozjati u li allura kien hemm mument meta kien se jkun hemm bżonn -  jekk naslu għal xi konklużjonijiet -  jitħallas depożitu fuq il-finanzjament tiegħu.  

  THE CHAIRMAN:  U fir-rapport li ġie ppreżentat lill-Ministeru tal-Finanzi u anke lill-Prim Ministru, inti kellek xi input, fis-sens ta’ xi kumment x’tagħmel dwaru?  Jew inkella kont ippreżentat b’fait accomplit?

  ONOR. TONIO FENECH:  Ovvjament ir-rapport kien ippreżentat lill-gvern fid-9 ta’ Frar.  Il-kariga tiegħi bdiet fit-23 ta’ Marzu, jiġifieri bla dubju ta’ xejn jien ma kelli l-ebda input f’dan ir-rapport.  

 THE CHAIRMAN:  U kien ġie quddiem il-Kabinett qabel ma kont dħalt fil-kariga?

  ONOR. TONIO FENECH: Ovvjament imbagħad jien rajt ir-rapport, jiġifieri dħalt fir-rapport għaliex ovvjament il-Prim Ministru kien ukoll għaddieli kopja tiegħu biex jien nagħtih l-opinjoni tiegħi fuqu u fuq ir-rakkmandazzjonijiet li kienu qed isiru. Jien minn dak li rajt, ovvjament kont tkellimt mal-MIMCOL ukoll - deherli li l-konklużjonijiet ta’ dan ir-rapport kienu raġjonevoli. 

 THE CHAIRMAN:    Peress li  inti qed tgħid li kien ġie approvat mill-Kabinett ...

  ONOR. TONIO FENECH:   Le, ma kienx ġie approvat mill-Kabinett qabel il-kariga tiegħi għaliex il-Kabinett imbagħad kien għamel a revision of the report ippreżentat f’April, kif qal anke l-Prim Ministru, imbagħad tela’ f’Mejju quddiem il-Kabinett għad-deċiżjoni.

  THE CHAIRMAN:  Jiġifieri f’April tela’ l-ewwel darba quddiem il-Kabinett.

  ONOR. TONIO FENECH:  Ma telax f’April quddiem il-Kabinett.  Il-Prim Ministru fuq dan ir-rapport kien talab update tas-sitwazzjoni minħabba ovvjament li l-proċess kien għadu għaddej man-negozjati ....

  THE CHAIRMAN:    Tista’ tagħtina d-dati?

  ONOR. TONIO FENECH:  Fid-9 ta’ Frar, 2004 kien hemm l-ewwel rapport. imbagħad tressaq rapport f’April lill-Prim Ministru ...

  THE CHAIRMAN:  Quddiem il-Prim Ministru u mhux quddiem il-Kabinett?

 ONOR. TONIO FENECH:  Lill-Prim Ministru li mbagħad kien użah bħala bażi għall-memo tiegħu li ppreżenta lill-Kabinett.  Jiġifieri r-rapport ta’ April kien the updated version ta’ dan ir-rapport, jiġifieri bażikament, kif qal il-Prim Ministru, kien hemm l-istess konklużjonijiet ta’ dan ir-rapport, pero’ kien hemm update tal-proċess kollu li  kien sar sa dik il-ġurnata. 

 THE CHAIRMAN: Min-naħa tal-Ministeru tal-Finanzi, uffiċjali, permanent secretaries, etc., kellhom xi kummenti jew xi input fuq dan ir-rapport, jew ma rawhx?

  ONOR. TONIO FENECH: Ovvjament, aħna rajna r-rapport. Fost affarijiet oħra fir-rapport kien hemm il-konsiderazzjoni dwar jekk aħna nissellfux minn banek jew inkella xort’oħra.  Id-deċiżjoni tal-Ministeru tal-Finanzi kienet li jirrikkmanda lill-Prim Ministru li l-ispiża nassorbuha mill-konsolidat.   U r-raġuni kienet sempliċi. Fuq il-pariri tekniċi li kellna wara l-perijodu tad-9 ta’ Frar kien ħareġ ċar li minħabba raġunijiet ta’ taxxa ma stajniex nagħmlu l-kunċett ta’ l-ispecial purpose vehicle li ridna nagħmlu biex niffinanzjaw din il-proprjeta’. U allura biex aħna nieħdu l-benefiċċju sħiħ ta’ taxxa, kellna bilfors nieħdu d-deċiżjoni li l-gvern jixtri għax il-gvern ta’ Belgium kien jirrikonoxxi biss ix-xiri ta’ gvern ieħor biex jagħti dik l-eżenzjoni. Kieku ħloqna struttura oħra li kienet se tagħmel dak, anke allura bi skopijiet li partijiet minnhom jiġu kkummerċjalizzati u dan kollu, setgħet, biex ngħidu hekk, tippreġudika l-pożizzjoni fiskali. U allura d-deċiżjoni kienet li għalkemm ma stajniex nagħmlu dak il-mekkaniżmu li aħna xtaqna, kien iktar fl-interess tal-pajjiż li niffrankaw dik it-taxxa u allura li niffinanzjaw il-proġett mill-konsolidat. 

 THE CHAIRMAN:  U l-uffiċjali tal-ministeru daħlu biss sempliċement fuq l-aspett tal-finanzjament? Ma kien hemm l-ebda involviment jew opinjoni tagħhom dwar il-proċess per se?  

  ONOR. TONIO FENECH:  L-ambitu tal-Ministeru tal-Finanzi u ta’ l-uffiċjali fil-Ministeru tal-Finanzi hu li jaraw il-finanzjament kif se jsir. 
Jiġifieri fil-proċess innifsu tan-negozji ma daħalx il-Ministeru tal-Finanzi għax ma ġiex mogħti l-briga li jidħol u għax kien hemm il-MIMCOL li qed tagħmel dak ix-xogħol.

  THE CHAIRMAN: Jiġifieri meta l-Ministeru tal-Finanzi kien qed ikun informat dwar il-proċess, nassumi li l-MIMCOL kienet qed tinforma lis-Sur Richard Cachia Caruana - hekk qalilna hu - imbagħad dan jinforma lill-Ministeru. L-uffiċjali u l-Permanent Secretary ta’ l-awditur intern u l-uffiċjali l-oħra tal-Ministeru qatt ma kellhom briefing dwaru dan?

  ONOR. TONIO FENECH: Nassumi li briefing kellhom għax ovvjament meta kellimthom jiena ħadd ma deher mistgħaġeb qishom ma kenux jafu x’aħna qed niddiskutu dwar ix-xiri ta’ proprjeta` fi Brussels. Jiġifieri ma kienet l-ebda sorpriża fuq il-Ministeru tal-Finanzi l-opinjoni li kienet ħierġa mill-MIMCOL, anzi kien il-Ministeru tal-Finanzi li dejjem sostna li huwa fl-interess tal-pajjiż li din il-proprjeta` nixtruha u mhux li nikruha minħabba r-raġunijiet finanzjarji li kienet tfisser kieku aħna nikru. 

Jekk wieħed iħares lejn paġna 5 tar-rapport dwar x’kienet tfisser il-proposta li nikru fuq il-proprjeta` li nixtru jara li din kienet li bażikament inħallsu Euro 1.4 miljun f’kirja fis-sena li tiżdied b’1.5% fis-sena u li allura fl-aħħar sena tal-kirja kienet titla għal Euro 2 miljuni li kienet tfisser li komplessivament, pagamenti li għamel il-gvern Malti f’dak il-perijodu kienu jaqbżu s-Euro 47 miljun. Ovvjament aħna bħala accountants ma nħarsux lejn dak il-valur għax dak trid tagħmel discount fuqu biex nieħdu l-inflazzjoni u dan kollu pero` l-valur kien ifisser li at net present value, il-gvern kien ikun prattikament ħareġ - bil-valur tal-flus tal-lum - kważi Euro28 miljun li jekk tikkonvertihom jammontaw għal aktar minn Lm11 miljun. Jiġifieri d-deċiżjoni nnifisha li minflok immorru għal sistema ta’ kiri, naqbdu u nixtru, kienet tfisser immedjatament li l-pajjiż salva Lm2 miljun.  Qed nitkellem bit-net present value.
  THE CHAIRMAN: U qed nitkellmu fuq perijodu ta’ 27 sena.  Fid-dawl tal-qagħda finanzjarja, il-Ministeru tal-Finanzi kien ta xi rakkmandazzjoni jew meno, jekk il-gvern għandux jikri jew inkella …

  ONOR. TONIO FENECH: Il-rakkmandazzjoni tal-Ministeru tal-Finanzi kienet dejjem li jixtri.

  THE CHAIRMAN: U dik ġiet mill-uffiċjali?  Mill-Permanent Secretary?  Jew inkella mill-Ministru?

  ONOR. TONIO FENECH: Anke l-Permanent Secretary kien konxju u parteċipi fir-rakkmandazzjoni li l-aħjar għall-Ministeru tal-Finanzi jkun li jixtri. Id-domanda tiegħek hi: Imma fl-isfond tad-deficit li għandu l-pajjiż, kien għaqli li nirrikkmandaw li nixtru? L-ewwelnett il-ħsieb ma kienx li tidħol fid-deficit tal-konsolidat oriġinarjament għax kien se jsir il-proċess kif kien sar fil-Malta House f’Londra fejn tinħoloq special purpose vehicle li tissellef, imbagħad il-gvern iħallas il-kirjiet lilha. Dik ma setgħetx issir pero` mbagħad il-Ministru tal-Finanzi ma jistax iħares biss lejn id-deficit ta’ din is-sena imma jrid iħares lejn x’jaqbillu finanzjarjament il-pajjiż b’mod ħolistiku, u b’mod ħolistiku l-pajjiż ma kienx jaqbillu li biex taparsi jsolvi l-problema tad-deficit din is-sena jew li għat-taparsi tidher li d-deficit ta’ din is-sena żammu mal-projections tiegħu, allura jiskapriċċja Lm2 miljuni oħra. Lm2 miljuni huma ħafna flus u meta inti tara r-rakkmandazzjoni kollha …. (Interuzzjonijiet) Le, f’27 sena konna nkunu ħallasna Euro47 miljun li jekk tikkontjaha jiġi Lm25 miljun u jekk tagħmel discount fuqhom jiġuk at present value, qisu Lm11 miljun.

  THE CHAIRMAN:   Jekk niġu għal dan Lm8 miljun mill-ispiża kapitali nqagħtet biex nirranġaw id-deficit fl-ewwel tmien xhur ta’ din is-sena!  Imma that’s beside the point. 

Il-Ministeru tal-Finanzi meta kien qed jirrikkmanda that we go for purchase, kien qed jibbaża l-konkluzzjonijiet tiegħu fuq il-fatt li nużaw l-ispecial purpose vehicle bħalma kienet…

  ONOR. TONIO FENECH: Għaliex komplejna ma’ dik il-pożizzjoni sakemm inbidlet. 

  THE CHAIRMAN:  Allura mbagħad seta’ jagħmel l-arranġament, seta’ jkun ikkontrollat, ikun jaf kemm se jkun il-cost of financing u fl-istess waqt ma jaggravax id-deficit tal-gvern. Meta x-xenarju nbidel u l-premessi inizjali fil-fatt ma kenux fattibli, kien hemm xi rakkmandazzjoni oħra min-naħa ta’ l-uffiċjali tal-Ministeru?

  ONOR. TONIO FENECH: Oriġinarjament meta ddiskutew magħna, aħna fil-fatt tlabna lill-MIMCOL li jikkonsidraw li l-ispiża ma tidħolx din is-sena imma ndaħħluha fil-budget li jmiss u allura tlabnihom jiddiskutu ma’ Cofinimmo l-possibilita` li x-xiri jsir għall-bidu ta’ Jannar tas-sena d-dieħla biex dan ikun jista’ jiġi kkontemplat fil-budget tas-sena d-dieħla u mhux tiddistabbilizzaw il-budget ta’ din is-sena. Dan sar - kif jista’ jikkonfermalek fid-domandi li se tagħmel liċ-chairman tal-MIMCOL li kien involut fil-kumitat -  u qalulna li ma kienx possibbli. Bażikament dawn kienu ilhom itawwlu għad-deċiżjoni tal-gvern u bażikament huma kienu qed jgħidu li jew aħna interessati jew m’aħniex. Għalihom dik ma kienet bl-ebda mod aċċettabbli, pero` ix-xewqa tal-gvern kienet li jekk jista’ jkun inħallsu d-depositu u l-pagament finali u l-kuntratt finali jsir għall-bidu ta’ Jannar 2005. 

  THE CHAIRMAN: Peress allura li issa kkonstatajna li mhux biss il-Ministru tal-Finanzi imma anke il-Ministeru tal-Finanzi kien involut, u kien hemm allura uffiċjal, qed nassumi l-Permanent Secretary u xi uffiċjali oħra u kienu jafu li se tinxtara din il-proprjeta`, il-MIMCOL żammet xi kuntatt ma’ dawn l-uffiċjali waqt li kienet għaddejja fil-proċess tan-negozjati?

  ONOR. TONIO FENECH: Jidhirli li anke l-Permanent Secretary se jkun intervistat minn dan il-Kumitat aktar ‘il quddiem u għalhekk naħseb li għandek tistaqsi lilu. Fiż-żmien tiegħi jien ma għadtx nagħmel eżerċizzju fejn nitlob rendikont ta’ kull lagħqa li kienet saret bejn il-MIMCOL u l-Ministeru tal-Finanzi fuq dak il-livell qabel ma jien dħalt fil-kariga tiegħi. Kien hemm diversi laqgħat wara - li anke jiena kont preżenti għalihom - fejn iddiskutejna proprju kif se ssir din it-transazzjoni, pero` qabel jiena ħadt il-kariga tiegħi, diffiċli ngħaddi ġudizzju. 

  THE CHAIRMAN: Inti dħalt Segretarju Parlamentari fil-Ministeru tal-Finanzi u ovvjament ingħatajt briefing bħalma jiġri dejjem. Fil-briefing li tak is-Segretarju Permanenti, ma qallekx jekk kellhomx komunikazzjoni bejn il-MIMCOL u l-Ministru jew bejnu bħala uffiċjal?  Ir-raġuni tkun biex wieħed jassigura li  kemm fl-għażliet ta’ l-esperti, kemm fl-għażliet tal-konsulenti kif ukoll fil-proċess kollu, ikunu segwiti l-proċeduri finanzjarji tal-gvern li huma effettivament infurzati mit-teżor.

  ONOR. TONIO FENECH: Meta jiena ddiskutejt mal-Permanent Secretary l-iżviluppi ta’ din, qatt ma’ qalli li kien hemm xi problema bejn il-Ministeru tal-Finanzi u l-MIMCOL, imma li effettivament huma kellhom skambji dwar din il-proprjeta` u dejjem il-pożizzjoni tal-Ministeru tal-Finanzi baqgħet li ma jista’ jsir l-ebda pagament qabel ma jkun hemm il-formal Cabinet approval u fil-fatt ma sar l-ebda pagament qabel ma kien hemm dan. Li nista’ ngħid hu li kien fil-każ ta’ 1, Rue Archimede, meta dawk li kienu riedu jbigħu lill-gvern bdew jaraw li l-gvern kien ukoll qed juri interess fi proprjetajiet oħrajn, ippruvaw jippuxxjaw billi jgħidu li ma kenux lesti jkomplu jitkellmu mal-gvern Malti  jekk ma nħallsux depositu ta’ Lm100,000 li jintilef jekk effettivament ma nixtrux dik il-proprjeta` imma mmorru għal proprejta` oħra. Ovvjament aħna bħala Ministeru tal-Finanzi, dik il-proposta rrifjutajniha u fil-fatt qatt ma sar dak it-tip ta’ agreement ma’ dawk li kienu qed jipproponu 1, Rue Archimede u allura bqajna bis-sitwazzjoni kif konna. Ovvjament il-proċedura tal-Ministeru tal-Finanzi hi f’każ daqshekk partikolari ma jagħmel l-ebda pagament jekk ma jkollux l-approvazzjoni tal-Kabinett.

  THE CHAIRMAN: L-Awditur Ġenerali qatt ma ġie mitlub jagħmel value for money audit fuq din? 

  ONOR. TONIO FENECH: Ovvjament, l-Awditur Ġenerali jew jidħol min rajh jew idaħħluh, pero’ f’dan il-każ ma nħassitx il-ħtieġa li ndaħħlu lill-Awditur Ġenerali għax ma kien hemm l-ebda suspett li l-affarijiet ma kenux qed jimxu tajjeb. 

Fil-każ ta' value for money, jekk qed ngħidu li f'dak ix-xahar li wasalna għan-negozjati f'daqqa waħda ddaħħal lill-Awditur Ġenerali biex jagħmel value for money audit qabel niffirmaw il-kuntratt finali, naħseb li l-ewwel ħaġa li jagħmlu n-negozjaturi hija li jibagħtuk tixxejjer.  Irridu nifhmu li dan huwa proċess ħaj.  Il-MIMCOL għamlet comparison iddettaljata bejn l-aħħar żewġ proprjetajiet - 11, Rue Schumann waqgħet minħabba l-prezz li kien qed jintalab.  

Meta wieħed iħares lejn l-evaluation li saret jara li ħareġ biċ-ċar li fil-fatt l-aħjar proprjetà kienet 25, Rue Archimede.  Fil-fatt f’table 1 li hemm f’paġna 4 tar-rapport li ppreżenta l-Prim Ministru hemm comparison linja b'linja taż-żewġ proprjetajiet.  Per eżempju, hemm li f'1 Rue Archimede hemm 4,000 metru kwadru u fi 25, Rue Archimede hemm 4,974 metru kwadru; l-istat tal-bini ta’ 1, Rue Archimede huwa tired, wear and tear has taken toll, refurbishment in process filwaqt li dak ta’ 25, Rue  Archimede hemm refurbishment in process.  Rigward air-conditioning, filwaqt li 1, Rue Archimede ma kellux, 25, Rue  Archimede kellu.  Rigward lifts insibu li f'1, Rue Archimede kien hemm 2 small lifts filwaqt li fi 25, Rue Archimede kien hemm 2 to 3 lifts (one private).  Dwar l-istat tal-faċċata r-rapport jgħid li dik ta' 1, Rue Archimede hija antika ħafna u trid tiġi konvertita u dik ta' 25, Rue Archimede għandha an attractive shell covering.  In-numru ta' parking spaces f'1, Rue Archimede huwa ta' 27 filwaqt li dak fi 25, Rue Archimede huwa ta' 48.  Imbagħad it-table tibqa' sejra bil-lease value u l-agreements li dejjem turi li kemm jekk nieħdu l-lease u kemm jekk nieħdu l-outright purchase kien dejjem jaqbel li mmorru għal 25, Rue Archimede.  Jiġifieri jien inħoss li l-MIMCOL għamlu l-analisi komparattiva fid-dettall meħtieġa u ma kien hemm l-ebda raġuni għalfejn il-gvern għandu jitlob lill-Awditur Ġenerali sabiex jerġa' jidħol u jagħmel l-eżerċizzju sħiħ hu.  

  THE CHAIRMAN:  Għar-rigward tal-kumment tiegħek li n-negozjaturi jibagħtuk tixxejjer, in-negozjati bdew f'Ġunju tas-sena 2003 u damu jistennew sa Frar, jiġifieri l-urġenza partikolari li jaħrab l-għasfur naħseb li kienet naqra ...

  ONOR. TONIO FENECH:  Però r-rapporti li kellna ma kenux jissostanzjaw li kellna għalfejn ninvolvu lill-Awditur Ġenerali.

  THE CHAIRMAN:  Jien issollevajt il-punt dwar il-value for money audit għax anke l-Awditur, bl-expertise li għandu miegħu, jiġi f'diffikultà meta jkun qed jagħmel il-value for money audit minħabba n-natura partikolari tiegħu.  

  ONOR. TONIO FENECH:  Għalhekk aħna daħħalna persuni bħal Albert Mizzi u l-esperti l-oħra biex jagħmlu l-evalwazzjoni sħiħa, għax fir-realtà nies li huma at hand mal-proprjetà jistgħu jgħidulek x'inhu l-value for money fi proprjetà.

  THE CHAIRMAN:  Ġie kkonstatat li s-Sur Albert Mizzi daħal biex jinnegozja l-prezz.  Kulħadd jaf il-background tas-Sur Albert Mizzi u żgur li m'għandu bżonn ta' ebda introduzzjoni.  Kulħadd jaf li huwa negozjatur pero’ ma naħsibx li ġie nkarigat biex jagħmel xi value for money audit.

  ONOR. TONIO FENECH:  Qatt ma ntalab ħadd biex jagħmel value for money audit, imma li ssir l-aħjar għażla bejn il-proprjetajiet li kellna f'idejna.

  THE CHAIRMAN:  Il-fatt hu li qabel ma ħa d-deċiżjonijiet tiegħu l-gvern qatt m'għamel value for money audit, jiġifieri qagħad fuq ir-rakkmandazzjonijiet li kellu.

  ONOR. TONIO FENECH:  Skond x'tifhem b'"value for money audit".  L-ewwel trid tiddefinixxi x'inhu value for money audit.

  THE CHAIRMAN:  Li jkun hemm paragun.

  ONOR. TONIO FENECH:  Il-paragun sar.  Il-gvern qabbad lill-MIMCOL biex tagħmel il-value for money audit flimkien mal-kumitat li kellha biex ...

  THE CHAIRMAN:  Imma mhux lis-Sur Albert Mizzi.

  ONOR. TONIO FENECH:  Le, jien għalhekk staqsejtek x'tifhem b'"value for money audit", u inti għedtli comparison.  Il-comparison sar.  
  THE CHAIRMAN:  U l-gvern huwa sodisfatt li sar tajjeb.

  ONOR. TONIO FENECH:  Hekk hu.

  THE CHAIRMAN:  U l-uffiċjali dejjem kellhom ir-rakkmandazzjoni, anke meta nbidlet in-natura li ma tintużax is-sistema tal-Malta House f’Londra, xorta baqgħu ma ssollevaw l-ebda kumment ieħor lill-gvern dwar ix-xiri tagħha?

  ONOR. TONIO FENECH:  Ovvjament il-concern tal-Ministeru tal-Finanzi kien li jekk se nbiddlu l-mod kif se nixtru, u se nixtru mill-konsolidat, din se żżid l-ispiża tal-gvern għal din is-sena u allura se tpoġġi fi pressjoni l-mira tal-gvern li jilħaq mat-targets tad-deficit tiegħu.  Dik kienet il-preokkupazzjoni tal-Ministeru tal-Finanzi f'dak l-istadju billi l-evalwazzjoni li għandna mmorru nixtru kienet saret ħafna iktar qabel, u dik tibqa' konsistenti irrispettivament jekk tiddeċidix li tiffinanzjaha mill-konsolidat jew b'xi tip ta' mekkaniżmu ieħor.  Jiġifieri d-deċiżjoni li jaqbillek tixtri hija irrispettivament minn jekk taffordjax li tixtri.

  THE CHAIRMAN: Kollox sew, però l-Ministeru tal-Finanzi kien qed jirrikkmanda abbażi li ma timpinġilekx fuq it-targets li jkollok fid-deficit tiegħek.

  ONOR. TONIO FENECH:  Però mbagħad id-deċiżjoni finali ta' kemm se jitfa' l-gvern fid-deficit jeħodha l-Kabinett, ma jeħodhiex il-Ministeru tal-Finanzi.

  THE CHAIRMAN:  Nifhimha, u qed nistaqsik x'rakkmandazzjonijiet saru lill-gvern u allura effettivament x'kienet ir-responsabbiltà politika tal-gvern.

Il-kuntratti u l-preliminary agreements, rajthom qabel ma ġew ...?

  ONOR. TONIO FENECH:  Jien personalment ma rajthomx, imma ma naħsibx li kien ikun hemm aktar valur kieku rajthom jien għax il-professjoni tiegħi m'hijiex legali.  Jiġifieri li nipprova nidħol f'kuntratt ta' xiri legali żgur li ma kien se jkun hemm l-ebda added value min-naħa tiegħi.  Ġiet mgħoddija kopja tal-kuntratti lill-Ministeru tal-Finanzi u dawn ħarsu lejhom ukoll.  Però tajjeb ngħidu li qabel ippreżentaw il-kuntratti, il-MIMCOL għamlu r-review bin-nies tekniċi legali li huma qabbdu biex ikunu żguri li l-kuntratt jirrifletti l-ftehim.  U jien konxju wkoll li l-Ministeru tal-Finanzi talbu lill-MIMCOL biex jgħaddu kopja ta' dak il-kuntratt lill-Ministeru ta' l-Affarijiet Barranin li ultimately kien se jkun il-user ta' din il-proprjetà.

  THE CHAIRMAN:  Meta l-uffiċjali tal-Ministeru tal-Finanzi ġew ippreżentati b'kopja tal-kuntratt, taf jekk ħadux xi parir mingħand l-Avukat Ġenerali?

  ONOR. TONIO FENECH:  Ma naħsibx li hu l-ambitu tal-Ministeru tal-Finanzi li jiddeċiedi jekk kuntratt jibagħtux għand l-Avukat Ġenerali jew le.  Il-Ministeru tal-Finanzi ġie ppreżentat bil-kuntratt li fuqu kien hemm il-qbil li se jsir fuqu l-pagament.  Oriġinarjament kien mgħoddi in draft form.  Il-Ministeru tal-Finanzi m'huwiex is-source legali tal-gvern li jagħmel l-evalwazzjoni jekk il-kuntratt huwiex skond dak li ġie miftiehem.  Hija l-MIMCOL li qalet lill-Ministeru tal-Finanzi li dan hu dak li ftiehmu huma u ħadu ħsieb jaraw li l-kuntratt ikopri dak li ftiehmu fuqu.  Allura s'hemmhekk tieqaf ir-responsabbiltà tal-finanzi f’dak li huwa kuntratt.

  THE CHAIRMAN:  Imma l-Avukat Ġenerali għadu l-konsulent legali tal-gvern.  Ma fiha xejn ħażin li jkun hemm konsultazzjoni!

  ONOR. TONIO FENECH:  Jien m'għedtx li ma saritx konsultazzjoni ma' l-Avukat Ġenerali, imma ma kienx il-kompitu tal-Ministeru tal-Finanzi.  Jien nissuġġerixxi li tistaqsi lill-MIMCOL għax jien ma dħaltx f'dak il-proċess.

  THE CHAIRMAN:  Jiġifieri ma saritx riferenza ma' l-Avukat Ġenerali min-naħa tal-Ministeru tal-Finanzi jew l-uffiċjali.

  ONOR. TONIO FENECH:  Huwa min joriġina l-kuntratti jew il-liġijiet li jibgħathom għand l-Avukat Ġenerali, inkella jispiċċa duplicate work.  Jiġifieri jekk jiġi kuntratt fil-Ministeru tal-Finanzi minn ministeru ieħor, il-Ministeru tal-Finanzi jibagħtu, jew dak il-ministeru l-ieħor?  Il-proċedura hija li jibagħtu dak il-ministeru li jkun qed jagħmel il-kuntratt inkella l-Avukat Ġenerali jispiċċa b'żewġ kopji ta' l-istess affarijiet, kulħadd jitolbu l-opinjoni.

  THE CHAIRMAN:  Jiddependi min ikun responsabbli li jagħti l-aħħar kelma.  Jiġifieri wieħed ikun irid jikkonferma dik ukoll.  

Aktar domandi?  L-Onor. Brincat.

  ONOR. LEO BRINCAT:  Iktar kmieni ssemmew l-option li kien qed jikkonsidra f'xi stadju jew ieħor il-gvern tas-sale and lease back u anke l-possibbiltà ta' investiment bħala equity participation fix-xiri ta' “Dar Malta” minn banek kummerċjali jew bank kummerċjali lokali u anke mill-Middle Sea Insurance.  Dan l-avviċinament ma' dawn ta' l-aħħar u l-ewwel option ġew discarded qabel ma sirt segretarju parlamentari inti, jew kienu under discussion fl-istess żmien li kont diġà nħtart inti?  

  ONOR. TONIO FENECH:  Jidhirli li kienu diġà ġew ikkonsidrati mill-MIMCOL u l-proposti saru.  Ir-realtà hi li a sale and lease back arrangement kien jiġi more expensive għall-gvern in the long run, u allura dak il-ftehim li konna lesti ma nidħlux għalih ma' Cofinimmo, għax dak li kienu qed jipproponu Cofinimmo għal 27 sena u mbagħad nixtruh fil-ħames sena kien qisu sale and lease back arrangement.  Bla dubju ta' xejn min se jiffinanzjahulek se jitolbok l-istess arranġament biex jagħmel ir-return hu.  Jiġifieri l-ebda bank, la l-Middle Sea Insurance u l-ebda istituzzjoni oħra li se tiffinanzjalek m'hi se tagħmilulek at a cheaper return milli kieku tiffinanzjah inti.  Jiġifieri bla dubju ta’ xejn, it will want to make a premium fuq livell finanzjarju.

Ħassejna li lill-gvern kienet tiġih irħas li jiffinanzjah bil-mod kif jiffinanzja l-ispiża tal-gvern tiegħu la l-ispiża xorta kellna nassorbuha b'mod sħiħ bħala gvern ta' Malta, u allura li niffinanzjawha mill-konsolidat, li jfisser li qed tiġi indirettament .  Għaliex id-deficit kif jiġi ffinanzjat?  Jiġi ffinanzjat mill-istocks tal-gvern li joħroġ f'dik is-sena u d-diskrepanza mit-treasury bills li jkunu nħarġu.

  ONOR. LEO BRINCAT:  Din l-option tal-Middle Sea u tal-banek kummerċjali, ġiet discarded min-naħa tal-gvern jew għax l-entitajiet infushom ma kenux interessati li jieħdu equity participation fil-proġett?

  ONOR. TONIO FENECH:  Le, anzi.  Il-MIMCOL għamlet dik ir-riċerka - żgur li s-Sur Ivan Falzon ikun jista' iktar dettall dwar dan - u jidher li kien hemm interess minn diversi banek u istituzzjonijiet finanzjarji oħra biex jidħlu għaliha, jiġifieri din assolutament ma kenitx problema.  Il-finanzi dejjem raw li effettivament, la d-deċiżjoni kienet li nixtru u mhux li nagħmlu vehicle li mbagħad il-gvern idaħħal fil-konsolidat il-kera biss u at the end of it jispiċċa bil-proprjeta` f'idu għax dak kien il-kunċett li anke huwa addottat fil-Malta House f’Londra, mela might as well tiġi as a cost of financing irħas lill-gvern li jaqbad u jiffinanzjaha mill-konsolidat fil-manjiera li spjegajt.

  ONOR. LEO BRINCAT:  Bħala segretarju parlamentari fil-Ministeru tal-Finanzi, inti kont direttament responsabbli fil-formulation tal-memorandum li eventwalment tressaq lill-Kabinett?

  ONOR. TONIO FENECH:  Le, ma kontx direttament jien li fformulajt il-memorandum imma kien il-Prim Ministru li ressaq dak il-memo.

  ONOR. LEO BRINCAT:  M’iniex qed nistaqsi min ressqu imma min ifformulah.

  ONOR. TONIO FENECH:  Le, ma fformulajtux jien għalkemm kont involut sew fid-diskussjonijiet kif ukoll fil-konsiderazzjonijiet tal-Prim Ministru, jiġifieri bl-ebda mod ma rrid li jkun hemm min jifhem li qisni qed infarfar, imma jekk qed tistaqsini jekk ktibtx il-memorandum jien, ngħidlek le.

  ONOR. LEO BRINCAT:  Mhux bilfors tiktbu inti għax setgħu kitbuh civil servants, imma jekk ġiex vetted min-naħa tiegħek qabel dan ma resaq għal għand il-Prim Ministru.

  ONOR. TONIO FENECH:  Iva, jien rajtu qabel ma tressaq għand il-Prim Ministru.

  ONOR. LEO BRINCAT:  Minn mindu nxtrat “Dar Malta” fi Brussels, lill-Ministeru tal-Finanzi jirriżultalu jekk kienx hemm xi aġenziji jew azjendi tal-gvern li diġa` wrew minn rajhom interess li jikru spazju f'dan il-bini?

  ONOR. TONIO FENECH:  S'issa m'iniex konxju li kien hemm xi aġenziji li wrew dan l-interess, pero` tajjeb ngħid li anke jekk juru, ma jfissirx li d-deċiżjoni se tkun awtomatikament li ngħidu "iva" ...

  ONOR. LEO BRINCAT:  Dik diġa` qalha l-Prim Ministru.

  ONOR. TONIO FENECH:  ... għax jiddependi minn x'jaqblilna.  Jiġifieri jekk illum jien għandi aġenzija li għall-argument qed tiswini Lm1 per square metre - biex nieħu figuri li m'għandhomx x'jaqsmu ma' dawk li qed nitkellmu fuqhom - u jien għandi l-opportunita` li nikri b'Lm2, m'iniex se nikrihom lil dik l-aġenzija imma nikri b'Lm2 għax jien jaqbilli iktar li nikri kummerċjalment milli nagħti lil dik l-aġenzija għax ovvjament tiġini tiswini iktar in loss on revenue.  Jiġifieri the real consideration will have to be taken meta aħna nagħmlu l-evalwazzjoni sħiħa ta' x’potenzjalment se nikru, x'offerti għandna biex nikru u dan kollu.

  ONOR. LEO BRINCAT:  Jiġifieri jien allura qed neħodha li ġaladarba ovvjament il-gvern jippreferi jikri b'rati kummerċjali iktar qawwija lil terzi li m'humiex relatati mal-gvern innifsu, m'hijiex policy tal-gvern jew li m'hijiex se tkun policy tal-gvern li jinkoraġġixxi lil kumpanniji parastatali li jikkonsidraw li jikru spazju fl-istess bini, kif kien ġara fil-każ tal-“Malta House” ta' Londra.

  ONOR. TONIO FENECH:  M'hijiex policy tal-gvern li biex nagħmlu dak nispiċċaw nitilfu l-flus.  Jiġifieri jekk qed inħallas x'imkien iktar għoli milli kieku kummerċjalment se nikri fil-Malta House, allura ngħidilhom:  Idħlu għax qed tħallas bit-Lm3 per square metre u l-commercial rent li se nikri hija bil-Lm2.  Għalhekk jien jaqbilli niffranka dik il-Lm1 u allura ngħidilhom jiġu għandi.  Imma jekk qegħdin irħas u qegħdin moqdijin, sempliċement biex ikollna policy li ngħidu li ġibna lil kulħadd hemmhekk u nispiċċaw financially agħar, ma naħsibx li jagħmel sens, jiġifieri huwa loġiku li ma jsirx hekk.  So it really depends on what is the commercial demand għal dak li rridu nikru fil-konfront tal-commercial price li qed iħallsu huma fil-postijiet preżentement.

  ONOR. LEO BRINCAT:  Jiġifieri l-gvern - forsi I'm repeating myself imma aħjar hekk ħalli nkunu ċari - m'hu se jagħmel l-ebda abbokkamenti ma' azjendi u aġenziji parastatali qabel ma jkun għamel testing tas-suq.

  ONOR. TONIO FENECH:  Naħseb li l-Prim Ministru kien ċar meta qal li jekk jara li hu fl-interess tal-pajjiż li dawn jiċċaqilqu, se jara li jiċċaqilqu.  Naħseb li iktar ċar minn daqshekk ma setax ikun.

  ONOR. LEO BRINCAT:  Imma l-Prim Ministru kien qed jitkellem dwar l-eżitu finali.

  ONOR. TONIO FENECH:  Kien qed jitkellem ukoll dwar entitajiet oħrajn li m'humiex preżenti hemmhekk, u fil-fatt semma l-MTA, il-Malta Enterprise u l-Air Malta.  Dawk li naf li għandhom proprjetajiet hemmhekk.

  THE CHAIRMAN:  Aktar domandi?  L-Onor. Sammut.

  ONOR. JOSEPH SAMMUT:  Id-dipartiment rappreżentat minnek, fil-perijodu li kienu għaddejjin dawn it-trattattivi u anke meta kienu qed jaraw il-proprjetajiet, kien qed jinformak bihom?

  ONOR. TONIO FENECH:  Skond għal liema dipartiment qed tirriferi għax fi ħdan il-Ministeru tal-Finanzi hemm numru ta' dipartimenti.  Jiġifieri liema dipartiment tifhem li kellu jiġi kkonsultat?

  ONOR. JOSEPH SAMMUT:  Dak minnek rappreżentat, jiġifieri f'dan il-każ il-MIMCOL.

  ONOR. TONIO FENECH:  Le, il-MIMCOL ma taqax taħt il-kompetenza tiegħi imma taħt il-Ministru Gatt.

  ONOR. JOSEPH SAMMUT:  Imma bħala Ministeru tal-Finanzi kontu qegħdin tiġu nformati b'dak li kien qed jiġri?

  ONOR. TONIO FENECH:  Kif diġa’ rrispondejt liċ-chairman, kull fejn kien jolqot lill-Ministeru tal-Finanzi, jien konxju li iva, il-persuni responsabbli fil-Ministeru tal-Finanzi kienu qed jiġu kkonsultati.

  ONOR. JOSEPH SAMMUT:  Jiġifieri kienu qed jgħaddulek informazzjoni dwar il-proprjeta` li kienet qed tiġi identifikata?

  ONOR. TONIO FENECH:  Ovvjament il-Ministeru tal-Finanzi ġie approached meta kienu qed jiġu fformulati x'se nixtru u kemm jista' jiswa u mhux meta beda l-proċess inizjali ta' kemm jista' jkun.  Naħseb li s-Segretarju Permanenti fil-Ministeru tal-Finanzi li wkoll huwa msejjaħ biex jirrispondi jkun jista' jirrispondi iktar fid-dettall għax ovvjament hu kien iktar permanenti minni hemm.

  ONOR. JOSEPH SAMMUT:  Jiġifieri bħala proprjetajiet, meta kellek ix-short-listing ta' 16 u żdiedu t-tnejn l-oħra, intom ma kontux informati?

  ONOR. TONIO FENECH:  Ma nistax nirrispondi għax jien ma kontx għadni in scena dakinhar u allura ma nistax nitkellem għal ħaddieħor.  Nirriferik proprju għas-Segretarju Permanenti fil-Ministeru tal-Finanzi.

  ONOR. JOSEPH SAMMUT:  F’paġna 1 tar-rapport li ppreżentalna l-Prim Ministru hemm li f'Awissu kien hemm iż-żjara tas-Sur Ivan Falzon fi Brussels.  Il-fatt li s-Sur Falzon tela' waħdu u mar jara proprjeta` oħra li ħadd ma kien jaf biha, u dan ġara meta kien waħdu u mhux meta kien hemm il-grupp ta' konsulenti kollu, ma wassalx biex wieħed jistaqsi għalfejn ġara hekk dakinhar?

  ONOR. TONIO FENECH:  Jien nassumi - nerġa' ngħid ma kontx involut, jiġifieri qed titlobni nagħti risposta, biex ngħid hekk, a bit off my role and responsibility, - li f'dak il-perijodu li hu kien hemm kienet daħlet din il-proprjeta` għall-konsiderazzjoni u billi hu kien qiegħed hemm allura ħa l-okkażjoni u raha.  Pero` żgur li d-deċiżjoni finali għaliex inxtrat dik il-proprjeta` ma kenitx għax mar jaraha dakinhar imma għax finanzjarjament, kif anke tajt dettalji iktar qabel, kienet l-aħjar għażla.

  ONOR. JOSEPH SAMMUT:  Il-mistoqsija tiegħi m'hijiex għalfejn inxtrat il-proprjeta`; għadni 'l bogħod minn hemmhekk.  Jien qed nistaqsi jekk il-fatt li din il-proprjeta` nqalgħet u ġiet għall-kurrent f'okkażjoni fejn kien hemm wieħed mill-grupp magħżul kenitx qajjmet kurżita lill-Ministeru tal-Finanzi.

  ONOR. TONIO FENECH:  Wara li raha s-Sur Falzon u qal li din issa se tkun ikkonsidrata, il-proprjeta` rawha wkoll it-team kollu li kien involut fil-proċess biex jikkonfermaw dik l-għażla.  Jekk taqra sew ir-rapport tinduna li ma qgħadniex fuq dik biss u ma kienx hemm għal xiex wieħed jistaqsi, sakemm issa wieħed ma jibdiex jissuspetta mill-integrita` tas-Sur Falzon, li m’għandniex għalfejn.

  ONOR. JOSEPH SAMMUT:  Jiġifieri fl-opinjoni tiegħek il-fatt li l-opportunita` nqalgħet meta kien hemm wieħed minn erbgħa kienet xi ħaġa li wieħed ma kellux għalfejn jaħseb fuqha.

  ONOR. TONIO FENECH:  Kieku raha hu biss jew inkella kieku xtrajna lilha u swietna iktar minn 1, Rue Archimède, ngħidlek "iva", imma fil-fatt eventwalment raha ħaddieħor.  

  THE CHAIRMAN:  Rigward it-taxation issues - għax ovvjament issa l-gvern irid jagħżel x'se jagħmel b'dik il-parti li hija intenzjonata biex jikkummerċjalizza - peress li l-indikazzjonijiet, anke minn dan ir-rapport, huma li jekk se jikkummerċjalizza jidħol f'taxxa taħt il-Belgian law u ma jkunx eżenti, dan huwa fattur li se jiddetermina jekk jikrihiex kummerċjalment jew inkella jużahiex għall-bżonnijiet tiegħu?

  ONOR. TONIO FENECH:  Le, jien ma naħsibx li tinfluwenza, jiġifieri jekk ultimately jirriżulta li dik il-parti li nikru rridu nħallsu t-taxxa fuqha, bħal kull agreement ta' kirja, jien dak li nħallas f'taxxa nikkostjah f'kemm se nagħti f'kirja.  Jiġifieri jekk jien ngħid li issa se jkolli nħallas dik it-taxxa u minflok Lm1 se tiswini Lm1.25, dawk it-25 cents nitfagħhom in consideration fil-commercialisation aspects tal-kirja li jiena se ninnegozja ma' min se jidħol fil-post.  

Pero' din m'hijiex ċara f'dan l-istadju għax jiddependi ħafna mill-informazzjoni li jagħtuna, lil min se nkunu qed nikru.  Jiġifieri jekk aħna nikru lil Stat ieħor li forsi qed jikkonsidra li jrid jidħol hu b'kirja f'ambaxxata għall-argument, mela allura hemmhekk jibqa' l-istess status.  S'issa mill-informazzjoni li qed jagħtuna jirriżulta li jekk tkun organizzazzjoni governattiva t-taxxa ma tintilifx.  Il-question mark għadha - u għad m'għandniex konferma finali -  x'jiġri jekk ikun hemm partijiet li jmorru kummerċjali, jekk hux żgur li jintilfu.  Jien naħseb li l-probabilita' hi – naħseb li kieku kien Malta l-fiskali bl-istess mod jirraġuna - jgħidlek li l-parti kummerċjali t-taxxa trid tibqa’, pero' f'dak il-każ kulmin hu kummerċjali u se jikri, ikun fejn ikun, f'dik iż-żona jew Brussels, se jkun qed jikri at a cost plus tax price, jiġifieri mhux se tpoġġina fi żvantaġġ imma sempliċement li l-prezz li aħna nikru bih se jikkontempla anke dik it-taxxa.  

  THE CHAIRMAN:  U min se jkun responsabbli biex jibda jinnegozja l-lease agreements ma' terzi?  Se jkun il-Ministeru, il-MIMCOL, jew se tkun xi entita' oħra?

  ONOR. TONIO FENECH:  S'issa l-proċess għadu qed jiġi handled mill-MIMCOL, għad irridu nistudjaw kif se nagħmlu struttura li se timmeniġġja din il-proprjeta' mingħajr ma tkun fl-ambitu ta' kumpannija kif għamilna fil-Malta House f’Londra imma ultimately irid ikun hemm xi forma ta' manager kif għandna fil-Malta House li jieħu ħsieb l-aspetti tal-kummerċjalizzazzjoni ta' din il-proprjeta'.  Huwa loġiku li jrid isir hekk. At this stage dak il-proċess għadu f'idejn il-MIMCOL u għadna ma bdejniex il-proċess tal-kummerċjalizzazzjoni.

  THE CHAIRMAN: Imma normalment meta tkun qed tikri jew meta jkollha l-premises mixtrijin u tużahom l-ambaxxata jew jużahom il-gvern, jiħħendilja kollox il-Ministeru ta’ l-Affarijiet Barranin.  Peress li issa qegħdin nidħlu f'din l-area tal-kummerċjalizzazzjoni li hija relattivament ġdida u s'issa l-esperjenzi li kellna fejn ridna f'oqsma kummerċjali, il-gvern ħafna drabi jersaq lura milli jikkummerċjalizza u hekk hija bħala stated policy tal-gvern, minħabba l-fatt li at the end of the day ma jispiċċax bi profitt għax ir-rwol tiegħu m'huwiex ta' kummerċjant ... Allura issa l-gvern għandu l-ħsieb li joħloq fi ħdan il-Ministeru tal-Finanzi, xi entita' – kif intqal qabel, il-ħsieb tal-gvern jista' jkun li jixtri proprjetajiet oħra ta' dan it-tip jekk għandu l-ħsieb li jixtri ambaxxati oħrajn - … Jekk hawnhekk għandna kriterju li qed ngħidu kemm huwa għaqli li politikament u kummerċjalment nixtru proprjeta' kbira imbagħad noqogħdu nikkerċjalizzawha, naħseb li deħlin f'xi fażi tal-gvern negozjant jew estate agent.  F'dan il-każ, għadu ma fformola xejn il-gvern?

  ONOR. TONIO FENECH:  L-ewwelnett il-gvern m'għandu l-ebda skop jew mira li jsir estate agent, jiġifieri d-deċiżjoni tal-gvern li jixtri, mhux għax tħajjar jibda jsir estate agent, imma r-realta' hi li fl-ambitu taċ-ċirkostanzi kollha li kien hemm -  jiġifieri li ridna nixtru għax hekk jaqbel għall-pajjiż, li meta qed tixtri jaqbillek tixtri blokka sħiħa u anke s-sitwazzjoni fi Brussels hi li jkun diffiċli ħafna li tikri minflok tixtri floor wieħed biss imma ġeneralment jekk se jbigħu jikkonsidraw li jbigħulek proprjeta' sħiħa – kien tajjeb li nixtru blokka.  Issa jekk id-deċiżjoni hi xi ftit jew wisq sforzata minn oġġettivi definiti għax hekk jaqbel li nixtri u mhux li nikri, ma jfissirx li l-gvern daħal issa u qed jibda jgħid li se jibda  jispekula.  Dawn kienu ċirkostanzi li hekk kien jaqbel għall-pajjiż u bl-esperjenza li kellna fil-Malta House f’Londra kien jagħmel sens.

Per eżempju, Malta House f’Londra xtrajniha fl-1992 għall-prezz ta’ Stg3.7 miljun imbagħad infaqna another Stg3.8 million biex għamilnilha refurbishment.  Sa Ġunju ta' din is-sena l-evaluations indipendenti li ġibna tagħha tistma l-proprjeta' għal Stg9.5 million.  Issa din qed teskludi d-dħul li daħħalna mill-kirjiet.  Jiġifieri id-deċiżjoni biss li xtrajna kienet tfisser li l-poplu Malti mar tajjeb b’Stg2 miljun fuq dik il-proprjeta' mingħajr ma nħarsu lejn il-kirjiet.  Jekk wieħed iħares lejn l-accounts jara li mill-kirjiet li għamlet – nofshom mill-entitajiet tal-gvern u nofshom mill-privat – il-kumpannija kellha qliegħ ta’ Lm0.5 miljun.  Jiġifieri l-esperjenza qed turina li irrispettivament minn jekk jirnexxilniex nikru, diġa' frankajna Lm2 miljun għax iddeċidejna li nixtru minflok li nikru minħabba ovvjament l-appreciation kollu.

  THE CHAIRMAN:  Imma fis-suq Ingliż jinżel ħafna wkoll.

  ONOR. TONIO FENECH:  Jista' jkun ukoll, imma l-estate agents t'hemm jgħidu li f’din il-proprjeta` huwa improbabbli ħafna li jinżel.  Huwa magħruf li fiż-żona li xtrajna l-proprjeta` qed tikber b'rata ta' 5% to 6% annually.  Fir-realta` kulħadd jaf li l-Commission xtrat il-proprjeta` tagħha wkoll fi Brussels, jiġifieri m'hemmx dubju li la xtrat għandha l-intenzjoni li tibqa' hemmhekk.  Dak iktar jikkonferma li l-valur se jiżdied.  Mela without even renting, commercially diġa` kienet the right decision.  Whatever we rent is a plus in that process; it can never be a minus.  

Just as a matter of comparison  u anke għax staqsieha l-Onor. Robert Arrigo xtaqt nagħti ftit figuri.  Il-post fejn qed nikru bħalissa li huwa madwar 15 jew 20 minuta 'l bogħod qed inħallsu għalih Euro 450,000 fis-sena.  Dan għal floor ta' 800 square metres li suppost huwa ippjanat biex jieħu fih 20 ruħ.  Li kieku jien kelli nirranġa ma' dak is-sid biex nikri kemm għandi bżonn sulari għal dak li ġie stabbilit li minimament għandna bżonn għall-ambaxxata, jiġifieri 2,500 square metre, diġa` titlaq li ovvjament l-ispiża li rrid noħroġ hija prattikament ta’ Lm700,000 fis-sena.  Dak huwa cost saved illum għax m'għandix kera iktar minħabba li l-proprjeta` xtrajtha, jiġifieri anke dan, in factoring the whole financial evaluation, meta inti tagħmel a financial evaluation assessment, inti tħares at the relevant costing.  A cost saved is also a relevant income stream għax kieku jien ma xtrajtx, irrid inħallas il-kirja.  Issa hawnhekk qed nitkellmu fuq proprjeta` li qiegħda 'l barra minn fejn għandna llum preżenti din il-proprjeta`, jiġifieri meta wieħed iħares lejn il-fatturi kollha naħseb li bla dubju ta' xejn juru li kienet the right commercial decision għall-pajjiż li nixtru, irrispettivament minn jekk jirnexxielniex nikru Lm1 minn dan il-post.  U għalhekk il-Prim Ministru qal li dak kollu li jirnexxielna nikru effettivament qiegħed jiffinanzjalna l-ispiża rikorrenti fis-sena biex noperaw din l-ambaxxata.

  THE CHAIRMAN:  Allura fuq dan kollu, il-ġustifikazzjoni kollha bid-dettalji li huma konsiderazzjonijiet purament kummerċjali ...

  ONOR. TONIO FENECH:  Mela l-gvern m'għandux jaħseb b'mod kummerċjali?

  THE CHAIRMAN:  Imma ġiet stabbilita policy li l-gvern, meta jiddijlja biex jixtri l-proprjeta`, jibda jaħseb fuq dawn il-linji kummerċjali?  Jiġfieri din hija one-off, jew inkella se tkun il-politika tal-gvern?  

  ONOR. TONIO FENECH:  Il-politika tal-gvern hija li jekk għandu deċiżjoni quddiemu li jrid jixtri, se jieħu l-aħjar deċiżjoni kummerċjali.

  THE CHAIRMAN:  Allura issa se jagħmel entita` fil-Ministeru tal-Finanzi biex tieħu ħsieb il-kummerċjalizzazzjoni ta' dawn l-entitajiet?

  ONOR. TONIO FENECH:  Nerġa' ngħid li at this stage ir-responsabbilta` hija f'idejn il-MIMCOL.  Il-proċess fejn qegħdin s'issa għadna ma ddiskutejniex kif se ssir l-operazzjoni tagħha.  Jista' jkun li ngħidu li għandha titwaqqaf aġenzija.  Jista' jkun li ngħidu li b'xi mod għandna nagħmlu management contract ma' kumpannija tal-gvern stess biex tamministra.  Jiġifieri wieħed irid jiddiskuti l-aħjar mod bħala operazzjoni biex iva, il-partijiet li għandhom jiġu kkummerċjalizzati effettivament naslu biex nikkummerċjalizzawhom ħalli nilħqu l-objettivi ta' dak li konna qed niddiskutu.

  THE CHAIRMAN:  ll-ground floor ma nxtratx għax apparentement ma kenitx ta' l-owners, hux hekk?

  ONOR. TONIO FENECH:  Hekk hu.

  THE CHAIRMAN:  Allura jidher li parti minn dak il-blokk, li huwa l-krema, kien inbiegħ lil ħaddieħor.

  ONOR. TONIO FENECH: Kieku ma kienx hekk konna nħallsu ħafna iktar għax tal-krema trid tħallas.

  THE CHAIRMAN: Imma mbagħad il-groundfloor iġiblek ħafna iktar flus jekk se tikkumerċjalizza.   Jekk se noqogħdu nispekulaw, nispekulaw fuq kollox!

  ONOR. TONIO FENECH:   Imma trid tara x’kien available għall-bejgħ!

  THE CHAIRMAN: Inti għedt li bilfors kellu jinxtara l-blokk kollu. Issa kkonstatajna li għall-bżonnijiet tiegħu l-gvern kellu bżonn bejn 2,500 metru kwadru u 3,000 metru kwadru.  Anzi skond kif qalilna l-Prim Ministru, 2,500 metru kwadru huwa l-massimu.  Allura jekk parti minn din il-blokka kienet diġa` nbiegħet, ġie kkunsidrat li tinxtara dik il-parti li għandu bżonn il-gvern, jew le?

  ONOR. TONIO FENECH: L-owners ma kenux lesti li jbigħu parti biss.

  THE CHAIRMAN: Jiġifieri l-proposta saret u l-owners qalu li ma jridux.    

  ONOR. TONIO FENECH: Jien ma nafx, għax ma tkellimtx ma’ l-owners, jiġifieri ma nistax ngħidlek kif saru l-proposti.  Forsi meta jkun hawn min għamel il-proposti jkun jista’ jirrispondik ħafna aħjar minni.   Li naf żgur hu li l-owners qatt ma riedu jbigħu imma riedu jikru.  Again suppożizzjoni oħra tiegħi - mingħajr ma tkellimt ma’ ħadd – hija li wara li għamilna “hekk” biex nikkonvinċuhom ibigħu, jekk konna se ngħidulhom li rridu erba’ sulari biss naħseb li kienu jgħidulna biex niddeċiedu xi rridu għax ħawwadnihom. Ir-realta` hi li dawn qatt ma riedu jbigħu; dawn kienu nteressati biss li jikru u l-gvern ikkonvinċihom biex ibigħu.

  THE CHAIRMAN: U l-blokk ma kienx ta’ l-istess owners kollu. 

  ONOR. TONIO FENECH:  Safejn naf jien il-partijiet tal-floor t’isfel – il-MIMCOL jistgħu jispjegaw aktar – ma setgħux ibigħuhom għax ma kenux tagħhom. Jien dik l-impressjoni li għandi, pero` nerġa’ ngħidlek li għandek tirreferi d-domandi tiegħek f’dan it-tip ta’ dettall lill-MIMCOL li kienu qed jieħdu ħsieb il-proċess.

  THE CHAIRMAN: Hawn iktar domandi?  Jidher li m’hawnx u għalhekk nirringrazzjak.  Il-lejla suppost li kellu jkun hawn ukoll l-Onor. John Dalli imma kif spjegajt aktar kmieni nqabad imsiefer u ma laħaqx wasal.  

Peress li diġa` kellna lill-ex-ministru ta’ l-affarijiet barranin nista’ nsejjaħ issa lis-Sur Gaetan Naudi, ex-segretarju permanenti fil-ministeru ta’ l-affarijiet barranin. 

Is-Sur Gaetan Naudi ħa postu madwar il-Mejda.

  THE CHAIRMANA:  Sur Naudi, bħala uffiċjal tal-Ministeru ta’ l-Affarijiet Barranin, inti kont involut mill-bidu fil-proċess tax-xiri ta’ “Dar Malta”?

  IS-SUR GAETAN NAUDI (ex-Segretarju Permanenti fil-Ministeru ta’ l-Affarijiet Barranin): Jiena kont involut lejn l-aħħar fil-proċess tax-xiri ta’ 25, Rue Archimede, pero` għall-ħabta ta’ April/Mejju tas-sena l-oħra kont ġejt ikkuntattjat mis-Sur Richard Cachia Caruana li kien indikali li ġaladarba hemm deċiżjoni finali dwar x’se jiġri mill-proċess tad-dħul ta’ Malta fl-Unjoni Ewropea għandna bżonn nibdew naħsbu ħalli jkollna premises li jkunu kbar biżżejjed biex jakkomodaw l-istaff li se jkollna bżonn inżidu.  Għaldaqstant jiena kont ċempilt lis-Sur Walter Mallia li dak iż-żmien kien jaħdem fl-ambaxxata tagħna fi Brussels u kont tajtu struzzjonijiet biex jibda jikkomunika ma’ diversi aġenti tal-proprjeta` ġewwa Brussels u jagħmel lista eżawrjenti ta’ proprjetajiet li jistgħu jservu għal dan l-iskop. Naturalment dak iż-żmien il-ħsieb kien li aħna nkunu nistgħu nittrażlokaw ġo dawn il-premises mingħajr ma dħalna fil-mertu ta’ jekk għandniex nikru jew inkella nixtru.  Il-parametri li jiena kont tajtu, wara li kont tkellimt mas-Sur Cachia Caruana, kienu li kemm jista’ jkun dawn il-premises ma kellhomx jeċċedu l-10,000 metru kwadru fid-daqs.   Fil-fatt is-Sur Mallia beda jagħmel dan ix-xogħol minnufih, tant li l-għada jew il-pitgħada kien diġa` beda jibgħat xi listi ta’ proprjetajiet li hu kien identifika.

  THE CHAIRMAN: Meta tgħid li ma kellhomx jeċċedu l-10,000 metru kwadru, dan kellu a minimum and a maximum jew maximum biss.

  IS-SUR GAETAN NAUDI:  Le, il-parametri kienu bejn 5,000 u 10,000 metru kwadru. Sussegwentement is-Sur Waltar Mallia beda jibgħat lista ta’ xi proprjetajiet direttament mill-ewwel lili u anke bagħatli xi brochures ta’ xi proprjetajiet li hu ħass li setgħu jkunu addattati. Lili tani x’nifhem li anke hu kien qed imur jara personalment xi proprjetajiet biex ikun jista’ jidentifika l-proprjetajiet li jkunu addatati għal dan l-iskop u niftakar – kif anke smajna l-lejla – li l-ewwel batch ta’ indirizzi li kien bagħat kont għaddejthom lis-Sur Richard Cachia Caruana u kont għamilt il-kumment li forsi peress li qegħdin ngħidu li l-massimu huwa 10,000 metru kwadru jista’ jkun li mad-daqqa t’għajn dawn jidhru daqsxejn esaġerati.  Effettivament is-Sur Cachia Caruana kien irrispondieni fuq l-e-mail li kont bgħattlu jiena fejn fiha kien qalli li l-idea ta’ 10,000 metru kwadru ma kenitx għaliex aħna beħsiebna nidħlu hemm imma għax tajjeb inkunu nafu x’hemm disponibbli fis-suq.  Pero` is-Sur Cachia Caruana dak iż-żmien kien qed jgħidli li konna qed naħsbu li jkollna bżonn madwar 5,000 metru kwadru għall-bżonnijiet tagħna.

Jiena kont aware li kienu qed jintbagħtu indirizzi ta’ diversi proprjetajiet lis-Sur Cachia Caruana u l-idea kienet li s-Sur Mallia jkun jista’ jagħmillu appuntamenti ħalli kull darba li jkun qiegħed Brussels ikun jista’ jmur iżurhom hu personalment. Jiena ma smajt xejn iżjed dwar din il-ħaġa, imma  kont naf li kien hemm skambji ta’ korrispondenza b’indirizzi u anke ritratti tal-proprjetajiet li kien hemm disponibbli. Imbagħad l-ewwel darba li rċevejt telefonata mingħand il-permanent secretary fil-Ministeru tal-Finanzi kien lejn l-aħħar ta’ Marzu 2004 fejn kien tani x’nifhem li kien ġie identifikat premises li jista’ jservi għall-iskop li konna antiċipajna aħna u dan il-premises kien se jinxtara u mhux jinkera.  Is-Sur Paul Zahra kien indikali wkoll li kien hemm l-involviment tal-MIMCOL dak iż-żmien.  Għaldaqstant fil-5 ta’ April, 2004 jien kont iltqajt maċ-chairman u maċ-chief executive tal-MIMCOL. 

  THE CHAIRMAN: Jiġifieri qabel qatt ma kont iltqajt mal-MIMCOL?  Dawn ilhom involuti minn Ġunju 2003.

  IS-SUR GAETAN NAUDI: F’din it-transazzjoni qatt ma kont iltqajt magħhom qabel, pero` 
irrid ngħid li - issemmiet ukoll illejla - xi sentejn ilu konna ktibna ittra lill-Ministeru tal-Finanzi fejn għamilna l-proposta li ssir laqgħa bejn il-Ministeru ta' l-Affarijiet Barranin u l-Ministeru tal-Finanzi sabiex meta l-gvern ikun irid jottjeni proprjetajiet li jistgħu jservu jew ta' ambaxxata jew ta' residenza jew tat-tnejn, naraw kif nistgħu nadottaw xi forma ta' skema fejn dawn il-proprjetajiet meta se jinxtraw, ikunu jistgħu jinxtraw minn xi entita' tal-gvern.  U niftakar li konna għamilna laqgħa li kienet ġiet imsejħa mis-Segretarju Permanenti fil-Ministeru tal-Finanzi li dak iż-żmien kien is-Sur Scicluna u li għaliha kienu preżenti wkoll il-MIMCOL.

  THE CHAIRMAN:  Meta kien dan?
  IS-SUR GAETAN NAUDI:  Fil-5 ta' April ta' din is-sena meta jiena ltqajt mas-Sur Falzon u mas-Sur Mizzi tal-MIMCOL, u miegħi kien hemm is-Sur Mifsud li huwa d-director corporate services fil-ministeru.  Aħna ġejna nformati li kienet ittieħdet id-deċiżjoni bil-kunsens tal-Ministru tal-Finanzi u tal-Ministru ta' l-Affarijiet Barranin li tinxtara 25, Rue Archimede.  

  THE CHAIRMAN:  Meta inti tajt ir-remit lis-Sur Mallia biex jidentifika proprjeta' ta' bejn 5,000 to 10,000 metru kwadru, nassumi li s-Sur Mallia bagħatlek ir-rapport u l-opinjoni tiegħu – almenu l-opinjoni preliminari ta' kull proprjeta' għax għedt li kien jibgħatlek brochures, eċċ.
  IS-SUR GAETAN NAUDI:  Hu kien jidentifika l-proprjeta', jagħmel kuntatt ma' l-aġenti, imur jara l-proprjetajiet imbagħad dak li jħoss li jista' jkun adattat u li jaqa' within the parameters li konna ssettjajnilu, jirrapporta dwarhom u jmur jarahom.  In-nies tal-Ministeru ta' l-Affarijiet Barranin – qed nitkellem għalija u għall-uffiċjali tiegħi – qatt ma tlajna Brussels biex naraw il-proprjetajiet imma kien jarahom is-Sur Cachia Caruana għax fuq kollox hu kien jaf x'kien se jkollu bżonn 'il quddiem.

  THE CHAIRMAN:  Jiġifieri effettivament il-line tal-komunikazzjoni kienet tkun li s-Sur Mallia jikkomunika magħkom dwar il-proprjeta', inti tgħaddi l-informazzjoni lis-Sur Cachia Caruana u s-Sur Cachia Caruana mbagħad kien ...

  IS-SUR GAETAN NAUDI:  Jew inkella jgħaddiha lis-Sur Cachia Caruana u jikkuppjaha lilna.

  THE CHAIRMAN:  Tista’ tgħaddilna kopja tad-dettalji tal-proprjeta' li ra s-Sur Mallia flimkien ma’ l-opinjonijiet u r-rakkmandazzjonijiet tiegħu bħala ambaxxatur?

  IS-SUR GAETAN NAUDI:  Is-Sur Mallia m'huwiex ambaxxatur imma huwa mpjegat inkarigat mill-amministrazzjoni fl-uffiċċju tar-rappreżentanza permanenti.

  THE CHAIRMAN:  Imma fl-opinjoni tiegħek kien il-persuna idonea li seta' ...

  IS-SUR GAETAN NAUDI:  Għax għandu ċerta esperjenza fuq din il-ħaġa.

  THE CHAIRMAN:  Jista' jkollna r-rapporti li kien bagħat lill-Ministeru ta’ l-Affarijiet Barranin dwar il-proprjetajiet?

  IS-SUR GAETAN NAUDI:  Naturalment m'humiex qegħdin miegħi hawnhekk imma nista' ngħaddihomlkom.

  THE CHAIRMAN:  Rigward 25, Rue Archimede, is-Sur Mallia qatt mar żarha jew ta xi opinjoni fuqha?  

  IS-SUR GAETAN NAUDI:  Jiena sirt naf bl-indirizz ta’ 25, Rue Archimede fil-5 ta' April, 2004.  Issa jekk din kienet imsemmija f'xi wieħed mir-rapporti li kienu jintbagħtu mis-Sur Mallia, nistqarr li ma kontx nidħol fid-dettall biex nara eżattament il-premises li għad irid iżur is-Sur Cachia Caruana.  

  THE CHAIRMAN:  Jiġifieri as far as you are aware, wara li s-Sur Mallia kien ikkomunika lista ta' 16-il proprjeta' varji bir-rakkmandazzjonijiet tiegħu, l-ebda komunikazzjoni oħra ma saret miegħu.  Naħseb li bħala uffiċjal tal-Ministeru ta’ l-Affarijiet Barranin kien jinformak kieku kien hemm jew kieku l-MIMCOL iltaqgħu miegħu u ddiskuta miegħu jew involvewh f'xi ħaġa.

  IS-SUR GAETAN NAUDI:  Li kienu qegħdin isiru laqgħat bl-intervent jew bl-assoċjazzjoni jew bl-għajnuna tal-MIMCOL ma kontx informat.  

  THE CHAIRMAN:  Imma s-Sur Mallia xorta kien uffiċjal tal-Ministeru ta’ l-Affarijiet Barranin.

  IS-SUR GAETAN NAUDI: Iva.

  THE CHAIRMAN:  Mela l-obbligu tiegħu f'dak li jagħmel bħala uffiċjal huwa li jirrapporta lill-permanent secretary.  
  IS-SUR GAETAN NAUDI: Jirrapporta lir-rappreżentant permanenti tiegħu, li kien is-Sur Victor Camilleri dak iż-żmien, imbagħad jekk ikun hemm il-ħtieġa, jirrapportaw lili.  

  THE CHAIRMAN:  Jiġifieri fil-maġġor parti bħala konswetudni u bħala struttura governattiva, dak li kien qed jiġri amministrattivament fl-ambaxxata jiġi kkomunikat hawn Malta u jiġi għall-informazzjoni tiegħek u tal-Ministru.

  IS-SUR GAETAN NAUDI:  Dment li jkunu affarijiet li huma ta' rutina, ma jkunx hemm għalfejn ikolli r-rapport imma jekk ikun hemm bżonn li jiena niġi kkonsultat jew informat naturalment ...

  THE CHAIRMAN:  Ix-xiri ta' ambaxxata ma naħsibx li huwa oġġett ta' rutina.

  IS-SUR GAETAN NAUDI:  Sal-5 ta' April l-informazzjoni li kelli kienet li kienu qed iżuru diversi proprjetajiet biex jaraw liema hi l-aktar waħda li tista' tkun addattata biex tinkera għall-użu ta' ambaxxata.

  THE CHAIRMAN:  Min kien jinfurmak?  Is-Sur Mallia, jew is-Sur Cachia Caruana?

  IS-SUR GAETAN NAUDI: Ħadd minnhom ma kien jinformani li kienu qed iżuru proprjetajiet speċifiċi.  

  THE CHAIRMAN:  Allura ħadd ma kien ikellmek?  Ħadd ma kien jinfurmak u fl-istess waqt kien ikollok informazzjoni?  Allura kien ikollok l-informazzjoni through the grapevine?

  IS-SUR GAETAN NAUDI:  Peress li jiena kont naf li l-ambaxxata tagħna hemm bżonn li tikber fin-numru u ssemmiet iċ-ċifra ta' 50 ruħ jekk mhux iżjed, allura I took for granted li bilfors irridu niċċaqilqu u mmorru fi premises li huma akbar.

  THE CHAIRMAN:  Iva imma f’April jew Mejju ta' l-2003 inti ġejt mistoqsi biex tidentifika proprjeta' u allura l-involviment tal-Ministeru ta’ l-Affarijiet Barranin kien qiegħed hemmhekk.

  IS-SUR GAETAN NAUDI:  Billi qabbad lis-Sur Mallia jidentifika l-proprjetajiet.

  THE CHAIRMAN:  U minn hemmhekk 'il quddiem kien hemm a communication cut-off kompletament?  Jiġifieri l-Ministeru ta’ l-Affarijiet Barranin ma kien involut f'xejn minn dakinhar li ta l-lista tal-proprjeta' sakemm imbagħad ġejt informat bid-deċiżjoni finali tal-5 ta' April tas-sena 2004?  

  IS-SUR GAETAN NAUDI:  Jiena min-naħa tiegħi nista' ngħid li qatt ma rajt xi ħaġa bil-miktub jew inkella xi ħadd qalli li l-proprjeta' li għada pitgħada se tkun użata ġo Brussels bħala rappreżentanza permanenti, ġiet identifikata.

  THE CHAIRMAN:  U ma tafx jekk is-Sur Mallia bħala uffiċjal tal-ministeru tiegħek kienx involut f'xi konsultazzjoni jew negozjati, eċċ.,?

  IS-SUR GAETAN NAUDI: Jiena ma nafx jekk kienx informat jew inkella jekk kienx ikkonsultat, pero' kien hemm diversi okkażjonijiet fejn jiena kont nitkellem mas-Sur Mallia fuq affarijiet oħra.  

  THE CHAIRMAN:  U ma nformawkx lilek?
  IS-SUR GAETAN NAUDI:  Jiena ma kontx informat.  

  THE CHAIRMAN:  Il-Ministeru ta’ l-Affarijiet Barranin kien talab li l-proprjeta' tkun ta' bejn 5,000 metru kwadu u 10,000 metru kwadru; between a minimum a maximum tieħu l-golden mean allura nista’ ngħid 7,500 metru kwadru.  Issa aħna nafu li din il-proprjeta' tinsab f'post ċentrali u allura l-prezz ikun sostanzjali.  Għaliex allura kien hemm dik ir-re dimensioning ta' l-ispazju li wieħed kellu bżonn?  Għaliex il-ministeru kien beda bl-ispazju ta' 7,500 metru kwadru, imbagħad waqa' għal 5,000 metru kwadru u llum qegħdin ngħidu li nkunu rridu 2,500 metru kwadru.  F’din il-bdil ta' l-opinjoni kont involut inti jew ikkonsultat?  Fuq liema premessa rrikkmandajt l-ewwel kejl ta’ mhux aktar minn 10,000 metru kwadru?

  IS-SUR GAETAN NAUDI:  Il-kejl ta' bejn 5,000 metru kwadru u 10,000 metru kwadru kien indikat lili mis-Sur Cachia Caruana meta kien ċempilli f'April jew Mejju tas-sena l-oħra.  Meta kelli l-okkażjoni li nirrimarka li 10,000 metru kwadru jista' jkun li huwa ftit inflated, hu stess kien irrispondieni u qalli li attwalment li kellhom bżonn 

kienu 5,000 metru kwadru, pero` riedu jippruvaw jaraw x'inhu l-potenzjal kollu li jeżisti ġewwa Brussels.  Pero` fl-ebda stadju ma ġejt ikkonsultat, u ngħid id-dritt, din tal-2,250 metru kwadru ta' akkomodazzjoni għan-nies li kien hemm f'moħħ il-gvern meta ddeċieda li jixtri l-post, smajtha llejla.

  THE CHAIRMAN:  Jiġifieri intom, bħala Ministeru ta’ l-Affarijiet Barranin u inti, bħala permanent secretary, qatt ma kont smajt eżatt li l-2,250 metru kwadru huwa l-bżonn li ...?

  IS-SUR GAETAN NAUDI:  Le, jien kont naf li għandna bżonn inkabbru l-premises li għandna biex ikunu jistgħu jakkomodaw mill-inqas 50 ruħ għaliex l-idea kienet li għandu jikber l-uffiċċju tar-rappreżentanza tagħna ġewwa Brussels għallinqas għal 50 ruħ.

  THE CHAIRMAN:  U b’50 ruħ kellkom bżonn 5,000 square metres?

  IS-SUR GAETAN NAUDI:  Le, jien kont naf bil-50 ruħ.  Issa l-5,000 metru kwadru bħala threshold kont nafha mingħand is-Sur Cachia Caruana għaliex naturalment is-Sur Cachia Caruana dak iż-żmien mhux biss kien l-assistent personali tal-Prim Ministru imma kien in-negozjatur ewlieni, u naħseb li ħadd daqsu ma seta’ jgħid x’kien hemm bżonn.  Ngħid għalija jien mhux żgur mort erba' darbiet Brussels kemm ili fil-Ministeru ta' l-Affarijiet Barranin, mentri s-Sur Cachia Caruana kien imur u jiġi kontinwament, u allura hu kien jaf aħjar minni l-akkomodazzjoni li hemm prevvista għall-complement tan-nies li se jkun hemm fi Brussels.  Għalhekk biex ngħid hekk, jien aċċettajt il-5,000 metru kwadru bħala threshold.

  THE CHAIRMAN:  Kemm domt bħala permanent secretary fil-Ministeru ta’ l-Affarijiet Barranin, qatt dħalt fil-kiri jew fix-xiri ta' ambaxxati?

  IS-SUR GAETAN NAUDI:  Fil-kiri iva imma fix-xiri b'mod remot, u mhux ta' ambaxxata imma ta’ residenza; dik ta' Berlin.

  THE CHAIRMAN:  Imma meta tiġi tikkalkola kemm tkun trid spazju, naħseb li l-ministeru għandu bażi fejn jgħid li, per eżempju, ikun irid 20 square metres per person jew 30 square metres jew 40 square metres.  Jiġifieri xi kriterji naħseb li għandu.  Naħseb li meta l-ministeru kien iddeċieda li jkollu 50 ruħ, kien hemm il-correlation ta' kemm irid spazju, dejjem ibbażat fuq ambaxxati oħra.  Għax donnu li ma nistgħux niġu għall-crux ta' din l-issue.  Minn 50 ruħ saru 62 ruħ, imma kemm hemm bżonn ta’ spazju għal dawn in-nies?  La issa qed nitkellmu kummerċjalment, normalment kulmin ikun irid office space jikkalkola kemm se jkollu nies u kemm kull wieħed ikun irid jokkupa, u jieħdu kalkolazzjonijiet sew.  Dan l-eżerċizzju f’ambaxxati oħra sar? 

  IS-SUR GAETAN NAUDI:  F’ambaxxati l-oħra nista' ngħid li sar, iva.

  THE CHAIRMAN:  Tista' tgħidli, per eżempju, kull persuna kemm huwa kkalkolat li jkollha bżonn ta’ square metres?

  IS-SUR GAETAN NAUDI:  Le, pero` l-kalkolazzjoni ma ssirx bil-mod kif qed tispjega inti, Sur President.  Il-mod kif aħna nikkalkolaw dan huwa billi jekk qed nitkellmu fuq ambaxxata, naraw l-ewwelnett, apparti l-uffiċċji li jkollna bżonn biex nakkomodaw id-diversi mpjegati li jkollna, jekk ikollniex bżonn nagħmlu …  Per eżempju issa għandna l-kwestjoni ta' l-intervisti għall-visas u għalhekk inkunu rridu naraw kemm imorru nies f'dik l-ambaxxata u għal liema skop imorru.  Allura l-akkomodazzjoni tiġi set skond kemm imorru nies u skond ix-xogħol li tkun qed tagħmel dik l-ambaxxata partikolari.

  THE CHAIRMAN:  U f'dan il-każ kien il-kalkolu tal-Ministeru ta’ l-Affarijiet Barranin li 50 ruħ jew 60 ruħ ...?

  IS-SUR GAETAN NAUDI:  Nerġa' ngħid li l-metraġġ kwadru jien ġejt informat bih mingħand is-Sur Richard Cachia Caruana.  Barra minn hekk huwa kien qalli wkoll li għada pitgħada nistgħu nissullokaw partijiet mill-premises biex ikollna l-kunċett tal-Malta House f’Londra, jiġifieri Ii jkun hemm uffiċċju ta' l-Air Malta, ta' l-MTA, eċċ.

  THE CHAIRMAN:  U dak dejjem fil-parametri tal-5,000 metru kwadru.

  IS-SUR GAETAN NAUDI:  Bejn 5,000 metru kwadru u 10,000 metru kwadru.

  THE CHAIRMAN:  Jiġifieri b'hekk inkunu nistgħu nużaw l-istess concepts tal-proprjeta` ta' Londra.

  IS-SUR GAETAN NAUDI:  Hekk hu.

  THE CHAIRMAN:  U ħlief għal dik l-okkażjoni, imbagħad qatt ma kellek iktar laqgħat mas-Sur Richard Cachia Caruana bħala liaison officer?  

  IS-SUR GAETAN NAUDI:  Fuq dan il-proċess bejn Mejju, 2003 u April, 2004 le.  Imbagħad wara ovvjament beda jkun hemm kuntatti telefoniċi.  Dan wara li jien kont informat li ttieħdet id-deċiżjoni li jinxtara l-post u li kien hemm anke l-kunsens u li se jiġu pprovduti l-finanzi għax jien fuq kollox finalment kont interessat li nkun naf jekk il-Ministeru tal-Finanzi kenux informati.  Fil-fatt kienu qaluli li kienu informati u kienu taw anke l-kunsens tagħhom.

  THE CHAIRMAN:  Imbagħad naħseb li f’April kellek breakdown dettaljat ta' kemm dak se jmur għall-“Dar Malta”, kemm se jiġi kkummerċjalizzat, kemm se jmur għall-...

  IS-SUR GAETAN NAUDI:  Le, l-iskop tal-laqgħa tal-5 t'April, 2004 kien għaliex kien wasal iż-żmien li jiġi ffirmat il-konvenju tax-xiri, u hemmhekk jien sirt naf li t-trattattivi kienu ilhom għaddejjin xhur u allura s-sidien tal-proprjeta` xtaqu li jikkonkludu sa ċerta data.  Jien ġejt informat li fil-15 ta' April kellu jiġi ffirmat il-konvenju u ma setax ikun hemm iżjed dewmien jew posponimenti.  Għalhekk l-iskop li saret din il-laqgħa mal-MIMCOL kien proprju biex aħna nagħmlu r-rakkmandazzjonijiet tagħna dwar min se tkun il-persuna li finalment se tiffirma l-konvenju.  Jien kont esprimejt l-opinjoni - wara li kont anke kkonfermajtha mal-ministru tiegħi ta' dak iż-żmien, jiġifieri ma' l-Onor. Dalli  - li l-konvenju kellu jiġi ffirmat, jew mis-Segretarju Permanenti fil-Ministeru tal-Finanzi, li kienu li se jipprovdu l-flus, jew inkella mir-rappreżentant tiegħu.

  THE CHAIRMAN:  U fil-fatt il-konvenju min iffirmah?

  IS-SUR GAETAN NAUDI:  Effettivament jien ġejt informat li wara kien ġie delegat is-Sur Tarcisio Zammit, li huwa l-ambaxxatur bilaterali tagħna għall-Belġju.  Għandi nifhem li kien ġie awtorizzat mill-Prim Ministru, qua anke Ministru tal-Finanzi.

  THE CHAIRMAN:  U fl-opinjoni tiegħek, il-proċedura esegwita f'dan il-proċess sakemm ġie ffirmat il-kuntratt, hija l-istess waħda li tiġi esegwita normalment meta jinkrew jew jinxtraw ambaxxati oħra?

  IS-SUR GAETAN NAUDI:  Meta jinkrew ambaxxati, il-proċedura hija kompletament differenti.  Meta jinkrew ambaxxati, id-deċiżjoni tittieħed fil-livell sal-ministru.  Issa jekk il-ministru mbagħad jikkonsultax ruħu ma' ħaddieħor ma nistax ngħid, pero` meta ġejna biex nikru ambaxxati jew residenzi, dejjem ħadna l-parir tan-nies tagħna li jmorru fuq il-post, u d-deċiżjoni finali tittieħed minni mal-ministru, u jekk ikun hemm bżonn jikkonsulta ruħu l-ministru.

Issa dwar xiri, kif diġa` għedt, jien kont involut remotament f'każ wieħed biss, dak tar-residenza ta' Berlin.  Meta kont sirt naf bid-deċiżjoni li ttieħdet li jiġu mixtrija l-premises ta' Berlin, id-deċiżjoni finali kien ħadha l-gvern u allura jien mexxejt il-proċess mal-Ministeru tal-Finanzi biex jiġu pprovduti l-flus neċessarji.

  THE CHAIRMAN:  Imma fil-proċess ta' dak ix-xiri, kont involut from day one till the very end, jew kont involut bħal f’dan il-każ?

  IS-SUR GAETAN NAUDI:  Dak il-każ kien differenti, fis-sens li l-ambaxxatur kien diġa` qed jikri l-post mingħand is-sid, u dan kien ippropona li jekk kemm-il darba l-prezz offrut ikun wieħed tajjeb għandna nidħlu għalih.  Dan kien għamel il-każ, liema każ konna rrieferejnih lill-ministru u l-ministru kien iddisutih ukoll u naturalment ittieħdet deċiżjoni favorevoli. 

  THE CHAIRMAN: L-Onor. Brincat.

  ONOR. LEO BRINCAT: Sur Naudi, inti għedt li meta kien hemm id-deċiżjoni li jiġi awtorizzat is-Sur Mallia biex jidentifika xi estate agents kont ċempiltlu inti stess.  L-għażla tas-Sur Mallia kienet deċiżjoni min-naħa tiegħek, jew ġie rakkmandat lilek minn xi ħadd biex jiġi involut fil-proċess?

  IS-SUR GAETAN NAUDI:  Dak iż-żmien – qed nitkellem fuq sena u nofs ilu – fir-rappreżentanza permanenti tagħna ġewwa Brussels kellna lis-Sur Mallia bħala l-uniku uffiċjal pubbliku nkarigat mill-amministrazzjoni ta’ l-uffiċċju. Għaldaqstant kienet l-iktar persuna idonea għal dan it-tip ta’ xogħol.  Jiġifieri meta kellimni s-Sur Cachia Caruana kien qalli li s-Sur Mallia ikun l-iktar bniedem addattat, jiena qbilt miegħu u kont jien li għaddejt l-istruzzjonijiet neċessarji biex is-Sur Mallia jibda jikkuntattja lill-aġenti tal-proprjeta`.

  ONOR. LEO BRINCAT: Jiġifieri int ċempiltlu fuq suġġeriment, li qbilt miegħu, tas-Sur Cachia Caruana.

  IS-SUR GAETAN NAUDI: Naturalment is-Sur Cachia Caruana kien semmihuli  bħala l-iktar persuna idonea u jiena qbilt miegħu għax m’intix se tqabbad diplomat jew -ambaxxatur biex jagħmel dan ix-xogħol; tqabbad lil xi ħadd li jkun inkarigat mill-amministrazzjoni. 

  ONOR. LEO BRINCAT: Fl-intervent tiegħek għedt ukoll li s-Sur Mallia għamel sensila ta’ appuntamenti li mbagħad ġew ikkomunikati lis-Sur Cachia Caruana. Jiġifieri f’dan l-istadju dawn l-appuntamenti ma kenux qegħdin notifikati lill-MIMCOL/  Kienu qed jiġu notifikati lis-Sur Cachia Caruana direttament?

  IS-SUR GAETAN NAUDI:  Dak iż-żmien, sena u nofs ilu, jiġifieri fil-bidu tal-proċess il-MIMCOL qatt ma ssemmmiet imkien.  L-istruzzjonijiet tiegħi dejjem kienu biex Walter Mallia jidentifika proprjetajiet addattati għall-iskop li jridhom il-gvern, jinforma lis-Sur Cachia Caruana u lilna imbagħad is-Sur Cachia Caruana l-ewwel darba li jkun qiegħed Brussels ikun jista’ jmur jara dawn il-proprjetajiet.

  ONOR. LEO BRINCAT: Hekk kif svolġew in-negozjati min-naħa tan-negozjaturi tal-gvern, kienu min kienu, inti bħala l-ogħla uffiċjal governattiv fil-Ministeru ta’ l-Affarijiet Barranin kont qed tinżamm b’xi mod aġġornat dwar l-istadju tan-negozjati? Kont qed tingħata xi forma ta’ progress reports min-naħa tas-Sur Cachia Caruana jew tal-MIMCOL?

  IS-SUR GAETAN NAUDI: Nerġa’ ngħid li kien fil-5 ta’ April ta’ din is-sena li sirt naf l-ewwel darba li l-MIMCOL kienu ġew inkarigati biex jidħlu fin-negozjati. Sa dakinhar jien kont mingħalija, li kull darba li kien qed jitla’ s-Sur Cachia Caruana Brussels kienu qed imorru jaraw xi proprjetajiet.  Hija ħaġa normalissima li xi ħadd li jkollu inkarigu speċjali jew inkella l-ambaxxatur prospettiv, imur u jidentifika l-proprjetajiet.

  ONOR. LEO BRINCAT: Kien aċċettabbli għalik bħala segretarju permanenti fil-Ministeru ta’ l-Affarijiet Barranin li s-Sur Mallia li kien jaqa’ direttament taħtek bħala uffiċjal f’waħda mill-ambaxxati kien jikteb lis-Sur Cachia Caruana u sempliċiment jikkopja lilek, minflok bil-maqlub?

  IS-SUR GAETAN NAUDI: Kont għedtlu jiena stess biex jagħmel dan.

  ONOR. LEO BRINCAT: X’inhi r-raġuni? 

  IS-SUR GAETAN NAUDI: Nerġa’ ngħid li jien Brussels ma nafux.  Għalhekk is-Sur Mallia kien qiegħed jidentifika l-proprjetajiet li jaħseb li jistgħu jkunu addattati għall-iskop li kellu f’moħħu l-gvern u jinforma lis-Sur Cachia Caruana li kien se jmur hu jarahom u lili kien iżommni nformat dwar l-indirizzi li kienu ġew indentifikati, mhux bl-appuntamenti li kienu jkunu ġew set.

  ONOR. LEO BRINCAT: Given l-esperjenza li kellek diġa` f’affarijiet ta’ kiri u anke f’ċertu punt ta’ xiri ta’ ambaxxati jew missions oħrajn, kif tikklassifika l-involviment tiegħek f’dan il-proċess?  Li inti kont informat?  Li inti kont involut?  Li kont ikkonsultat?  Jew l-ebda waħda minnhom?

  IS-SUR GAETAN NAUDI:  Fid-deċiżjoni finali, li ma titteħidx minni, jiena ma kontx ikkonsultat.  Kont informat sa ċertu punt fl-aħħar li ttieħdet id-deċiżjoni, pero’ ma kontx jiena li nieħu d-deċiżjoni. 

  ONOR. LEO BRINCAT: L-aħħar mistoqsija min-naħa tiegħi. Fis-set-up tal-Ministeru ta’ l-Affarijiet Barranin, regardless issa mill-każ ta’ “Dar Malta”,  fiż-żmien li inti kont segretarju permanenti kien hemm xi forma ta’ division, jew persuna jew uffiċjal inkarigat minn dawk li huma property u premises tal-gvern Malti fid-diversi outposts, ambaxxati u missions oħra?

  IS-SUR GAETAN NAUDI:   Ma fhimtx sew id-domanda.

  ONOR. LEO BRINCAT:  Hemm a premises official li huwa responsabbli għall-premises kollha li għandha Malta fid-diversi outposts diplomatiċi tagħha madwar id-dinja?

  IS-SUR GAETAN NAUDI: Ir-responsabbilta` biex jara li kollox sejjer tajjeb kif kien hemm indikat fil-ftehim oriġinali li jkun ħareġ dwar il-kiri jew ix-xiri tkun dejjem ta’ l-ambaxxatur li jkun qiegħed fis-sede.  Imbagħad il-kontroll u l-monitoring isiru min-naħa tal-head office u normalment ħaġa bħal din taqa’ fil-kompitu tad-director corporate services.

  THE CHAIRMAN: Il-Ministru Gatt.

  ONOR. AUSTIN GATT: Sur Naudi, inti għadek kemm għedt li responsabbilta` bħal din taqa` taħt id-director corporate services.  Ovvjament dan jirrispondi lilek u allura finalment ir-responsabbilta’ hija tiegħek.  Jiġifieri ma nibdewx inbaxxu.  Aħna l-ministri għandna l-elezzjonijiet li jiġu kull ħames snin biex jiġġudikana l-poplu, imma lis-civil servants ma jiġġudikahom ħadd. Taqbel li d-DCS jirrispondi lilek?

  IS-SUR GAETAN NAUDI: Iva.

  ONOR. AUSTIN GATT: Inti f’liema perijodu kont segretarju permanenti fil-Ministeru ta’ l-Affarijiet Barranin? 

  IS-SUR GAETAN NAUDI:  Bejn Lulju 2001 u Lulju ta’ din is-sena.

  ONOR. AUSTIN GATT:  F’dan il-perijodu kollu ejjew ngħidu li kienx fil-kontroll tiegħek għax kienu ttieħdu deċiżjonijiet politiċi, pero’ kont parti minn dan il-proċess.  Naħseb li bħala permanent secretary tiftakar li  xi għaxar snin ilu kienet ħarġet ċirkolari li tinterpreta section fil-Kostituzzjoni tad-direzzjoni tad-deċiżjonijiet amministrattivi, u ċioe` li waqt li l-ministru, ikun min ikun, għandu dritt kostituzzjonali li jiddeċiedi, il-Prim Ministru preċedenti, Dr. Fenech Adami, kien ħareġ ċirkolari li tgħid li l-eżerċizzju tal-poter tad-deċiżjoni trid issir bil-miktub. Jiġifieri jekk permanent secretary, li huwa bażikament l-adviser tal-ministru, jirrikkmanda xi ħaġa u l-ministru ma jaqbilx magħha, ikun irid jgħidlu bil-miktub.  Mela lill-Ambaxxatur Zammit li kien in charge minn dan il-proċess kollu eċċ. inti qatt għamilt xi rakkmandazzjoni bil-miktub li taqleb dak li rrikkmanda hu?

  IS-SUR GAETAN NAUDI:  F'liema rigward?

  ONOR. AUSTIN GATT:  Fir-rigward tal-proċess kollu.

  IS-SUR GAETAN NAUDI:  L-Ambaxxatur Zammit kien iffirma l-konvenju.

  ONOR. AUSTIN GATT:  Sur Naudi, ma noqogħdux inżidu.  Inti għadek kemm għedt li l-Ambaxxatur Zammit kien jibgħatlek e-mails dwar x'qed jiġri u x’mhux qed jiġri.

  IS-SUR GAETAN NAUDI:  Walter Mallia kien jibagħtli, mhux l-Ambaxxatur Zammit. 

  ONOR. AUSTIN GATT:  Walter Mallia u l-Ambaxxatur Zammit.  Qatt għamilt xi rakkmandazzjoni kontra dak li qalu huma? 

  IS-SUR GAETAN NAUDI:  Le. 

  ONOR. AUSTIN GATT:  Qatt għamilt xi rakkmandazzjoni, kontra dak li qalu l-MIMCOL, jekk kont taf biha?

  IS-SUR GAETAN NAUDI:  Le, ma stajtx nagħmel għax jien sirt naf bil-MIMCOL fil-5 ta' April. 

  ONOR. AUSTIN GATT:  Qatt għamilt xi rakkmandazzjoni kontra dak li qal in-negotiating team?

  IS-SUR GAETAN NAUDI:  Jien ma kontx naf li kien hemm negotiating team.

  ONOR. AUSTIN GATT:  Qatt għamilt xi rakkmandazzjoni kontra x-xiri ta' din l-ambaxxata?

  IS-SUR GAETAN NAUDI:  Le. 

  ONOR. AUSTIN GATT:  Qatt ġbidt l-attenzjoni tal-ministru tiegħek li xi proċedura finanzjarja tal-gvern - li joħorġu patafjun minnhom - ma ġietx osservata?

  IS-SUR GAETAN NAUDI:  Lanqas. 

  ONOR. AUSTIN GATT:  Meta kien ambaxxatur is-Sur Victor Camilleri u meta spiċċa?

  IS-SUR GAETAN NAUDI:  Is-Sur Victor Camilleri kien ambaxxatur Brussels minn bejn l-aħħar ta' l-1996 u April ta' din is-sena. 

  ONOR. AUSTIN GATT:  Jiġifieri inti bħala permanent secretary qatt ma rrikkmandajt li din l-ambaxxata m'għandhiex tinxtara.

  IS-SUR GAETAN NAUDI:  Le.

  ONOR. AUSTIN GATT:  Qatt ftaħt għajnejn il-ministru tiegħek li qed issir xi ħaġa ħażina kontra l-proċeduri tal-Ministeru tal-Finanzi, jew kontra kif jinnegozjaw?

  IS-SUR GAETAN NAUDI:  Le, ma kienx hemm għalfejn għax kollox kien qed isir ...

  ONOR. AUSTIN GATT:  Inti meta bdejt taħdem mal-gvern?

  IS-SUR GAETAN NAUDI:  Fl-1964.

  ONOR. AUSTIN GATT:  U għamilt karriera twila fil-foreign affairs.

  IS-SUR GAETAN NAUDI:  Sa mill-1993.

  ONOR. AUSTIN GATT:  Il-Ministeru tal-Finanzi qatt ġibdulek l-attenzjoni li fil-proċess ta' dan ix-xiri kienet qed issir xi ħaġa li ma kenitx skond ir-regolamenti tagħhom eċċ.?

  IS-SUR GAETAN NAUDI:  Lanqas qatt.

  ONOR. AUSTIN GATT:  Meta tgħodd kollox flimkien, inti kont involut f'xiri ta' ambaxxati oħra?

  IS-SUR GAETAN NAUDI:  F'xiri ta' ambaxxati le.  Kont involut indirettament fix-xiri tar-residenza ta' Berlin.  Però jien kont director corporate services ukoll fil-ministeru, jiġifieri għandi ċerta esperjenza.

  ONOR. AUSTIN GATT:  Il-proċedura segwita fir-residenza ta' Berlin - ovvjament mhux għall-flus qed nitkellem għax il-flus huma kemm kemm differenti - kienet partikolarment differenti minn ta’ din l-ambaxxata?

  IS-SUR GAETAN NAUDI:  Jien li kien jinteressani dak iż-żmien fir-rigward tax-xiri tar-residenza ta' Berlin u anke f’dan il-proċess ta' Brussels huwa li kien hemm il-kunsens tal-Ministeru tal-Finanzi.  U fiż-żewġ każijiet ġie stabbilit li dan il-kunsens kien qiegħed hemmhekk.

  ONOR. AUSTIN GATT:  Jiġifieri l-Ministeru tal-Finanzi kellu l-kunsens li jonfoq dawk il-flus fuq deċiżjoni politika - li ma tidħolx fiha int ovvjament, imma nerfgħuha aħna l-politiċi - però fiż-żewġ każijiet inti, bħala permanent secretary, u l-ewwel darba bħala DCS ukoll, kont sodisfatt li l-proċeduri ġew segwiti u li x-xiri sar skond ir-regolamenti kollha tal-gvern.

  IS-SUR GAETAN NAUDI:  Li se jsir ix-xiri, għax ix-xiri kien għadu se jsir.  

  ONOR. AUSTIN GATT:  Grazzi ħafna.

  THE CHAIRMAN:  Sur Naudi, peress li fir-risposta tiegħek lill-Onor. Brincat, inti għedt li la kont ikkonsultat u lanqas kont mistoqsi fil-proċess kollu u l-uniku involviment kien meta s-Sur Richard Cachia Caruana qallek biex tidentifika proprjetà ta' mhux aktar minn 10,000 square metres u inti qabbadt lis-Sur Mallia biex jagħmel dan, kif taħseb li stajt tagħti xi opinjoni jekk lilek ħadd ma kkonsultak?  (Interruzzjonijiet) Jekk kont involut għid li kont involut u jekk ma kontx involut għid li ma kontx involut!

  IS-SUR GAETAN NAUDI: Jien m'għedtx li kont involut u lanqas li ġejt ikkonsultat.  Jien għedt li kont informat li kienet ittieħdet deċiżjoni li l-proprjetà li se sservi bħala uffiċċju tar-rappreżentanza Maltija ġewwa Brussels kien ġie identifikat u li kien se jinxtara.

  THE CHAIRMAN:  U int ma kellek xejn x'taqsam.

  IS-SUR GAETAN NAUDI:  Le, jien ma kelli x'naqsam xejn fid-deċiżjoni dwar liema premises se jinxtraw.

  ONOR. AUSTIN GATT:  Mela ħalli nkompli fuq din.  Sur Naudi, inti jidhirlek li permanent secretary għandu jieħu deċiżjonijiet politiċi?

  IS-SUR GAETAN NAUDI:  Le, bl-ebda mod.

  ONOR. AUSTIN GATT:  Il-funzjoni tiegħek ta' permanent secretary, skond il-kostituzzjoni, hija li tiżgura li d-deċiżjonijiet li jieħdu politiċi jkunu skond iċ-ċirkolarijiet finanzjarji tal-gvern.

  IS-SUR GAETAN NAUDI:  Naturalment.

  ONOR. AUSTIN GATT:  Iċ-ċirkolarijiet finanzjarji tal-gvern joħroġhom il-Ministeru tal-Finanzi.

  IS-SUR GAETAN NAUDI:  Fejn għandhom x'jaqsmu ma' transazzjonijiet finanzjarji, iva.

  ONOR. AUSTIN GATT:  Inti kont sodisfatt li l-Ministeru tal-Finanzi f'dan l-akkwist kien kuntent li qed jiġu osservati r-regolamenti kollha?

  IS-SUR GAETAN NAUDI:  Jien ġejt informat proprju mis-segretarju permanenti fil-Ministeru tal-Finanzi.

  ONOR. AUSTIN GATT:  Li kien?

  IS-SUR GAETAN NAUDI:  Is-Sur Zahra.  

  ONOR. AUSTIN GATT:  U s-Sur Zahra nformak li r-regolamenti kollha kienu qed jiġu osservati.

  IS-SUR GAETAN NAUDI:  Informani li d-deċiżjoni biex jiġu mixtrija l-premises ittieħdet.  U dan ikkonfermajtu mal-ministru tiegħi ta' dak iż-żmien, l-Onor. John Dalli.

  ONOR. AUSTIN GATT:  Jiġifieri inti kont sodisfatt li r-regolamenti kollha finanzjarji tal-gvern kienu qed jiġu osservati mis-segretarju permanenti fil-Ministeru tal-Finanzi.

  IS-SUR GAETAN NAUDI:  Eżattament.

  ONOR. AUSTIN GATT:  Grazzi.

  THE CHAIRMAN:  Jiġifieri wara li ġejt b'din l-informazzjoni inti dħalt fil-mertu li dan kollu ġie ...

  ONOR. AUSTIN GATT:  Hawnhekk se noġġezzjona, Mr Chairman.  Is-Sur Naudi għadu kemm qalilna li l-mertu m'huwiex kompitu tiegħu.

  THE CHAIRMAN:  Imma jien mhux fuq id-deċiżjoni politika qed nitkellem.

  ONOR. AUSTIN GATT:  Bdejna mill-bidu fuq il-premessa li l-mertu hija deċiżjoni politika.

  THE CHAIRMAN:  Naqblu li l-mertu hija deċiżjoni politika, imma inti staqsejtu jekk il-proċeduri esegwiti kenux skond ir-regolamenti u jekk fhimt sew lis-Sur Naudi, hu fl-ebda stadju ma daħal fil-proċeduri li ġew esegwiti.  Se mai hu qagħad biss fuq il-kelma tas-Segretarju Permanenti fil-Ministeru tal-Finanzi u ma daħalx fihom.

  ONOR. AUSTIN GATT:  Allaħares.

  THE CHAIRMAN:  Mela għalfejn staqsejtu jekk kienx kuntent li l-proċeduri esegwiti kienu skond ir-regolamenti?  Biex tkun kuntent trid tkun dħalt fil-oġġett, ma tistax tkun kuntent bix-xejn!

  IS-SUR GAETAN NAUDI:  Imma s-segretarju permanenti huwa l-kollega tiegħi ...  

  THE CHAIRMAN:  Imma ma dħaltx fil-mertu tal-proċedura.

  IS-SUR GAETAN NAUDI:  Le.

  ONOR. JOSEPH SAMMUT:  Sur Naudi, inti għedtilna li l-parametri li kienu ġew mgħoddija lilek, imbagħad eventwalment mgħoddija lis-Sur Mallia, kienu uffiċini bi spazju ta' bejn 5,000 metru kwadru u 10,000 metru kwadru u r-riċerka saret abbażi ta' dawk l-ispecifications.  Meta mbagħad ġie kkommunikat lilkom li l-premises kellhom ikunu sa 5,000 metru kwadru u mhux sa 10,000 metru kwadru, erġajtu kkummissjonajtu lil xi ħadd ġdid biex ifittex proprjetà b'dawk il-parametri ġodda jew le?

  IS-SUR GAETAN NAUDI:  Le, jien kelli risposta permezz ta' e-mail mingħand is-Sur Cachia Caruana meta jien stess għaddejt il-preokkupazzjoni jew il-kumment li kont naħseb li 10,000 metru kwadru kienu daqsxejn iż-żejjed.  Jien għaddejt dan il-kumment lis-Sur Cachia Caruana flimkien mal-karti li jien kont irċevejt għal xi proprjetajiet li kienu ġew identifikati għall-bidu.  U r-risposta tas-Sur Cachia Caruana kienet li attwalment, skond il-kalkoli li għamilna, mhux se jkollna bżonn iktar minn 5,000 metru kwadru, però tajjeb li naraw ħalli jkollna parametri iktar wesgħin.

  ONOR. JOSEPH SAMMUT:  Fair enough.  Issa meta ħarġet din il-komunika li sa 5,000 metru kwadru jkun suffiċjenti, inti erġajt inkarigajt lis-Sur Mallia biex ifittex abbażi ta' dawk il-parametri jew ġejt informat li ...?

  IS-SUR GAETAN NAUDI:  Peress li s-Sur Cachia Caruana kien qed jgħidli biex inkomplu nfittxu anke sa 10,000 metru kwadru, imbagħad nagħmlu l-istudji u u l-analisi wara, jien ħallejtu.

  ONOR. JOSEPH SAMMUT:  Kemm wara li int kkommunikajt din il-preokkupazzjoni tiegħek ġejt informat li kienet ntgħażlet il-proprjetà? 

  IS-SUR GAETAN NAUDI:  Jien mexxejt il-preokkupazzjoni li 10,000 metru kwadru jistgħu jkunu ħafna ftit wara t-telefonata li kelli mas-Sur Mallia, jiġifieri bejn Mejju u Ġunju tas-sena l-oħra.  Imbagħad f'April ta' din is-sena jien sirt naf li l-premises li ġew identifikati kienu jikkomprendu madwar 5,000 metru kwadru.

  THE CHAIRMAN:  Aktar mistoqsijiet?  L-Onor. Austin Gatt.

  ONOR. AUSTIN GATT:  Sur Naudi, kemm ilek fil-foreign office.

  IS-SUR GAETAN NAUDI: Kważi 10 snin.

  ONOR. AUSTIN GATT:  Mela naħseb li taf xi ħaġa dwar l-esperjenza ta' l-ambaxxata ta' Ruma.  Mill-esperjenza li għandek fil-foreign office, li kieku 40 sena ilu xtrajna r-residenza ta' l-ambaxxata ta' Ruma, konna niffrankaw flus illum?

  IS-SUR GAETAN NAUDI:  Kieku xtrajna r-residenza 40 sena ilu ngħid li iva, pero’ l-ambaxxata forsi naħsibha.

  THE CHAIRMAN:  Aktar mistoqsijiet?  Jidher li m’hawnx aktar domandi għalhekk nista’ naġġorna l-laqgħa.  Sur Naudi, għada mhux neċessarjament tattendi, fil-kas ngħajtulek għal ġurnata oħra.  Nirringrazzjakom.

Fl-10:04p.m. il-Kumitat aġġorna għal nhar it-Tlieta, 12 ta’ Ottubru, 2004 bl-istess aġenda.

